
ഗവേഷണവിഭാഗത്തിലുടെ കാലിക്കറ്റ്‌ സര്‍വ്വകലാശാലയില്‍, ഡോക്ടര്‍ ഓഫ്‌ 

ഫിലോസഫി ബിരുദത്തിനുവേണ്ടി സമര്‍പ്പിക്കുന്ന ആഖ്യാനത്തിലെ പുതുമകള്‍ 

ഉത്തരാധുനിക ചെറുകഥയില്‍ - ശിഹാബുദ്ദീന്‍ പൊയ്ത്തുംകടവിന്റെ ചെറുക 

ഥകളെ അടിസ്ഥാനമാക്കി ഒരു പഠനം എന്ന (്പബന്ധം എന്റെ മേല്‍നോട്ടത്തിലും 

ഉത്തരവാദിത്വത്തിലും തയ്യാറാക്കിയതാണെന്നും ഇത്‌ മറ്റൊന്നിന്റെ പകര്‍പ്പോ 

അനുകരണമോ അല്ലെന്നും ഇതിനാല്‍ സാക്ഷ്യപ്പെടുത്തുന്നു. 

കോഴിക്കോട്‌ ഡോ. ബിജു ജോസഫ്‌ 

തിയ്യതി :



സതൃ്രസ്താവന 

ഐശ്വര്യ ബി. എന്ന ഞാന്‍ കോഴിക്കോട്‌ മലബാര്‍ ക്രിസ്ത്യന്‍ കോളേജ്‌, 

മലയാളഗവേഷണവിഭാഗത്തിലൂടെ കാലിക്കറ്റ്‌ സര്‍വ്വകലാശാലയില്‍, ഡോക്ടര്‍ 

ഓഫ്‌ ഫിലോസഫി ബിരുദത്തിനുവേണ്ടി സമര്‍പ്പിക്കുന്ന ആഖഴ്ടാനത്തിലെ പുതു 

മകള്‍ ഉത്തരാധുനിക ചെറുകഥയില്‍ - ശിഹാബുദ്ദീന്‍ പൊയ്ത്തുംകടവിന്റെ 

ചെറുകഥകളെ അടിസ്ഥാനമാക്കി ഒരു പഠനം എന്ന പ്രബന്ധം ഡോ. ബിജു 

ജോസഫിന്റെ മേല്‍നോട്ടത്തില്‍ തയ്യാറാക്കിയതാണെന്നും ഇതിനുമുമ്പി ഏതെ 

ങ്കിലും ബിരുദത്തിനോ, ഫെല്ലോഷിപ്പിനോ അതുപോലുള്ള മറ്റേതെങ്കിലും അംഗീ 

കാരത്തിനോ വേണ്ടി സമര്‍പ്പിച്ചിട്ടില്ലന്നും ഇതിനാല്‍ സാക്ഷ്യപ്പെടുത്തുന്നു. 

കോഴിക്കോട്‌ ഐശ്വര്യ ബി. 

തിയ്യതി :



കൃതജ്ഞത 

ഈ പ്രബന്ധരചനയ്ക്ക്‌ എനിക്ക്‌ മാര്‍ഗനിര്‍ദേശം നല്‍കി, പഠനങ്ങള്‍ക്കും 

പ്രബന്ധപൂര്‍ത്തീകരണത്തിനും വേണ്ട സഹായങ്ങളും നിര്‍ദ്ദേശങ്ങളും നല്‍കിയ 

മലയാളവിഭാഗം അസിസ്റ്റന്റ്‌ പ്രൊഫസറായ ഡോ. ബിജു ജോസഫിന്‌ സ്നേഹ 

പൂര്‍വ്വം വാക്കുകളില്‍ കവിഞ്ഞ നന്ദി രേഖപ്പെടുത്തുന്നു. മലബാര്‍ ക്രിസ്ത്യന്‍ 

കോളേജിലെ അധ്യാപകനായിരുന്ന ബഹുമാന്യനും സ്നേഹനിധിയുമായ ഡോ. 

ശ്രീജിത്‌ സാറിനും വാക്കുകളില്‍ കവിഞ്ഞ നന്ദി രേഖപ്പെടുത്തുന്നു. ഗവേഷണ 

ത്തിന്റെ ആദ്യഘട്ടങ്ങളില്‍ പ്രബന്ധരചനക്ക്‌ ആവശ്യമായ നിര്‍ദ്ദേശങ്ങളും സഹാ 

യങ്ങളും നല്‍കിയ ഡോ. എം.ബി. മനോജ്മാഷിനും വാക്കുകളില്‍ കവിഞ്ഞ നന്ദി 

രേഖപ്പെടുത്തുന്നു. ഗവേഷണത്തിനാവശ്യമായ പ്രോത്സാഹനവും മാനസി 

കോര്‍ജവും നല്‍കിയ മാന സി. നായര്‍ക്കും (പത്യേകം നന്ദി രേഖപ്പെടുത്തുന്നു. 

എന്റെ ഗവേഷണത്തിലും ഗ്രബന്ധരചനയിലും ധൈഷണികവും മാനസികവു 

മായി ഇടപെട്ട പ്രബന്ധപൂര്‍ത്തികരണത്തിലെത്തിച്ച ഡോ. സോമന്‍ കടലുരിനും 

വാക്കുകളില്‍ കവിഞ്ഞ നന്ദി രേഖപ്പെടുത്തുന്നു. ചര്‍ച്ചയും അഭിപ്രായവും കൊണ്ട്‌ 

നിരന്തരം പ്രചോദനം നല്‍കിയ സുഹൃത്തുക്കള്‍, സഹഗവേഷകര്‍ എന്നിവര്‍ക്കും 

ആമമദുഖം 

മനുഷ്യാനുഭവങ്ങളുടെയും യാഥാര്‍ത്ഥ്യങ്ങളുടെയും ആനുഭൂതികമായ 

പ്രതിഫലനമാണ്‌ ഏതൊരു സാഹിതൃകൃതിയുടെയും ആധാരം. ജീവിത 

ത്തിന്റെ പരിച്ഛേദമായിരിക്കുന്ന ആവിഷ്കാരപ്രകാരങ്ങളിലെല്ലാം ഓരോ ദേശത്തി 

ലെയും ഓരോ കാലത്തിലെയും സമൂഹമനസ്സിനെ രേഖപ്പെടുത്തുന്നുണ്ട്‌. ഇത്തരം 

കൃതികളില്‍ അനുഭവങ്ങളും അനുഭൂതികളും വിന്യസിക്കപ്പെടുന്നത്‌ സവിശേഷമാ 

യിട്ടായിരിക്കും. ഓരോന്നിനും പുതുമയുള്ള ആഖ്യാനരീതിയും നവീനമായ പദ്ധ 

തിയുമുണ്ടായിരിക്കും. ഒരേ കാലത്ത്‌ തന്നെയുള്ള എഴുത്തുകാരുടെ കൃതികള്‍ക്ക്‌ 

തമ്മില്‍ ആഖ്യാനഭേദം കാണാവുന്നതാണ്‌. കൃതികളില്‍ എന്ത്‌ പറയുന്നു എന്നതു 

പോലെ പ്രധാനമാണ്‌ എങ്ങനെ പറയുന്നു എന്നുള്ളതും. ആവിഷ്കരണത്തിലെ 

രീതിവ്യത്യാസം അഥവാ പുതുമകള്‍ കേവലം കനതുകമല്ല, മറിച്ച എഴുത്തിന്റെ 

വിനിമയത്തെയും ആസ്വാദകസ്ീകാരൃതയേയും നിര്‍ണ്ണയിക്കുന്നുണ്ട്‌. ഉത്തരാധു 

നിക സാഹിത്യം വിശേഷിച്ച്‌ ചെറുകഥ പ്രമേയത്തിലെന്നപോലെ ആഖ്യാനസവി 

ശേഷതകൊണ്ടും ആധുനികതയില്‍നിന്ന്‌ വേറിട്ട നില്‍ക്കുന്നു. സാഹിത്യത്തില്‍ 

പ്രമേയപരമായും ഘടനാപരമായും ദര്‍ശനപരമായും ആഖ്യാനപരമായും വന്നി 

ട്ടുള്ള ഒരു വിച്ചേദമാണ്‌ ഉത്തരാധുനികത എന്ന്‌ വിവക്ഷിക്കാം. 

മലയാള ചെറുകഥാസാഹിതൃത്തില്‍ ആധുനികതയ്ക്കു ശേഷം എഴുതി 

ത്തുടങ്ങിയ കഥാകൃത്തുക്കളില്‍ ശ്രദ്ധേയനാണ്‌ ശിഹാബുദ്ദീന്‍ പൊയ്ത്തുംകടവ്‌. 

്രമേയത്തിലും ആവിഷ്കാരത്തിലും ആധുനികതയുടെ തുടര്‍ച്ചയും വിച്ചഛചേദവും 

ശിഹാബുദ്ദീന്റെ കഥകളില്‍ കാണാവുന്നതാണ്‌. ഉത്തരാധുനിക രചനാസങ്കേത 

ങ്ങളെ സ്വീകരിക്കുകയും അതേ സമയം ആധുനികതയുടെ ജൈവബന്ധം കഥക 

ളിലുടനീളം നിലനിര്‍ത്താന്‍ ശ്രമിക്കുകയും ചെയ്ത എഴുത്തുകാരനാണ്‌ അദ്ദേഹം. 

കേരളീയ മനുഷ്യാനുഭവങ്ങളെ ഈ കഥകളില്‍ പ്രത്യേകരീതിയില്‍ ആഖ്യാനം 

ചെയ്തിട്ടുണ്ട. ഓരോ പ്രമേയവും ആവശ്യപ്പെടുന്ന ഗരവത്തിലും രഈചിത്യൃ 

ത്തിലും പരിചരിക്കുകയും പരിഗണിക്കുകയും ചെയ്തതിന്റെ സാക്ഷ്യമാണ്‌ ശിഹാ 

ബുദ്ദീന്‍ പൊയ്ത്തുംകടവിന്റെ കഥകള്‍. നാട്ടനുഭവങ്ങളെ പ്രമേയമാക്കി സ്വീകരി 

ക്കുമ്പോള്‍ പോലും ഫാന്‍്റസിയുടെയോ അതീതയാഥാര്‍ത്ഥ്യത്തിന്റൈയോ ഭാവരാ 

ശിയിലേക്ക്‌ ശിഹാബുദ്ദീന്‍ കഥകള്‍ വിസ്തൃതമാവുന്നു. കഥയില്‍ ഉള്‍ക്കൊള്ളുന്ന 

്രമേയത്തിനും സംഭവങ്ങള്‍ക്കുമനുസരിച്ച്‌ പുതിയ ആഖ്യാനപദ്ധതികള്‍ അദ്ദേഹം 

ഉപയോഗിച്ചിട്ടുണ്ട. അപ്രകാരം ആസ്വാദനത്തെ നിര്‍ണ്ണായകമായി സ്വാധീനിച്ച 

ഈ കഥകള്‍ സുക്ഷ്മപഠനത്തിന്‌ വിധേയമാക്കേണ്ടതുണ്ട്‌. അത്തരമൊരു ശ്രമ 

ത്തിന്റെ ഭാഗമാണ്‌ ഈ പ്രബന്ധം. ശിഹാബുദ്ദീന്‍ പൊയ്ത്തുംകടവിന്റെ ചെറുകഥ 

കളില്‍ പ്രതൃക്ഷപ്പെടുന്ന ആഖ്യാനത്തിലെ പുതുമകളെ ജെറാര്‍ദ്‌ ജാനറ്റിന്റെ 

ആഖ്യാനശാസ്ത്രസങ്കല്പനങ്ങളെ മുന്‍നിര്‍ത്തി വിശദീകരിക്കാനാണ്‌ ഈ 

പ്രബന്ധം പ്രധാനമായും ശ്രമിച്ചിട്ടുളളത്‌. ഉത്തരാധുനിക ചെറുകഥയെ (്പതിനിധീ 

കരിക്കുന്ന അദ്ദേഹത്തിന്റെ കഥകളെ സൂക്ഷ്മവിശകലനത്തിന്‌ വിധേയമാക്കിയ 

പ്പോള്‍ വെളിപ്പെടുന്ന വസ്തുതകളുടെ പഠനത്തിനാണ്‌ ഈ ഗവേഷണപ്രബന്ധം 

എന്നല്‍ കൊടുത്തിട്ടുള്ളത്‌. 

പ്ഠനപ്രസക്തി 

ഒരു സാംസ്കാരിക നിര്‍മ്മിതി എന്ന നിലയില്‍ ചെറുകഥയെ പരിഗണിക്കു 

മ്പോള്‍ അതില്‍ നിലീനമായിക്കിടക്കുന്ന ഗ്രമേയത്തെയും അനുഭവത്തെയും എന്ന 

പോലെ ആഖ്യാനരീതിയേയും നിര്‍ധാരണം ചെയ്യേണ്ടത്‌ സുപ്രധാനമാണ്‌. ഓരോ 

കാലത്തെയും സാമൂഹൃ-സാംസ്കാരിക പരിതോവസ്ഥകള്‍ക്കനുസരിച്ചായി 

രിക്കും പലവിധത്തിലുള്ള ആഖ്യാനരീതികളും രുപപ്പെട്ടുവന്നിരിക്കുക. ആ 

അര്‍ത്ഥത്തില്‍ ആഖ്യാനകലയെ പഠിക്കുന്നത്‌ എഴുത്തുകാരുടെയും സമൂഹത്തി 

ന്റെയും മാനസികഘടനയെ പഠിക്കുന്നതിന്‌ തുല്യമാണ്‌. ശിഹാബുദ്ദീന്‍ കഥക 

2



ളുടെ പശ്ചാത്തലത്തില്‍ ഉത്തരാധുനിക ചെറുകഥയില്‍ പ്രവര്‍ത്തിക്കുന്ന ആഖ്യാന 

സവിശേഷതകളെ അന്വേഷിക്കാനുള്ള ശ്രമം മുമ്പ്‌ നടന്നിട്ടില്ല സമകാലിക 

യാഥാര്‍ത്ഥ്യങ്ങളെ ആവിഷകരിക്കുന്നതില്‍ ശിഹാബുദ്ദീന്റെ ആഖ്യാനരീതി 

യുടെ പുതുമകള്‍ വഹിക്കുന്ന പങ്ക നിര്‍ണ്ണായകമാണ്‌. അത്തരം അന്വേഷണത്തി 

ലൂടെ പ്രസ്തുത യാഥാര്‍ത്ഥ്യങ്ങളോടൊപ്പം ഈ നവീന ആഖ്യാനസവിശേഷത 

കള്‍ രൂപപ്പെട്ടുവന്ന വഴികളും പൊരുളുകളും തെളിഞ്ഞു കിട്ടും. ഈ വിധത്തില്‍ 

രുപപരമായും ഉള്ളടക്കപരമായും എഴുത്തിനെ സൂക്ഷ്മമായി പരിശോധിക്കുന്നത്‌ 

സാഹിത്യാന്വേഷണം എന്നതുപോലെ സാമുഹ്യാന്വേഷണവുമായി മാറുന്നു 

എന്നത്‌ ഈ പഠനത്തെ പ്രസക്തമാക്കുന്നു. 

പഠനലക്ഷ്യം 

സാഹിത്യസ്യഷ്ടിയുടെ രൂപവും ഭാവവും തമ്മിലുള്ള ബന്ധം വളരെ ശക്ത 

മാണ്‌. ചെറുകഥയിലെ ആഖ്യാനവിശേഷം ഗ്രമേയത്തെതന്നെ നിര്‍ണ്ണയിക്കാന്‍ 

പോന്നതാണ്‌. ആധുനിക ചെറുകഥയിലെ ആഖ്യാനവിശേഷമല്ല ഉത്തരാധുനിക 

ചെറുകഥയിലുള്ളത്‌. ചെറുകഥയിലെ ആഖ്യാനരീതികളിലെ പുതുമകള്‍ 

ശിഹാബുദ്ദീന്‍ പൊയ്ത്തുംകടവിന്റെ രചനകളെ മുന്‍നിര്‍ത്തി അന്വേഷിക്കുക 

എന്നതാണ്‌ ഈ പഠനത്തിന്റെ മുഖ്യലക്ഷ്യം. സമകാലിക ജീവിതത്തിലെ അനുഭവ 

ങ്ങള്‍ എന്തുകൊണ്ട്‌ ഈ വിധത്തില്‍ ആവിഷകരിക്കപ്പെട്ടു എന്ന അന്വേഷണ 

ത്തോടൊപ്പം ശിഹാബുദ്ദീന്റെ ആഖ്യാനപദ്ധതിയിലെ നവീനത അദ്ദേഹത്തിന്റെ 

കഥകളുടെ ആസ്വാദനത്തെ എത്രത്തോളം പര്യാപ്തമാക്കിയിട്ടുണ്ട്‌ എന്നതും 

ഈ പഠനം ലക്ഷ്യമാക്കുന്നു. 

പരികല്പന 

സമകാലിക മലയാളകഥയില്‍ കഥാഭാഷ കൊണ്ടും (പ്രമേയത്തിലെ 

വൈവിധ്യം കൊണ്ടും ഏറെ ശ്രദ്ധേയനായ കഥാകൃത്താണ്‌ ശിഹാബുദ്ദീന്‍ 

പൊയ്ത്തുംകടവ്‌. ഓര്‍മകളെയും യാഥാര്‍ത്ഥ്യങ്ങളെയും വര്‍ത്തമാനകാല മനുഷ്യ 

ജീവിതത്തെയും ആവിഷകരിക്കാന്‍ വിനിമയശേഷിയുള്ള ഭാഷ കണ്ടെത്തിയ 

ചെറുകഥാകാരനാണ്‌ അദ്ദേഹം. ആഖ്യാനത്തിലും കഥാപരിചരണത്തിലും 

പ്രയോഗിച്ച നവീനതയാണ്‌ ഈ കഥകള്‍ക്ക്‌ ലഭിച്ച വിപുലമായ സ്വീകാര്യതയുടെ 

അടിസ്ഥാനം എന്ന്‌ തിരിച്ചറിയാവുന്നതാണ്‌. ശിഹാബുദ്ദീന്റെ കഥകളിലെ 

വിനിമയവിീര്യത്തിന്‌ ആധാരമായി നില്‍ക്കുന്നത്‌ യാഥാര്‍ത്ഥ്യങ്ങളുടെയും 

അനുഭവങ്ങളുടെയും ആഖ്യാനത്തില്‍ കാണിച്ച ശ്രദ്ധയാണ്‌ 

എന്ന പരികല്പനയാണ്‌ ഈ പ്രബന്ധത്തിന്‌ പിന്‍ബലമായ വസ്തുത. 

പഠനമേഖല 

പ്രമേയം കൊണ്ടും ആഖ്യാനവൈവിധ്യം കൊണ്ടും ശ്രദ്ധേയമായ നിരവധി 

കഥകള്‍ ശിഹാബുദ്ദീന്‍ പൊയ്ത്തുംകടവ്‌ രചിച്ചിട്ടുണ്ട്‌. അദ്ദേഹത്തിന്റെ തിരഞ്ഞെ 

ടുത്ത ചെറുകഥകള്‍ സാമാന്യമായും പത്ത്‌ ചെറുകഥകള്‍ സവിശേഷമായും 

ഈ പഠനത്തിന്റെ പരിധിയില്‍ വരുന്നു. ശിഹാബുദ്ദീന്റെ മറ്റ്‌ ചെറുകഥകളും ആനു 

ഷംഗികമായി സൂചിപ്പിക്കുകയും ചെയ്യുന്നുണ്ട്‌. 

പഠനരീതി 

ചെറുകഥയിലെ ആഖ്യാനസവിശേഷതകളെയാണ്‌ പഠിക്കുന്നത്‌ എന്നതി 

നാല്‍ ആഖ്യാനശാസ്ത്രത്തിന്റെ രീതിശാസ്ത്രമാണ്‌ മുഖ്യമായും ഈ പഠനത്തിന്‌ 

അവലംബമാകുന്നത്‌. ആഖ്യാനശാസ്ത്രത്തില്‍ വലിയ സംഭാവനകള്‍ നല്‍കിയ 

ജെറാര്‍ദ്‌ ജാനറ്റ്‌ “നറേറ്റീവ്‌ ഡിസ്കോഴ്സ്‌: ഏന്‍ എസ്സ്റേ ഇന്‍ മെത്തേഡ്‌ 

(Narrative Discourse: An essay in Method) എന്ന ഗ്രന്ഥത്തില്‍ മുന്നോട്ടുവെച്ച 

ആശയങ്ങളുടെ അടിസ്ഥാനത്തിലാണ്‌ ശിഹാബുദ്ദീന്റെ കഥകളിലെ 

ആഖ്യാന പുതുമകള്‍ അന്വേഷിക്കുന്നത്‌. 

പുര്‍വുപഠനങ്ങള്‍ 

ആഖ്യാനശാസ്ത്രത്തെ സംബന്ധിച്ചും സാഹിതൃത്തിലെ ആവിഷ്കാരരീതി 

കളെ സംബന്ധിച്ചും നിരവധി പഠനങ്ങളുണ്ടായിട്ടുണ്ട. ആഖ്യാനശാസ്ത്രത്തെ 

സംബന്ധിച്ച്‌ പ്രധാനമായും രണ്ട്‌ പുസ്തകങ്ങള്‍ മലയാളത്തില്‍ പ്രസിദ്ധീകരിക്ക 

പ്പെട്ടിട്ടുണ്ട. അയ്ുപ്പപ്പണിക്കര്‍ എഴുതിയ “ഇന്ത്യന്‍ സാഹിത്യസിദ്ധാന്തം പ്രസ 

ക്തിയും സാധ്യതയും” എന്ന കൃതിയില്‍ രണ്ട്‌ ലേഖനം ആഖ്യാനത്തെ സംബന്ധി 

ച്ചുള്ളതാണ്‌. “ആഖ്യാനകല സിദ്ധാന്തവും പ്രയോഗവും” എന്ന അധ്യായത്തില്‍ 

വിശദമായി ഇന്ത്യന്‍ ആഖ്യാനകലാസങ്കല്പനത്തെ അടയാളപ്പെടുത്തുന്നു. ഡി.രാ 

ധാകൃഷ്ണന്‍ നായര്‍ എഴുതിയ “ആഖ്യാനവിജ്ഞാനം” എന്ന പുസ്തകം സാഹി 

തൃത്തിലെ ആഖ്യാനകലയെ സാമാന്യമായി പരിചയപ്പെടുത്തുന്ന കൃതിയാണ്‌. 

ഡോ. പി. സോമനാഥന്‍ എഴുതിയ “കഥ ആഖ്യാനം ആഖ്യാനശാസ്ത്രം' 

എന്ന പുസ്തകവും, ഡോ. ടി. ജിതേഷിന്റെ “ആഖ്യാനശാസ്ത്രം' എന്ന പുസ്ത 

കവും ആഖ്യാനകലയെ സാമാന്യമായി പരിചയപ്പെടുത്തുന്ന കൃതിയാണ്‌. 

“കൈരളിയുടെ കഥ്‌ എന്ന സാഹിത്യചരിത്രഗ്രന്ഥത്തില്‍ എന്‍.കൃഷ്ണ 

പിള്ള മലയാളചെറുകഥയെ വിശകലനം ചെയ്യുന്നുണ്ട്‌. ഡോ.കെ.എം.ജോര്‍ജ്‌ 

എഡിറ്റ്‌ ചെയ്ത “സാഹിത്യചരിത്രം പ്രസ്ഥാനങ്ങളിലുടെ എന്ന ഗ്രന്ഥത്തില്‍ 

ഡോ.ഡി.ബെഞ്ചമിനും ശ്രീ.ജി.എന്‍. പണിക്കരും മലയാള ചെറുകഥാപ്രസ്ഥാ 

നത്തെ വിലയിരുത്തുന്നു. എം.അച്യുതന്‍ എഴുതിയ “ചെറുകഥ ഇന്നലെ ഇന്ന്‌ 

എന്ന ബൃഹദകൃതിയില്‍ ചെറുകഥ എന്ന സാഹിതൃരുപത്തെയും മലയാളചെറുക 

ഥയുടെ ചരിത്രവഴികളെയും അടയാളപ്പെടുത്തുന്നു. “‘ചെറുകഥാസാഹിത്യ 

ചരിത്രം” എന്ന ഗ്രന്ഥത്തില്‍ ഡോ.എം.എം.ബഷീര്‍ ചെറുകഥാസാഹിത്ൃത്തെയും 

മലയാള ചെറുകഥാ സാഹിത്യത്തെയും സവിശേഷമായി പഠിക്കുന്നു. “കഥയും 

ചിത്രകലയും” എന്ന ഗ്രന്ഥത്തില്‍ ടി.ആര്‍.ചിത്രകലയുടെയും കഥയുടെയും ഭാവ 

രാശികളെ താരതമ്യം ചെയ്തുപഠിക്കുന്നു. “സാഹിതൃചരിത്രം കാലഘട്ടങ്ങളി 

ലുടെ എന്ന സാഹിത്യ ചരിത്രഗ്രന്ഥത്തില്‍ എരുമേലി പരമേശ്വരന്‍ പിള്ള ചെറുക 

ഥയെ സൂക്ഷമമായി വിലയിരുത്തുന്നു. “കഥയും ഫാന്റസിയും” എന്ന ഗ്രന്ഥത്തില്‍ 

ഡോ. വത്സലന്‍ വാതുശ്ശേരി മലയാളകഥയിലെ ഭ്രമാത്മകലോകത്തെ ആഴ 

ത്തില്‍ പഠിക്കുന്നു. ജി.മധുസൂദനന്‍ എഴുതിയ “കഥയും പരിസ്ഥിതിയും” എന്ന 

കൃതിയില്‍ പാരിസ്ഥികദര്‍ശനത്തിന്റെ അടിസ്ഥാനത്തില്‍ മലയാള ചെറുകഥയെ 

വിശകലനം ചെയ്യുന്നു. “കഥ തേടുന്ന കഥ്‌ എന്ന കൃതിയില്‍ എന്‍.പ്രഭാകരന്‍ 

ഉത്തരാധുനിക ചെറുകഥയുടെ വികാസത്തെയും പരിണാമത്തെയും അടയാളപ്പെ 

ടുത്തുന്നു. “കാഥികന്റെ പണിപ്പുര്‌ എന്ന എം.ടി.വാസുദേവന്‍നായരുടെ കൃതി 

യില്‍ ചെറുകഥയുടെ സൃഷ്ടിയുടെയും അതിന്റെ രൂപപരമായ ്രത്യേകതയെയും 

സ്വാനുഭവത്തിന്റെ പശ്വാത്തലത്തില്‍ വിലയിരുത്തുന്നു. കഥ കാലം പോലെ 

എന്ന കൃതിയില്‍ എൻന്‍.ശശിധരന്‍ ഉത്തരാധുനിക ചെറുകഥയുടെ പ്രവണതക 

ളെയും മലയാളത്തിലെ പുതിയ കഥകളുടെ രാഷ്ഗ്രീയാര്‍ത്ഥങ്ങളെയും നിര്‍ധാ 

രണം ചെയ്യുന്നു. ഡോ. കെ.എസ്‌.രവികുമാര്‍ എഴുതിയ “ചെറുകഥ വാക്കും 

വഴിയും” എന്ന കൃതിയില്‍ മലയാള ചെറുകഥയിലെ ദശാപരിണാമങ്ങളെ കൃത്യ 

മായി അടയാളപ്പെടുത്തുന്നു. “ചെറുകഥ ആധുനികതയ്ക്കുശേഷം' എന്ന എം.കെ. 

ഹരികുമാറിന്റെ പഠനത്തില്‍ ആധുനികതയിലെയും ഉത്തരാധുനികതയിലെയും 

ചെറുകഥകളെ സാമാന്യമായി വിലയിരുത്തുന്നു. കഥ: ആഖ്യാനവും അനുഭവ 

വും എന്ന കെ.പി.അപ്പന്റെ കൃതിയില്‍ കഥയിലെ ആഖ്യാന സവിശേഷതകള്‍ 

മനുഷ്യാനുഭവങ്ങളെ എപ്രകാരം വെളിവാക്കുന്നു എന്ന്‌ മലയാള ചെറുകഥകളെ 

അടിസ്ഥാനമാക്കി പഠിക്കുന്നു. 

ശിഹാബുദ്ദീന്‍ പൊയ്ത്തും കടവിന്റെ ചെറുകഥകളെക്കുറിച്ചും ഉത്തരാധു 

നിക ചെറുകഥകളെക്കുറിച്ചും നിരവധി പഠനങ്ങളും ലേഖനങ്ങളും പുറത്തുവന്നി 

ട്ടുണ്ട്‌. ശിഹാബുദ്ദീന്റെ “തെരഞ്ഞെടുത്ത കഥകള്‍” എന്ന സമാഹാരത്തിന്‌ ഡോ. ഇ. 

വി.രാമകൃഷ്ണന്‍ എഴുതിയ “പറയാത്ത കഥകളില്‍ പാര്‍ക്കുന്നവര്‍” ശിഹാബുദ്ദീന്‍ 

കഥകളുടെ അന്തര്‍ധാരയില്‍ പ്രവര്‍ത്തിക്കുന്ന മനുഷ്യലോകത്തെ സുക്ഷമ 

മായി പഠിക്കുന്നു. “ശിഹാബുദ്ദീന്റെ കഥകള്‍ എന്ന കൃതിക്ക്‌ വി.സി.ശ്രീജന്‍ എഴു 

തിയ അവതാരിക ശ്രദ്ധേയമായ മറ്റൊരു പഠനമാണ്‌. “മഞ്ഞുകാലം” എന്ന സമാ 

ഹാരത്തിന്‌ കെ.ഇ.എന്‍. എഴുതിയ പഠന ലേഖനം ശിഹാബുദ്ദീന്റെ കഥയിലേ 

ക്കുള്ള ജാലകമാണ്‌. ടി.ടി.ശ്രീകുമാര്‍ എഴുതിയ കഥയിലെ “നൈതികവിചാരണ 

കള്‍” ('കത്തുന്നതലയണ്‌ എന്ന സമാഹാരത്തിനുള്ള പഠനം) ആഴത്തിലുള്ള 

അന്വേഷണമാണ്‌. 

ര്രബന്ധസംവിധാനം 

“ആഖ്യാനത്തിലെ പുതുമകള്‍ ഉത്തരാധുനിക ചെറുകഥയില്‍ - ശിഹാബു 

ദീന്‍ പൊയ്ത്തുംകടവിന്റെ ചെറുകഥകളെ അടിസ്ഥാനമാക്കിയുള്ള പഠനം” എന്ന 

ഈ ഗവേഷണത്തിന്‌ ആമുഖം കുടാതെ അഞ്ച്‌ അധ്യായങ്ങളാണ്‌. 

“ആഖ്യാനത്തിന്റെ ചരിത്രം” എന്ന ഒന്നാമധ്യായത്തില്‍ ആഖ്യാനശാസ്ത്രം 

എന്ന ജ്ഞാനമേഖലയെ വിശദമായി പരിചയപ്പെടുത്തുന്നു. കഥ പറച്ചിലിന്റെ 

സ്വഭാവത്തെ നിര്‍ധാരണം ചെയ്യുന്ന ഈ പഠനശാഖയുടെ ഉത്ഭവം, വളര്‍ച്ച, സ്വത 

ന്തമായ ജ്ഞാനവിഷയമായി അത്‌ രൂപപ്പെട്ടതിന്റെ ചരിത്രസന്ദര്‍ഭങ്ങള്‍, ആഖ്യാന 

ശാസ്ത്രത്തിലെ വിവിധ ശാഖകള്‍ - എന്നിവയും ഈ അധ്യായത്തില്‍ ചര്‍ച്ച 

ചെയ്യുന്നു. ഒരു സാഹിതൃകൃതിയുടെ ആസ്വാദനത്തെയും രചയിതാവിന്റെ ഗ്രതി 

ഭാവിലാസത്തെയും നിര്‍ണ്ണായകമായി സ്വ്വാധീനിക്കുന്ന ആഖ്യാനകലയുടെ 

വിവിധ തന്ത്രങ്ങളെ ഈ അധ്യായത്തില്‍ പരിചയപ്പെടുത്തുന്നുണ്ട്‌. സാഹിത്ൃയരസ 

ഷ്ടാവ്‌, വീക്ഷണകോണുകള്‍, കഥാപാത്രവിവരണത്തിന്‌ ഉപയോഗപ്പെടുത്തുന്ന 

സവിശേഷഭാഷാരിീതികള്‍, ബിംബങ്ങള്‍, പ്രതീകങ്ങള്‍, അലങ്കാരങ്ങള്‍, പലതരം 

സങ്കേതങ്ങള്‍ എന്നിങ്ങയുള്ള ആഖ്യാനതന്ത്രങ്ങളെക്കുറിച്ച്‌ ഈ അധ്യായത്തില്‍ 

സൂചിപ്പിക്കുന്നു. ആഖ്യാനപഠനത്തെയും ആദ്യകാല പ്രയോക്താക്കളായ വി.ജെ. 

പ്രോപ്പിന്റെ സങ്കല്പനങ്ങളെയും റഷ്യന്‍ രൂപവാദത്തെയും ഘടനാവാദവും 

ആഖ്യാനശാസ്ത്രവും തമ്മിലുളള സവിശേഷ ബന്ധത്തെയും ഈ അധ്യായത്തില്‍ 

വിശദപഠനത്തിന്‌ വിധേയമാക്കിയിട്ടുണ്ട. അതോടൊപ്പം (ഞ്ച്‌ സാഹിത്യ നിരൂപ 

കനും ഏറ്റവും പ്രശസ്തനായ ആഖ്യാനശാസ്ത്രകാരന്‍മാരിലൊരാളുമായ 

ജെറാര്‍ദ്‌ ജാനറ്റ്‌ ആഖ്യാനകലയെ സംബന്ധിച്ച്‌ മുന്നോട്ട വെക്കുന്ന ആശയങ്ങളും 

ഈ അധ്യായത്തിലുണ്ട്‌. ‘നറേറ്റീവ്‌ ഡിസ്കോഴ്സ്‌: ഏന്‍ എസ്സേ ഇന്‍ മെത്തേഡ്‌ 

(Narrative Discource: An Essay in Method) എന്ന ഗ്രന്ഥത്തില്‍ അദ്ദേഹം വിശ 

ദീകരിക്കുന്ന ആറ്‌ സങ്കല്പനങ്ങളെ ഒന്നാമധ്യായത്തില്‍ സൂക്ഷ്മമായി വിലയി 

രുത്തുന്നു. 

“ആഖ്യാനത്തിലെ പുതുമകള്‍ മലയാള ചെറുകഥയില്‍” എന്ന രണ്ടാമധ്യായ 

ത്തിൽ മലയാള ചെറുകഥയില്‍ പ്രതൃക്ഷീകരിക്കപ്പെട്ട ആഖ്യാനസമ്ത്രദായങ്ങളുടെ 

സവിശേഷതകളെ സാമാന്യമായി അവലോകനം ചെയ്യുന്നു. മലയാളത്തിലെ ആദ്യ 

കാല ചെറുകഥയില്‍ കാണുന്ന കഥപറച്ചില്‍ രീതിയുടെ പ്രത്യേകതയും 

വ്യത്യസ്തതയും ഈ അധ്യായത്തില്‍ അന്വേഷിക്കുന്നു. അതുവഴി കഥയെക്കാള്‍ 

സംഭവവിവരണത്തിന്‌ (പ്രാമുഖ്യം കൊടുക്കുന്ന ഇക്കാലത്തെ കഥകളുടെ പൊതു 

സ്വഭാവം നിര്‍ധാരണം ചെയ്യുന്നു. മലയാളകഥ സജീവവും യാഥാര്‍ത്ഥ്യനിഷ്ഠവു 

മായ അനുഭവം കൊണ്ട്‌ സമ്പന്നമായ നവോത്ഥാനഘട്ടത്തിലെ കഥകളിലെ 

ആഖ്യാനവൃതിരിക്തതയെയും ഈ അധ്യായത്തില്‍ പഠിക്കുന്നു. വൈക്കം മുഹ 

മ്മദ്‌ ബഷീറിന്റെയും തകഴി ശിവശങ്കരപ്പിള്ളയുടെയും കാരൂര്‍ നീലകണ്റഠപ്പിള്ളയു 

ടെയും കേശവദേവിന്റെയും ഉറുബിന്റെയും കഥാഖ്യാനങ്ങളിലെ വ്യത്ൃയസ്തരീതി 

കളെ ഈ അധ്യായത്തില്‍ പരിശോധിക്കുന്നുണ്ട്‌. ഒപ്പം നവോത്ഥാനകഥാസാഹി 

തൃത്തിലെ സ്ത്രൈണാഖ്യാനങ്ങളുടെ പ്രത്യേകതയും ചര്‍ച്ചചെയ്യുന്നു. എം.ടി. 

വാസുദേവന്‍നായര്‍, ടി. പത്മനാഭന്‍, മാധവക്കുട്ടി തുടങ്ങി മുന്നാം തലമുറയിലെ 

ചെറുകഥാകൃത്തുക്കളുടെ ആഖ്യാനസവിശേഷതകളും ഒപ്പം മലയാളത്തില്‍ ആധു 

നികത സാധ്യമാക്കിയ അവരുടെ കഥകളിലെ ആഖ്യാനവും വിശദവ്യാഖ്യാ 

നത്തിന്‌ വിധേയമാക്കുന്നു. അതുപോലെ ഉത്തരാധുനിക കഥാഖ്യാനത്തിലെ 

സവിശേഷതകളെ മുന്‍നിര്‍ത്തിയുള്ള പര്യാലോചനയും ഈ അധ്യായത്തിന്റെ 

ഭാഗമാണ്‌. 

“ശിഹാബുദ്ദീന്റെ ചെറുകഥ: വഴിയും പൊരുളും” എന്ന മൂന്നാമധ്യായത്തില്‍ 

കഥാഭാഷയിലും ആഖ്യാനസമ്മ്രദായത്തിലും നവഭാവുകത്വം പ്രകടമാക്കിയ 

ശിഹാബുദ്ദീന്‍ പൊയ്ത്തുംകടവിന്റെ കഥകളുടെ ഇതിവ്യത്തത്തെയും ആഖ്യാന 

ത്തെയും വിശദമായി അന്വേഷിക്കുന്നു. തനതായ ആഖ്യാനസവിശേഷത 

കള്‍കൊണ്ട്‌ വേറിട്ടു നില്‍ക്കുന്ന ശിഹാബുദ്ദീന്റെ കഥകളില്‍ പ്രതൃക്ഷപ്പെട്ട 

തീക്ഷണവും ചടുലവും ഉള്ളുരുക്കുന്നതുമായ കഥാഖ്യാനത്തിന്റെ വഴികളെയും 

അവ ആസ്വാദനത്തില്‍ സ്യഷ്ടിച്ച വിനിമയശേഷിയേയും ഈ അധ്യായത്തില്‍ 

വിശകലനം ചെയ്യുന്നു. കഥാഭാഷയുടെ നവീകരണവും കഥാഭാവുത്വ 

ത്തിലെ പുതുമയും ഈ കഥകളില്‍ സജീവമായിത്തീരുന്നതിന്റെ ആധാരമെന്ത്‌ 

എന്ന അന്വേഷണങ്ങള്‍ ഈ അധ്യായത്തില്‍ ഉള്‍ക്കൊള്ളുന്നു. ശിഹാബുദ്ദീന്‍ 

പൊയ്ത്തുംകടവിന്റെ ഏറ്റവും ശ്രദ്ധേയമായ “ആര്‍ക്കും വേണ്ടാത്ത കണ്ണ്‌, “രണ്ടാം 

തിരിവ്‌, “പരിണാമദശയിലെ ഒരേട്‌, “മഞ്ഞുകാലം, “ചേറ്‌ മൊയ്തു, “രണ്ട്‌ എളേ 

പ്പമാര്‍', “അബ്ദുള്‍മുത്തലിബ്‌, “മായാചരിതം', “ഇരട്ടക്കോവണിയുള്ള കെട്ടിടം, 

“അറവ്മ്ൃഗം” എന്നീ കഥകളെ സവിശേഷമായി വിശകലനം ചെയ്യുന്നുണ്ട്‌ ഈ 

അധ്യായത്തില്‍. 

“അനുഭവവും ആഖ്യാന പുതുമകളും ശിഹാബുദ്ദീന്റെ കഥകളില്‍” എന്ന 

നാലാമധ്യായത്തില്‍ ശിഹാബുദ്ദീന്‍ പൊയ്ത്തുംകടവിന്റെ കഥകളിലെ ആഖ്യാ 

നത്തെ സൂക്ഷ്മമായി പഠിക്കുന്നു. ആഖ്യാന നവീനതകള്‍കൊണ്ട്‌ സമ്പന്നമായ 

ഈ കഥകളില്‍ സ്വീകരിച്ച ആഖ്യാനതന്ത്രങ്ങളും കഥാഭാഷയും രൂപസംവിധാന 

ങ്ങളും കഥപറച്ചിലിലെ വ്യതിരിക്തതയും ഒപ്പം അവ ആസ്പവാദനത്തെ ത്വരിപ്പിച്ച 

തിന്റെ ആധാരവും ഈ അധ്യായത്തില്‍ അന്വേഷിക്കുന്നു. ശിഹാബുദ്ദീന്റെ കഥക 

ളില്‍ ദൃശ്യമാകുന്ന ബിംബങ്ങളും ര്രയോഗങ്ങളും കല്പനകളും പ്രത്യേക പദവിള 

ക്കുകളും കഥാപാത്രസംവിധാനങ്ങളും വിവരണത്തിലെ മലികതയുമെല്ലാം 

കഥയെ അടിസ്ഥാനമാക്കി പരിശോധിക്കുന്നു. ഈ കഥകളില്‍ ദൃശ്യമാകുന്ന നാട 

കീയതയും ചടുലതയും, ആഖ്യാതാവിന്റെ പരിപ്രേക്ഷ്യം, ആരാണ്‌ കഥപറയുന്നത്‌ 

എന്നതിന്റെ സാംഗത്യം, കഥയും കാലവും തമ്മിലുള്ള ബന്ധം, കഥാനിര്‍മ്മിതി 

യുടെ ചേരുവകളായ സംഭവങ്ങളുടെയും അനുഭവങ്ങളുടെയും ക്രമീകരണം, കഥ 

കള്‍ ഉള്‍ക്കൊള്ളുന്ന സംഭാഷണത്തിന്റെ സ്വഭാവവും അര്‍ത്ഥസാധ്യതയും ഈ 

അധ്യായത്തില്‍ വിശദമായി ചര്‍ച്ചചെയ്യുന്നു. 

ശിഹാബുദ്ദീന്റെ കഥകളുടെ വിനിമയവീര്യത്തിന്‌ അടിസ്ഥാനം അനുഭവങ്ങ 

ളെ ആഖ്യാനത്തിലെ പുതുമകളിലുടെ ആവിഷകരിക്കുന്നതാണ്‌ എന്ന പരികല്പ 

നയോടെ നടത്തിയ ഈ പഠനത്തിലെ കണ്ടെത്തലുകളാണ്‌ “ഉപസംഹാരം” എന്ന 

അഞ്ചാമധ്യായത്തില്‍ ഉള്‍ക്കൊള്ളുന്നത്‌. 

ആധാരഗ്രന്ഥസൂചി ്രബന്ധാവസാനം ചേര്‍ക്കുന്നു. 

അധ്യായം 1 

ആഖ്യാനത്തിന്റെ ചരിത്രം 

1.0 ആമുഖം 

ആഖ്യാനശാസ്ത്രം അടിസ്ഥാനപരമായി കഥപറച്ചിലിന്റെ സ്വഭാവത്തെ 

നിര്‍ധാരണം ചെയ്യുന്ന പഠനമേഖലയാണ്‌. കഥാഖ്യാനത്തിന്‌ മനുഷ്യവംശത്തിന്റെ 

ഏറ്റവും ര്രാചീന-സാംസ്കാരിക-ചരിത്ര സന്ദര്‍ഭത്തോളം വേരുകളുണ്ട്‌. കഥ പറ 

ച്ചിലിനായി ഓരോ ഘട്ടത്തിലും ഉപയോഗിച്ച തന്ത്രങ്ങളും കണ്ടെത്തിയ സവിശേ 

ഷരീതികളുമെല്ലാം ആഖ്യാനപഠനം എന്ന ബൃഹത്തായ ജ്ഞാനമണ്ഡലത്തില്‍പ്പെ 

ടുന്നു. ഘടനാവാദത്തിന്റെ ഒരു ശാഖയാണ്‌ ആഖ്യാനശാസ്ത്രമെന്ന്‌ പറയാമെ 

ങ്കിലും സ്വതന്ത്രമായ ജ്ഞാനവിഷയമായി ഇത്‌ രുപപ്പെട്ടുകഴിഞ്ഞിട്ടുണ്ട. പഠനല 

ക്ഷ്യത്തിലും മാര്‍ഗത്തിലുമെല്ലാം വൈവിധ്യപൂര്‍ണമായ സ്വതന്ത്രമാര്‍ഗം ഈ 

അന്വേഷണപദ്ധതിക്കുണ്ട്‌. എങ്കിലും ഈ വിഷയം അതിന്റെ ആശയാവലികളും 

സങ്കല്പനങ്ങളും ഭാഷാശാസ്ത്രത്തില്‍നിന്നും മറ്റ ജ്ഞാനവിഷയങ്ങളില്‍നിന്നും 

സ്വീകരിച്ചിട്ടുണ്ട്‌. 

സാഹിത്യാസ്വാദനത്തെ നിര്‍ണ്ണായകമായി സ്വാധീനിക്കുന്ന ഘടകങ്ങളില്‍ 

സുപ്രധാനമാണ്‌ ്രഷ്ടാവ്‌ സ്വീകരിക്കുന്ന ആഖ്യാനത്തിലെ പുതുമയും തന്ത്രവും. 

ആസ്വാദനത്തെ മാത്രമല്ല, രചയിതാവിന്റെ അനനൃതയ്ക്കും മലികതയ്ക്കും 

നിദാനമായി വര്‍ത്തിക്കുന്നതും ്രസ്തുത ആഖ്യാനവൃതിരിക്തത തന്നെയാണ്‌. 

കൃതിയിലൂടെ പ്രകാശിതമാവുന്ന ആഖ്യാനപുതുമകള്‍ എഴുത്തുകാരന്റെ/ എഴുത്തു 

കാരിയുടെ സര്‍ഗ്ഗശേഷിയുടെ മാനദണ്ഡമായും മാറിത്തീരുന്നു. രചനാപരമായ 

മനലികതയ്ക്ക്‌ ആധാരതത്ത്വമായി നില്‍ക്കുന്നത്‌ ആഖ്യാനത്തില്‍ പ്രത്യക്ഷപ്പെ 

ടുന്ന പുതിയ രീതിയും വഴക്കങ്ങളുമാണ്‌. മനുഷ്യാനുഭവങ്ങളെ ഫലപ്രദമായും 

വിനിമയ നഷ്ടം കൂടാതെയും രേഖപ്പെടുത്താനാവുന്ന സകലതും ആഖ്യാനതന്ത്ര 

ങ്ങളില്‍പ്പെടുന്നു. തെരഞ്ഞെടുക്കുന്ന പദങ്ങള്‍, പ്രയോഗങ്ങള്‍, കല്പനകള്‍, 

വീക്ഷണകോണുകള്‍, കഥാപാത്ര വിവരണത്തിനായുപയോഗിക്കുന്ന സവിശേഷ 

രീതികള്‍, ബിംബങ്ങള്‍, പ്രതീകങ്ങള്‍, അലങ്കാരങ്ങള്‍, പലതരം സങ്കേതങ്ങള്‍ 

ഒക്കെയും ആഖ്യാനതന്ത്രങ്ങളാണ്‌. സാഹിത്യം എന്നത്‌ അതിന്റെ പ്രമേയമോ 

അവയില്‍നിന്ന്‌ ആന്വാദകര്‍ക്ക്‌ ലഭിക്കുന്ന അനുഭൂതികളോ മാത്രമല്ല, അതിന്റെ 

ബാഹ്യഘടകങ്ങളായി നില്‍ക്കുന്ന ആഖ്യാനരീതികളും കുടിയാണ്‌. ഒരു കൃതി 

്രക്ഷേപിക്കാനുദ്ദേശിക്കുന്ന പ്രമേയവും ഇതിവൃത്തവും കേന്ദ്രാശയങ്ങളും 

ഉള്‍ക്കൊള്ളുന്ന ആശയപരിസരത്തെ വിനിമയചോര്‍ച്ചയില്ലാതെ വായനക്കാരിലെ 

ത്തിക്കുന്നതും അത്‌ സനന്ദര്യാത്മകവും വൈകാരികവുമായ അനുഭവമാക്കി മാറ്റു 

ന്നതും ആഖ്യാനകലയുടെ അടിസ്ഥാനത്തില്‍ തന്നെയാണ്‌. എന്തുപറയുന്നു 

എന്നത്‌ പോലെ പ്രസക്തമാണ്‌ എങ്ങനെ പറയുന്നു എന്നതും. 

എപ്രകാരമാണോ ഒരനുഭവം കഥയായി രൂപം കൊളളുന്നത്‌ അതാണ്‌ 

ആഖ്യാനം. “കഥപറച്ചില്‍” എന്ന്‌ വ്യവഹരിക്കാവുന്ന സാഹിതൃപദ്ധതി. കഥപറ 

യുന്ന/കഥ എഴുതുന്ന ആളുടെ വ്യക്തിസത്തയുമായി ഗാഡമായ ബന്ധം ആഖ്യാ 

നരീതിയില്‍ തെളിഞ്ഞുകാണാം. ശ്രീകണ്ധേശ്വരം പത്മനാഭപ്പിള്ളയുടെ ശബ്ദതാ 

രാവലിയില്‍ ആഖ്യാനം എന്ന പദത്തിന്റെ പല വകഭേദങ്ങളുടെ അര്‍ത്ഥം സുവ്യ 

ക്തമായി കൊടുത്തിട്ടുണ്ട്‌. അവയിലെല്ലാം പറച്ചില്‍, എന്ന അര്‍ത്ഥമാണ്‌ ഗ്രധാന 

മായും വെളിവാകുന്നത്‌. ആഖ്യാത എന്ന വാക്കിന്‌ പറച്ചില്‍ എന്നും ആഖ്യാതാവ്‌ 

എന്ന വാക്കിന്‌ അറിയിക്കല്‍, “വിളംബരം, പ്രസിദ്ധപ്പെടുത്തല്‍ എന്നും 

“ആഖ്യാതം” എന്ന വാക്കിന്‌ പറയപ്പെടുന്നത്‌, ഗ്രസ്താവിക്കപ്പെടുന്നത്‌, അറിയിക്ക 

പ്പെടുന്നത്‌ എന്നും പ്രസ്തുത നിഘണ്ടുവില്‍ അര്‍ത്ഥം പറയുന്നു. ആഖ്യാപന 

ത്തിന്‌ പ്രഖ്യാപനം, ഉറപ്പിച്ചുപറയല്‍ എന്നീ അര്‍ത്ഥവും ആഖ്യായികയ്ക്ക്‌ ആദിമ 

ധ്യാന്തയുക്തമായ ഒരു കഥ പ്രതിപാദിക്കുന്ന സാഹിത്യകൃതി, നോവല്‍, ഗദ്യരൂപ 

ത്തില്‍ നിബന്ധിച്ചിട്ടുളള ദീര്‍ഘകഥ എന്ന അര്‍ത്ഥവും ഇതേ നിഘണ്ടുവില്‍ 

ചുണ്ടിക്കാട്ടുന്നു. കഥ പറയുന്ന ആള്‍ ആഖ്യാതാവാണ്‌ ഇത്തരം സാഹിത്യവ്യവ 

ഹാരങ്ങളുടെ ബാഹ്യഘടനയുടെ ബന്ധങ്ങളെക്കുറിച്ചുളള അന്വേഷണമാണ്‌ 

ആഖ്യാനപഠനം. ഇലസ്‌ട്രേറ്റഡ്‌ ഓക്സ്ഫോര്‍ഡ്‌ ഡിക്ഷ്ണറിയില്‍ നറേറ്റീവി 

(narrate) എന്ന പദത്തിന്‌ ഇര്രകാരമാണ്‌ അര്‍ത്ഥം നല്‍കിയിരിക്കുന്നത്‌. 

“പരസ്പരബന്ധിതമായ സംഭവങ്ങളുടെ വാമൊഴിയോ വരമൊഴിയോ 

ആയുള്ള ക്രമാനുഗതമായ വിവരണം” ' നടന്ന സംഭവങ്ങളുടെ വിവരണങ്ങളെ 

ക്രമാനുഗതമായ വിവരണമായി ആഖ്യാനത്തെ പരിഗണിക്കുന്നു. പ്രസ്തുത 

ഡിക്ഷ്ണറി “നറേറ്റര്‍” (narrator) എന്ന പദത്തിന്‌ “ഒരു ആഖ്യാതാവ്‌ പ്രത്യേകിച്ച്‌ 

ഒരു കഥാപാത്രം ആഖ്യാനകവിതയിലേയോ നോവലിലെയോ സംഭവവിശേഷ 

ങ്ങളെ വിവരിക്കുന്നത്‌ ”?, കഥപറച്ചിലിന്റെ അനുഭവത്തെ വിശദമാക്കാന്‍ ഉപയോഗ 

പ്പെടുത്തുന്ന സംഞ്ജയാണ്‌ ആഖ്യാനം. ആഖ്യാനിക്കുക, ആഖ്യാപനം, ആഖ്യായ 

കന്‍, ആഖ്യാനകം, ആഖ്യാതാവ്‌ തുടങ്ങി അനേകം പദങ്ങള്‍ ഇതുമായി ബന്ധ 

പ്പെട്ട വിവിധ ആശയങ്ങളെ സൂചിപ്പിക്കാന്‍ നിലവില്‍ ഭാഷയില്‍ ഗ്പചലിതമായി 

നില്‍പ്പുണ്ട്‌. ടി രാമലിംഗം പിള്ളയുടെ ഇംഗ്ലീഷ്‌ ഇംഗ്ലീഷ്‌ മലയാളം നിഘണ്ടുവില്‍ 

നറേറ്റീവ്‌ (narrative) എന്ന പദത്തിന്‌ ആഖ്യാനം ചെയ്യുക എന്ന അര്‍ത്ഥം നല്‍കി 

യിരിക്കുന്നു. ‘Act of narrating’ എന്നാണ്‌ narration - ന്റെ അര്‍ത്ഥം. ആഖ്യാന 

സംബന്ധിയായ എന്ന അര്‍ത്ഥമാണ്‌ “നറേറ്റീവ്‌'(narratഴe)ന്‌ നല്‍കിയത്‌ (രാമലിം 

ഗംപിളള, 2014: 676). 

' "A spoke or written account of connected events in order of happening” 
(illustrated Oxford dictionary: 2003: 543). 

2 Aperson who narrates eps. a charactor who recounts the evernts of novel or 

narrative poem” (illustrated Oxford Dictionary : 2003: 543) 

1.1 ഇന്ത്യന്‍ നാടോടി ആഖ്യാനങ്ങള്‍ 

ഇന്ത്യന്‍ കഥാഖ്യാനത്തിന്റെ പാരമ്പര്യം തുടങ്ങുന്നത്‌ ഗുണാഡ്യന്‍ 

പൈശാചിഭാഷയില്‍ നിര്‍വ്വഹിച്ച ബൃഹദ്കഥയില്‍ നിന്നാണ്‌. സ്വന്തം രക്തത്തി 

ലാണ്‌ ഗുണാഡ്യന്‍ തന്റെ ഭാവനാലോകത്തെ പകര്‍ത്തിയതെന്ന്‌ അതിനെക്കുറി 

ച്ചുള്ള കഥ വേറെയുമുണ്ട്‌. സാതവാഹനരാജാവ്‌ ബ്ൃഹദ്കഥ തിരസ്കരിച്ച 

തിന്‌ പിന്നില്‍ (വര്‍ത്തിച്ചത്‌ ഏഴുലക്ഷം ശ്ലോകങ്ങള്‍ ഉള്ളതിനാലും പൈശാചിഭാ 

ഷയിലായതിനാലും അക്ഷരങ്ങള്‍ പകര്‍ത്തിയത്‌ രക്തത്തിലായതിനാലുമാണ്‌. 

ഇതേ പുസ്തകമാണ്‌ പിന്നീട്‌ കഥാസരിത്സാഗരമെന്ന പേരില്‍ സോമദേവന്‍ 

മാറ്റിയെഴുതിയത്‌. പഞ്ചതന്ത്രം കഥയും ഇന്ത്യന്‍ കഥാഖ്യാനപാരമ്പര്യത്തിന്റെ 

സുഗ്രധാന നാഴികക്കല്ലുകളിലൊന്നാണ്‌. പഞ്ചതന്ത്രവും ബ്ൃഹദ്കഥയും തുടര്‍ന്നു 

വന്ന കഥാസരിത്സാഗരവും അനേകം കഥകളുടെ സഞ്ചയങ്ങളാണ്‌. ലഘുആ 

ഖ്യാനങ്ങളും സംഭവങ്ങളും അനുഭവങ്ങളും കെട്ടുപിണഞ്ഞും ഉപകഥകളായി 

വിസ്തൃതികൊണ്ടവയുമാണ്‌. ആയിരത്തൊന്നുരാവുകള്‍ എന്ന കഥാഖ്യാനവും 

ഇതേ ഘടനയില്‍ കഥകളും ആകാംക്ഷയും വീണ്ടും കഥകളുമായി ദീര്‍ഘമായി 

ആഖ്യാനം നീട്ടി നീട്ടികൊണ്ടുപോകുന്നു. ഈ മഹത്തായ കഥാഖ്യാനങ്ങ 

ളെല്ലാം പറച്ചിലിന്റെ ആദിമവഴിയെ ചുണ്ടിക്കാണിക്കുന്നു. 

ഇന്ത്യന്‍ പുരാണങ്ങളായ രാമായണവും മഹാഭാരതവും ഒരു 

കാലത്ത്‌ പറഞ്ഞു നടക്കാനും പാടി നടക്കാനും ആളുകളുണ്ടായിരുന്നു. കഥ 

കേള്‍ക്കാനും കഥ പറയാനും ഭാരതീയ ഗ്രാമങ്ങള്‍ സന്നദ്ധമായിരുന്നു. ശ്രോതാ 

ക്കളെ സന്തോഷിപ്പിക്കാനും വൈകാരികവിദ്യാഭ്യാസം സാധ്യമാക്കാനും കഥ പറ 

യാന്‍ പ്രത്യേക അവകാശങ്ങളുള്ള വിഭാഗങ്ങളുമുണ്ടായിരുന്നു. അതുകൊണ്ടാണ്‌ 

ഇത്തരം നാടോടി ആവിഷ്കാരങ്ങള്‍ക്ക്‌ അനേകം പാഠങ്ങള്‍ ഉണ്ടാവുന്നത്‌, 

ഓരോ കാലത്തിന്റെയും ഓരോ ദേശത്തിന്റെയും സമ്മര്‍ദ്ദഫലമായി പാഠഭേദങ്ങള്‍ 

സൃഷ്ടിക്കപ്പെട്ടു. മുന്നുറിലധികം രാമായണങ്ങളുടെ ആഖ്യാനഭേദങ്ങള്‍ ലഭ്യമാ 

14



കുന്നത്‌ അപ്രകാരമാണ്‌. ഏത്‌ രാമായണപാഠമാണ്‌ ശരിയെന്ന്‌ ചോദിക്കുന്നതില്‍ 

അര്‍ത്ഥമില്ല. ഓരോ പാഠവും ഓരോ ചരിത്രസന്ദര്‍ഭത്തിന്റെയും ്രവര്‍ത്തനഫല 

മായുള്ള ആഖ്യാന വൃത്യസ്തതയാണ്‌. കഥകളും ഉപകഥകളുമായി മഹാഭാരത 

ത്തിന്റെ ആഖ്യാനവും വലിയ വ്യാപ്തിയിലേക്ക്‌ വളര്‍ന്നു. കഥയും കഥയ്ക്കു 

ള്ളില്‍ കഥയുമായി അതികഥയുടെ വ്യവഹാരരീതി നൂറ്റാണ്ടുകള്‍ക്ക്‌ മുമ്പേ ഇന്ത്യ 

യിലുണ്ടായിരുന്നു എന്നതിന്‌ രാമായണവും മഹാഭാരതവും പഞ്ചതന്ത്രവും ഉള്‍പ്പെ 

ടെയുള്ള നടോടിക്കഥാപാരമ്പര്യങ്ങളും വെളിപ്പെടുത്തുന്നു. 

11,1 ക്ഥാസരിത്സാഗരം 

പ്രാചിനസംസ്കൃത കഥാസമാഹാരമായാണ്‌ ‘കഥാസരിത്സാഗരം” പരിഗ 

ണിക്കപ്പെടുന്നത്‌. സോമദേവനെന്ന കാശ്മീര ്രാഹ്മണന്‍ രചിച്ചതെന്ന്‌ വിശ്വസി 

ക്കപ്പെടുന്നു. ഗുണാഡ്യന്‍ പൈശാചിഭാഷയില്‍ എഴുതിയ ബൃഹദകഥയുടെ 

സംഗ്രഹീതപുനരാഖ്യാനമാണ്‌ “കഥാസരിത്സാഗര്‌'മെന്ന്‌ സോമദേവന്‍ 

തന്നെ പറയുന്നുണ്ട്‌. കാശ്മീര രാജാവായ അനന്തന്റെ ഭാര്യ സൂര്യകാന്തിയുടെ 

സന്തോഷത്തിനും ആനന്ദത്തിനും വേണ്ടി നിര്‍മ്മിച്ചതാണ്‌ ഈ കൃതി എന്ന്‌ അത്‌ 

സംബന്ധമായ കഥ നിലനില്‍ക്കുന്നുണ്ട്‌. ്രസ്തുത ഗ്രന്ഥത്തില്‍ പല കഥകള്‍ 

ധാരാളം ഉപകഥകളോടൊപ്പം ചേര്‍ത്ത്‌ കെട്ടിയുണ്ടാക്കുന്ന ആഖ്യാനരീതിയാണ്‌ 

ഉപയോഗപ്പെടുത്തിയിരിക്കുന്നത്‌. 18 ലംബകങ്ങള്‍, 124 തരംഗങ്ങള്‍ - 

എന്നിങ്ങനെയാണ്‌ ഈ ബൃഹത്തായ ഗ്രന്ഥം രുപകല്പന ചെയ്തിരിക്കുന്നത്‌. 

കൃതി മുഴുവനായും പരിശോധിച്ചാല്‍ 21,368 ശ്ലോകങ്ങള്‍ അടങ്ങിയിരിക്കുന്നു എന്ന്‌ 

കാണാന്‍ സാധിക്കും. ലളിതവും സരളവുമായ ഭാഷയില്‍ കഥകള്‍ പറ 

ഞ്ഞുമുന്നേറുന്ന ആഖ്യാനപദ്ധതി ആസ്വാദകരെ ആകര്‍ഷിക്കും. അനുഭവങ്ങളും 

സംഭവങ്ങളും വിചിത്രഭാവനയും നിറഞ്ഞു വിസ്മയജനകമായിത്തീര്‍ന്ന ഈ 

കൃതി മനുഷ്യരുടെ സ്വഭാവവൈവിധ്യങ്ങളും വിചിത്രസഞ്ചാരങ്ങളും ചിത്രീകരി 

ക്കുന്നു. നൈതികതയും ധാര്‍മ്മികതയും കേള്‍ക്കുന്നയാളില്‍ സന്നിവേശിപ്പി 

ക്കാന്‍ പര്യാപ്തമായ വിനിമയശേഷി ഈ കഥാഖ്യാനത്തിന്റെ സവിശേഷതയാണ്‌. 

1.1.2 പഞ്ചതന്ത്രം 

ലോകകഥാപാരമ്പര്യത്തിന്‌ ഇന്ത്യയുടെ മഹത്തായ സംഭാവനയാണ്‌ “പഞ്ച 

തന്ത്രം. എ.ഡി. മുന്നാം ശതകത്തില്‍ ആണ്‌ ഇതിന്റെ രചന നടന്നിരിക്കുന്നത്‌ 

എന്ന്‌ പറയപ്പെടുന്നുണ്ട. എന്നാല്‍ വാമൊഴിയായി ഈ കഥാകഥനപാരമ്പര്യ 

ത്തിന്റെ കാലഗണന അത്ര കൃതമായി പറയാന്‍ സാധിക്കില്ല. ജീവിതവിജയത്തിന്‌ 

വേണ്ട ധര്‍മ്മതത്ത്വങ്ങളും നിതിസാരങ്ങളും കഥാഖ്യാനത്തിലുടെ കുട്ടികള്‍ക്ക്‌ മന 

സ്റിലാക്കികൊടുക്കുക എന്ന പ്രതിബന്ധദത്യമാണ്‌ പഞ്ചതന്ത്രം കഥകളുടെ 

നിര്‍മ്മിതിക്ക്‌ പിന്നിലെ ചേതോവികാരമെന്ന്‌ ഉറപ്പിച്ച്‌ പറയാവുന്നതാണ്‌. പഞ്ചത 

ന്ത്ത്തിന്റെ ആമുഖത്തില്‍ തന്നെ ഈ ഗ്രന്ഥത്തിന്റെ ഉല്‍പത്തിക്ക്‌ കാരണമായ 

സംഭവം വിവരിക്കുന്നുണ്ട. മഹിളാശാപ്യം എന്ന ദേശത്തെ അമരശക്തി എന്ന 

രാജാവിന്‌ മൂന്നു പുത്രന്‍മാരുണ്ടായിരുന്നു. വസുശക്തി. ഉഗ്രശക്തി, അനേകശക്തി 

- എന്നിവരായിരുന്നു അവര്‍. ജന്മനാ മന്ദബുദ്ധികളായിരുന്ന അവര്‍ പെരുമാറ്റദോ 

ഷമുളളവരും കുബുദ്ധികളുമായിരുന്നു. മക്കളുടെ അവസ്ഥകണ്ട്‌ വേദനിച്ച 

രാജാവ്‌ സഭ വിളിച്ചുകുട്ടി പരിഹാരം ചോദിച്ചു. സുമതി എന്ന മന്ത്രി വിഷ്ണു 

ശര്‍മ്മ എന്ന പണ്ഡിതനെപ്പറ്റി പറയുകയുണ്ടായി. നാളെ രാജാവാകേണ്ട തന്റെ 

മക്കളെ വിദ്യാഭ്യാസത്തിനായി വിഷ്ണുശര്‍മ്മയുടെ അടുക്കല്‍ പറഞ്ഞയച്ചു. 

വിഷണുശര്‍മ്മ അവര്‍ക്ക്‌ കഥകള്‍ പറഞ്ഞുകൊടുത്തു. തന്റെ കഥകളിലുടെ 

ധര്‍മ്മവും നീതിയും മറ്റു ശാസ്ത്രങ്ങളും ബോധ്യപ്പെടുത്തി മിടുക്കന്‍മാരാക്കി 

മാറ്റി. പഞ്ചതന്ത്രത്തിന്‌ പിന്നിലെ ഈ കഥ - ആഖ്യാനത്തെ സംബന്ധിച്ച്‌ ചില 

കാര്യങ്ങള്‍ വെളിപ്പെടുത്തുന്നു. 1. കഥാപാരമ്പര്യത്തിലെ വാമൊഴി സ്വാധീനം 2. 

കഥ എന്ന വ്യവഹാരരുപം വിദ്യാഭ്യാസത്തിനുള്ള ഒന്നാന്തരം ഉപാധിയാണ്‌. 3. 

കഥ കേവലം പാഴല്ല, മറിച്ച മഹത്തായ പൊരുളുകള്‍ ഭാവനാത്മകമായി സന്നിവേ 

ശിപ്പിക്കുന്ന മഹത്തായ ആഖ്യാനകലയാണ്‌. 4. കഥാഖ്യാനത്തിന്റെ ഇന്ത്യന്‍ മാതൃ 

കയ്ക്ക്‌ മികച്ച ഉദാഹരണമാണ്‌. 

പഞ്ചതന്ത്രത്തിന്റെ സ്വരൂപഘടന അഞ്ച്‌ തന്ത്രങ്ങള്‍ ഉള്‍ക്കൊള്ളുന്നതാണ്‌. 

ഓരോ തന്ത്രത്തിലും വ്യത്യസ്ത വിഷയങ്ങളെയും അനുഭവങ്ങളെയും സംബ 

ന്ധിച്ച കഥകള്‍ അടങ്ങിയിരിക്കുന്നു. മിത്രഭേദം, മിശ്രലാഭം, കാകോലുൂകീയം, 

ലബ്ധ്രപണാശം, അപരീക്ഷിത കാരിതം എന്നിവയാണ്‌ അഞ്ച്‌ തന്ത്രങ്ങള്‍. മിത്ര 

ങ്ങളെ കൌശലംകൊണ്ട്‌ ഭിന്നിപ്പിച്ചു സ്വന്തം കാര്യം നേടാമെന്നാണ്‌ മിത്രഭേദം 

എന്ന തന്ത്രത്തിലൂടെ വ്യാഖ്യാനിക്കുന്നത്‌. ശരിയായി തിരിച്ചറിഞ്ഞതിന്‌ ശേഷം 

മാത്രമേ ആരെയും മിത്രങ്ങളാക്കാവൂ എന്നും അല്ലെങ്കിൽ വലിയ ഭവിഷ്യത്തുകള്‍ 

വന്നുചേരും എന്നും കഥകളിലൂടെ പഠിപ്പിക്കുന്ന തന്ത്രമാണ്‌ ‘മിത്രലാഭം'. ജന്മശ 

ത്രുക്കള്‍ മിത്രങ്ങളായാല്‍ സംഭവിക്കുന്ന ആപത്തുകളെ (്പതിപാദിക്കുന്ന തന്ത്രഭാ 

ഗമാണ്‌ ‘കാകോലുകീയം. കൈവന്ന സനഭാഗ്യങ്ങള്‍ നഷ്ടമാകാതിരിക്കാന്‍ 

ആരെന്ത്‌ പറഞ്ഞാലും ഉടനെ വിശ്വസിക്കാതെ ബുദ്ധിപൂര്‍വ്വം പെരുമാറേണ്ടത്‌ പഠി 

പ്പിക്കുന്ന തന്ത്രമാണ്‌ ‘ലബ്ധ്രപണാശം'. രണ്ടു പ്രാവശ്യം ചിന്തിക്കുക, അഭി 

പ്രായം പറയുംമുമ്പ്‌ എല്ലാവശവും ആലോചിക്കുക - അതല്ലെങ്കില്‍ വന്നുപെടുന്ന 

വിപത്തിനെ വിഷയമാക്കുന്ന കഥകളാണ്‌ “അപരീക്ഷിതകാരിതം' എന്ന ഭാഗത്തു 

ളളത്‌. 

1.1.3 പുരാണങ്ങള്‍ 

പ്രാചീന ഇന്ത്യക്കാരുടെ രചനാത്മക ചിന്തകളെയും മനോവ്യാപാരങ്ങ 

ളെയും കഥാഖ്യാന രൂപത്തില്‍ സമഗ്രവും സമഞ്ജസവുമായി പ്രതിപാദിക്കുന്ന 

കൃതികളാണ്‌ “പുരാണങ്ങള്‍ എന്ന പേരില്‍ അറിയപ്പെടുന്നത്‌. ഗ്രപഞ്ചത്തിന്റെയും 

മനുഷ്യവംശത്തിന്റെയും ഉല്‍പ്പത്തിയേയും വികാസത്തെയും വിശദീകരിക്കുകയും 

വ്യാഖ്യാനിക്കുകയും ചെയ്യുന്ന മഹത്തായ ഗ്രന്ഥങ്ങളാണ്‌ ഇവ. ഇതിഹാസകൃതി 

കള്‍ എന്നും ദേവന്‍മാരുടെയും വിശുദ്ധന്‍മാരുടെയും സിദ്ധന്മാരുടെയും ചരിത 

ങ്ങള്‍ എന്നും പുരാണങ്ങള്‍ക്ക്‌ നിര്‍വ്വചനം പറയാവുന്നതാണ്‌. മഹാഭാരത 

കര്‍ത്താവായ വേദവ്യാസന്‍ അഷ്ടദശപുരാണങ്ങളുടെ രചയിതാവെന്ന നിലയില്‍ 

ഗ്രകീര്‍ത്തിക്കപ്പെട്ടിട്ടുണ്ട. പുരാണങ്ങള്‍ നിശ്വലമായി നില്‍ക്കുകയല്ല, കാലത്തിനും 

ദേശത്തിനും അനുസരിച്ച്‌ വിസ്തൃതമായിക്കൊണ്ടിരുന്നു. ്രപഞ്ചോല്‍പത്തി കഥ 

കളും ദേവകഥകളും മറ്റ്‌ പുരാവ്യത്തസഞ്ചയങ്ങളുമെല്ലാം ഓരോ കാലസന്ദര്‍ഭത്തി 

ലെയും ധാര്‍മ്മിക ചിന്തകളെ പുറത്തുകൊണ്ടുവരുന്ന ആഖ്യാനങ്ങളാണ്‌. ആഖ്യാ 

നങ്ങളും ഉപാഖ്യാനങ്ങളുമായി പദ്യരുപത്തില്‍ അവതരിപ്പിക്കുന്ന കൃതികളും കൂട്ട 

ത്തില്‍പെടുന്നു. ഇന്ത്യന്‍ തത്ത്വദര്‍ശനങ്ങള്‍, ആദിസ്മൃതികള്‍, പുരാവൃത്തങ്ങള്‍, 

ഐതിഹ്യങ്ങള്‍, പുരാതനചരിത്രവ്യാഖ്യാനങ്ങള്‍, മനുഷ്യവംശത്തെയും മനുഷ്യ 

ജീവിതവഴികളെയും കുറിച്ചുള്ള സങ്കല്പങ്ങള്‍ വൈവിധ്യപൂര്‍ണ്ഠമായും വൈരുദ്ധ്യ 

സങ്കലനമായും പുരാണങ്ങളില്‍ ആഖ്യാനം ചെയ്യുന്നു. പ്രാക്തനസാഹിത്യമാത്യൃ 

കകളും കലാചിന്തയുടെ ആരംഭ മാതൃകകളും ആദ്യകാല ആഖ്യാനസമ്മ്രദായ 

ങ്ങളും ഇവയില്‍ കാണാവുന്നതാണ്‌. എന്നാല്‍ ഉത്തമചരിത്രഗ്രന്ഥങ്ങളായോ 

യഥാര്‍ത്ഥസാഹിതൃകൃതികളായോ ഇവയെ പരിഗണിക്കാറില്ല. 

ബൃഹത്തും വിസ്തൃതവുമായ ചിന്താപ്രപഞ്ചമാണ്‌ പുരാണങ്ങളിലുടെ 

വെളിപ്പെടുന്നത്‌. വ്യാഖ്യാനങ്ങളും പുനരാഖ്യാനങ്ങളുമായി അവ പിന്നെയും 

വിസ്തൃതി കൈവരിക്കുന്നുണ്ട്‌. പതിനെട്ട്‌ പുരാണങ്ങളും അത്രയും ഉപപുരാണ 

ങ്ങളുമാണ്‌ ഈ ഗ്രന്ഥസംരംഭത്തില്‍ മുഖ്യമായി പരിഗണിക്കപ്പെടുന്നത്‌. ബ്രഹ്മാവ്‌, 

വിഷ്ണു, ശിവന്‍ എന്നീ ഇന്ത്യന്‍ ദൈവസങ്കല്പത്തെ ആധാരമാക്കി രചിക്ക 

പ്പെട്ട പുരാണങ്ങളെ പ്രധാനമായി മൂന്ന്‌ വിഭാഗമായി തിരിക്കുന്നു. വിഷ്ണുപുരാ 

ണം, ഭാഗവതം, നാരദീയപുരാണം, വരാഹപുരാണം എന്നിവ വിഷ്ണുവിനെ 

കേന്ദ്രീകരിച്ചുള്ളതാണ്‌. ബ്രഹ്മപുരാണം, ്രഹ്മാണ്ഡപുരാണം, ്രഹ്മവൈവര്‍ത്ത 

പുരാണം, മാര്‍ക്കണ്ഡേയപുരാണം, ഭവിഷ്യപുരാണം, അഗ്നിപുരാണം, മത്സ്ൃയപുരാ 

ണം, കൂര്‍മ്മപുരാണം എന്നിവ ശിവനെക്കുറിച്ചുള്ള കഥകളും ഉപകഥകളും നിറ 

ഞ്ഞവയാണ്‌. നാലു ലക്ഷത്തോളം പദ്യങ്ങളിലായി പരന്നു കിടക്കുന്ന പുരാണങ്ങ 

ളില്‍ ഭാരതീയ പനരാണിക ദര്‍ശനങ്ങളും ആശയാവലികളും (പതിഫലിക്കുന്നു. 

11.4 പുരാവൃത്തങ്ങളും ആഖ്യാനവും 

കഥാകഥനപാരമ്പര്യത്തിന്റെ പനരാണികവഴിയെ അടയാളപ്പെടുത്തുന്ന 

ആഖ്യാനസമ്മ്രദായമാണ്‌ “പുരാവൃത്തങ്ങള്‍” (Myth). നാടോടി ആഖ്യാനങ്ങളുടെ 

ഗണത്തില്‍ തന്നെയാണ്‌ പുരാവൃത്തവും ഉള്‍പ്പെടുന്നത്‌. ഭാഷ, ശൈലി, ഉള്ളടക്കം 

എന്നിവയില്‍ വൃത്യാസമുണ്ടെങ്കിലും സംഭവങ്ങളുടെ അനുക്രമഗതിയും 

്രശ്നവും ്രശ്നപരിഹാരവും തുടങ്ങി കഥാഖ്യാനം ആവശ്യപ്പെടുന്ന പല സവി 

ശേഷതകളും പുരാവ്യത്തത്തിനും ഉണ്ട്‌. മനുഷ്യവംശത്തിന്റെ സാംസ്കാരിക പരി 

ണാമ സന്ദര്‍ഭത്തിന്റെ ഏതോ ഘട്ടത്തില്‍ നടന്ന യാഥാര്‍ത്ഥ്യമാണ്‌ പുരാവൃത്ത 

ങ്ങള്‍ എന്ന്‌ വിശ്വസിച്ചുവരുന്നു. ഓരോ കൂട്ടായ്മയുടെയും സാമൂഹ്യമനസ്സും 

സംസ്കാര സവിശേഷതകളും കൂട്ടിച്ചേര്‍ത്ത്‌ രൂപപ്പെട്ടു വന്നതാണ്‌ പുരാവൃത്ത 

ത്തിന്റെ പുരാവൃത്തങ്ങള്‍. 

എന്നോ എവിടെയോ ഏതോ നായകനെ കേന്ദ്രീകരിച്ചു സംഭവിച്ച കഥക 

ളാണ്‌ എന്ന മട്ടിലാണ്‌ പുരാവൃത്തങ്ങളുടെ ഭാവരാശി പ്രവര്‍ത്തിക്കുന്നത്‌. കാലം 

ചരിത്രാതീതമാണെങ്കിലും പറയപ്പെടുന്നവയൊക്കെ യാഥാര്‍ത്ഥ്യമായി കൂട്ടായ്മ 

കരുതുന്നു. പ്രതിപാദ്യവും ്രതിപാദനരീതിയുമാണ്‌ നാടോടിക്കഥ 

യില്‍നിന്നും പുരാവൃത്തത്തെ വ്ൃത്യസ്തമാക്കുന്ന മുഖ്യസംഗതി. എന്തിന്റെയെ 

ങ്കിലും ഉല്പത്തയെക്കുറിച്ചു പറയുന്നതാണ്‌ പുരാവൃത്തം. മനുഷ്യന്റെയോ മൃഗ 

ത്തിന്റെയോ പക്ഷികളുടെയോ വൃക്ഷത്തിന്റെൈയോ മറ്റെതെങ്കിലും വസ്തുവി 

ന്റെയോ വസ്തുതയുടെയോ ഉല്പത്തിയെ പരാമര്‍ശിക്കുന്ന രീതി പുരാവ്ൃത്തത്തി 

ലുണ്ട്‌. ഭൂമിയുടെയും ര്രപഞ്ചത്തിന്റെയും ദൈവത്തിന്റേയുമെല്ലാം ആരംഭത്തെക്കു 

റിച്ച്‌ വിചിത്രവും വൈവിധ്യപൂര്‍ണ്ണവുമായ സങ്കല്പങ്ങള്‍ ഈ ഉലല്‍പത്തികഥകളി 

ലുണ്ട്‌. വിസ്മയം നിറഞ്ഞ വിവരണങ്ങളും അത്ഭുതസംഭവങ്ങളും ജീവികളു 

മെല്ലാം പുരാവൃത്തങ്ങളില്‍ കടന്നുവരുന്നു. യുക്തിയല്ല, അയുക്തികതയാണ്‌ പുരാ 

വൃത്തത്തിന്റെ ആഖ്യാനത്തിലൂടെ പുറത്തുവരുന്നത്‌. 

പുരാവൃത്തത്തിന്റെ ഭാഷ സവിശേഷമാണെന്ന്‌ ഇത്‌ സംബന്ധമായി അന്വേ 

ഷിച്ച പണ്ഡിതര്‍ പറയുന്നുണ്ട്‌. സാര്‍വൃവലനകികമായി ഭാഷയ്ക്കുണ്ടായ ഒരു രോഗ 

ത്തിന്റെ ഫലമാണ്‌ “പുരാവൃത്തം” എന്നാണ്‌ മാക്സ്മുള്ളര്‍ അഭിപ്രായപ്പെടുന്നത്‌. 

ഭാവനയുടെയും വിചിത്രകല്പനയുടെയും ഫലമായി, നേരിട്ട്‌ പറയുന്ന 

തിന്‌ പകരം ഒന്ന്‌ മറ്റൊന്നാക്കി പറയുന്ന രീതി പുരാവ്ൃത്തങ്ങളില്‍ കാണാം. 

ഇതാണ്‌ പില്‍ക്കാലത്ത്‌ നിഗൂഡ്തയ്ക്കും ദുരുഹതയ്ക്കും കാരണമായി ഭവിക്കുന്ന 

ത്‌. പുരാവൃത്തത്തിന്‌ സാഹിതൃഭാവനയുടെയോ സാധാരണഭാഷയുമായോ 

ബന്ധമില്ല എന്നാണ്‌ ക്ലോദ്ലെവിസ്ട്രോസ്‌ അഭിപ്രായപ്പെട്ടിട്ടുള്ളത്‌. സാധാരണ 

ഭാഷയുടെ അര്‍ത്ഥതലമല്ല പുരാവൃത്തത്തിന്റെത്‌ എന്നും അതുകൊണ്ടാണ്‌ ഭാഷ 

യിലുടെ പുരാവൃത്തത്തെ മനസ്സിലാക്കാന്‍ ്രയാസമാണ്‌ എന്നും അങ്ങനെ മനസ്സി 

ലാക്കാന്‍ പുറപ്പെടുമ്പോള്‍ അവിടെ വിചിത്ര കല്പനകള്‍ അനുഭവപ്പെടുന്നതെ 

ന്നും ലെവിസ്ട്രോസ്‌ വിശദീകരിക്കുന്നു. 

പുരാവൃത്തങ്ങള്‍ രണ്ടു തരത്തിലുണ്ട്‌. അവച പുരാവൃത്തങ്ങള്‍ (Lower 

myth) ഉച്ചപുരാവ്ൃത്തങ്ങള്‍ (Higher സyt൯) എന്നിങ്ങനെ അവയെ പ്രാഥമികമായി 

വര്‍ഗ്ഗീകരിക്കാംം ഒരു ജനസമൂഹത്തിന്റെ മാത്രം പുരാവൃത്തത്തെയാണ്‌ 

അവച പുരാവൃത്തം എന്ന്‌ വിളിക്കുന്നത്‌. ഏതെങ്കിലും വര്‍ഗ്ഗമോ ജാതിയോ സമൂ 

ഹമോ തങ്ങളുടെ വിശ്വാസത്തിനനുസരിച്ച്‌ രൂപപ്പെടുത്തിയ ഈ പുരാവൃത്തം മറ്റു 

ള്ളവര്‍ക്ക്‌ അനുഭവവേദ്യമാവണമെന്നില്ല. എന്നാല്‍ ഒരു രാജ്യത്തോ ഒരു 

സംസ്കാരത്തിലോ ജീവിക്കുന്ന ചെറു കുട്ടായ്മകളെയെല്ലാം സ്പര്‍ശിക്കുകയും 

സ്വാധീനിക്കുകയും ചെയ്യുന്ന പുരാവ്യത്തങ്ങളുണ്ട. അവയാണ്‌ ഉച്ചപുരാവൃത്തം. 

കുട്ടിച്ചാത്തന്‍ എന്ന ദേവതയെ സംബന്ധിച്ച പുരാവൃത്തം ഒരു പൊതുപരിസര 

ത്തില്‍ ഒതുങ്ങുന്ന അവചപുരാവ്യത്തവും ശ്രീകൃഷ്ണനെ സംബന്ധിച്ച പുരാ 

വൃത്തം ഇന്ത്യയിലെ ഒരുപാട്‌ സംസ്കാരങ്ങളെ സ്വാധീനിക്കുന്ന ഉച്ചപുരാവൃത്ത 

വുമാണ്‌. ഉച്ചപുരാവ്ൃത്തങ്ങളും അവച പുരാവൃത്തവുമാണ്‌. ഉച്ചപുരാവൃത്തങ്ങളും 

അവചപുരാവ്യത്തങ്ങളും പല സന്ദര്‍ഭങ്ങളിലും കൂടിക്കലര്‍ന്നു കാണാവുന്നതാണ്‌. 

ഘടനയിലും രൂപത്തിലുമെല്ലാം പുരാവൃത്തം ഒറ്റയ്ക്കൊറ്റയായി നില്‍ക്കുന്നു 

എന്ന്‌ തോന്നുമെങ്കിലും അവ പരസ്പരം ബന്ധപ്പെട്ടിരിക്കുന്നുണ്ട. അപ്രകാരം 

തമ്മില്‍തമ്മില്‍ കഥ ചേര്‍ന്നുനില്‍ക്കുന്ന പുരാവൃത്തങ്ങളുടെ വലിയ ആഖ്യാ 

നത്തെ പുരാവൃത്ത സഞ്ചയം എന്നു വിളിക്കുന്നു. 

പുറമെ വിചിത്രമായി അനുഭവപ്പെടുന്ന സംഭവങ്ങളുടെ അനുക്രമ 

മാണ്‌ പുരാവ്ൃത്തങ്ങളായി നില്‍ക്കുന്നത്‌. സാധാരണ ജീവിതത്തില്‍ സംഭവിക്കാന്‍ 

സാധ്യതയില്ലാത്തതും യുക്തിരഹിതവുമായ കാര്യങ്ങളാണ്‌. പുരാവൃത്തം വിശ്വ 

സനീയമായ രീതിയില്‍ അവതരിപ്പിക്കുന്നതും. എന്നാല്‍ ഇത്തരം അവിശ്വസനീയ 

മായ അനുഭവാഖ്യാനങ്ങളെ അത്‌ വിശ്വസിക്കുന്ന ജനത ചോദ്യം ചെയ്യാറില്ല. രാവ 

ണന്റ പത്തുതലയെയും ബ്രഹ്മാവിന്റെ നാല്‍ തലയെയും ഗണപതിയുടെ ആനത്ത 

ലയേയും സ്വാഭാവികമെന്നോണം ഉള്‍ക്കൊള്ളുകയാണ്‌ വിശ്വസിക്കുന്നവര്‍ ചെയ്യാ 

റുള്ളത്‌. വ്യക്തി കാണുന്ന സ്വപ്നത്തിന്‌ യുക്തിയില്ല, സമൂഹം ഒന്നിച്ചു കാണുന്ന 

സ്വപ്നമാണ്‌ പുരാവൃത്തങ്ങള്‍ എന്നു പറയാം. സ്വപ്നത്തില്‍ നടക്കുന്ന യുക്തിര 

ഹിതമായ അനുഭവങ്ങള്‍ സങ്കീര്‍ണ്ണമായ രീതിയില്‍ പുരാവൃത്തത്തില്‍ സംഭവിക്കു 

ന്നു. യുക്തിരഹിതമായ വിവരണത്തിലൂടെ സാമൂഹ്ൃയമനസ്സിലെ സംഘര്‍ഷങ്ങ 

ളാണ്‌ പുരാവൃത്തങ്ങള്‍ വെളിപ്പെടുത്തുന്നത്‌. പുരാവ്യത്തത്തിന്റ ഈ സവിശേഷ 

തയ്ക്കനുസരിച്ചാണ്‌ അവയുടെ ആഖ്യാനവും ശൈലിയും രൂപപ്പെട്ടു വന്നിരിക്കു 

ന്നത്‌. പാവനവും പവിത്രവുമായ അനുഭൂതിയെ സ്ഥാപിച്ചെടുക്കാനുള്ള ശൈലി 

യാണ്‌ പുരാവ്ൃത്തത്തിനുളളത്‌. അലകികവും മതാത്മകവുമായ അനുഭവങ്ങ 

ളാണ്‌ പുരാവ്ൃയത്തവിവരണത്തില്‍ മുന്നിട്ടു നില്‍ക്കുക. 

1.1.5 ഐതിഹ്യം 

നാടോടിഗദ്യാഖ്യാനത്തിലെ പ്രബലമായ മറ്റൊരു വിഭാഗമാണ്‌ ഐതിഹ്യം. 

ഭാവനയും സന്ദേശവും അലരകിക കഥാപാത്രങ്ങളും സംഭവങ്ങളുമാണ്‌ പുരാവ്യൃ 

ത്തമെങ്കില്‍ ഭാവനയും സന്ദേശവും ചരിത്രാംശവുമാണ്‌ ഐതിഹ്യം. ചരിത്ര 

സത്യങ്ങളോ യഥാര്‍ത്ഥ അനുഭവങ്ങളൊ ഭാവനയോടൊപ്പം ചേര്‍ന്ന്‌ സന്ദേശം 

അവതരിപ്പിക്കുമ്പോഴാണ്‌ ഐതിഹ്യമായിത്തീരുന്നത്‌ എന്നര്‍ത്ഥം. ഐതിഹ്യ 

ങ്ങള്‍ക്ക്‌ ഒരു ജനതയില്‍ വലിയ സ്വാധീനശക്തിയാണുള്ളത്‌. ചരിത്രസത്യങ്ങ 

ളാണ്‌ ഐതിഹ്യങ്ങള്‍ക്ക്‌ ഈ ശക്തി നല്‍കുന്നത്‌. പറയാനുള്ള സന്ദേശം കേവല 

ഭാവനയിലൂടെ പറയുന്നതിനെക്കാള്‍ ്രഹരശേഷിയുണ്ടാവും ചരിത്രവസ്തുതക 

ളുടെ പിന്‍ബലത്തോടെ പറയുമ്പോള്‍ എന്നതാണ്‌ ഐതിഹൃത്തില്‍ സംഭവിക്കു 

ന്നത്‌. മാത്രമല്ല അവയിലെ ഭാവനാംശം പോലും വിശ്വസനീയമായിത്തീരുന്നത്‌ 

കാണാം. സന്ദേശം ചരിത്രസത്യവും ഭാവനയും പരസ്പരം സംലയിച്ച്‌ കിട 

ക്കുന്ന ആഖ്യാനരീതിയാണ്‌ ഐതിഹൃത്തിലുള്ളത്‌. ഐതിഹ്യത്തെ മറ്റ്‌ നാടോടി 

ഗദ്യാഖ്യാനങ്ങളായി പുരാവൃത്തത്തില്‍ നിന്നും നാടോടിക്കഥകളില്‍ നിന്നും 

വേര്‍തിരിച്ചു നിര്‍ത്തുന്ന ്രധാന സംഗതി ചരിത്രംപോലെ തന്നെ ്രാദേശികതയു 

മാണ്‌. ഏതെങ്കിലും നാട്ടിലെ സാംസ്കാരികവും സാമൂഹികവും പാരി 

സ്ഥിതികവുമായ സവിശേഷതകളെ ആധാരമാക്കിയുള്ളതായിരിക്കും മിക്കവാറും 

ഐതിഹ്യങ്ങളും.  ഐതിഹൃത്തിലെ ഓരോ ഘടകവും പ്രാദേശികതയുമായി 

കൂട്ടിയിണക്കപ്പെട്ടിരിക്കും. അതുകൊണ്ടുതന്നെ മറ്റ്‌ നാടോടി ആവിഷകാരങ്ങ 

ളുടെ പോലെയുമല്ല ഐതിഹ്യങ്ങളിലെ ഭാഷയും ആഖ്യാനവും. അതുകൊണ്ടു 

തന്നെ ഐതിഹ്യത്തിന്റെ വിവരണ ശൈലി ചരിത്രത്തിന്റെതാണ്‌. ചരിത്രത്തെ 

പോലെ ഐതിഹ്യവും സ്ഥലകാലബന്ധിതമായി സംഭവങ്ങളെയും അനു 

ഭവങ്ങളെയും വിശ്വസനീയമായ രീതിയില്‍ ആഖ്യാനം ചെയ്യുന്നു. മറ്റേതൊരു 

ഗദ്ൃയകഥാഖ്യാനത്തേക്കാളും സാംസ്കാരികഘടകങ്ങള്‍കൊണ്ടും യാഥാര്‍ത്ഥ്യം 

കൊണ്ടും ബന്ധിതമാണ്‌ ഐതിഹ്യം. ഐതിഹ്യം ജീവിതത്തോട്‌ വളരെ 

അടുത്ത്‌ നില്‍ക്കുന്ന വ്യവഹാരമാണ്‌. പുരാവൃത്തം അങ്ങനെയല്ല. അതു 

കൊണ്ട്‌ പുരാവൃത്തത്തില്‍ ഉപയോഗിക്കുന്ന അലരകികഭാഷയും ആഖ്യാനവുമല്ല 

ഐതിഹ്യത്തിലുള്ളത്‌. അസത്യങ്ങളെയും കല്പനകളെയും സത്യങ്ങളുടെ സാമീ 

പ്യംകൊണ്ട്‌ സത്യമാക്കിത്തീര്‍ക്കുന്ന ്രവര്‍ത്തനമാണ്‌ ഐതിഹ്യത്തില്‍ നടക്കുന്ന 

ത്‌. അതുകൊണ്ടുതന്നെ രീതിയും ശൈലിയും ആഖ്യാനവും ചരിത്രത്തിന്‌ തുല്യ 

മായിരിക്കും. വസ്തുതകളെ അവതരിപ്പിക്കുമ്പോള്‍ സ്വീകരിക്കുന്ന ഭാഷയും 

ആഖ്യാനവുമാണ്‌ ഐതിഹ്യത്തില്‍ സുപ്രധാനമായി നില്‍ക്കുന്നത്‌. 

1.1.൦ നാടോടിക്കഥ 

വ്യത്യസ്തവും വൈവിധ്യപുര്‍ണ്ണവുമായ നാടോടിക്കഥകള്‍കൊണ്ട്‌ സമ്പന്ന 

മാണ്‌ ഓരോ സംസ്കാരവും. ലളിതവും സരളവും കുറഞ്ഞ വാക്കുകള്‍കൊണ്ട്‌ 

അവസാനിക്കുന്ന കഥകള്‍ മുതല്‍മാസങ്ങള്‍കൊണ്ടുപറഞ്ഞാല്‍ തീരാത്ത കഥകള്‍ 

വരെയുണ്ട്‌. ജന്തുകഥകള്‍ എന്നൊരു കഥാഖ്യാനപാരമ്പര്യത്തില്‍ മൃഗകഥകള്‍ 

എന്ന വിഭാഗത്തില്‍ ലളിതമായതും സങ്കീര്‍ണ്ണമായതും അനേകം കഥകള്‍ നിലവി 

ലുണ്ട്‌. ലനകിക കഥകള്‍ ഫലിതകഥകളായും സദാചാരകഥകളായും അവ തന്നെ 

ലളിതം സങ്കീര്‍ണ്ണം എന്നിങ്ങനെ വൃത്ൃയസ്തമായും കാണാം. അലാകിക കഥകള്‍ 

അത്ഭുതകഥകള്‍, യക്ഷിക്കഥകള്‍, ഉല്പത്തിക്കഥകള്‍ തുടങ്ങി ലളിതവും 

സങ്കീര്‍ണ്ണവുമായ പല അവാന്തരവിഭാഗമായി മാറുന്നു. നാടോടിക്കഥകളില്‍ ഏറെ 

ജനകീയമായിത്തീര്‍ന്നവയാണ്‌ '“ജന്തുകഥകള്‍'”. അത്രയ്ക്ക്‌ ലളിതമാകയാല്‍ 

കുഞ്ഞുങ്ങള്‍ക്ക്‌ രസകരമായി ഏറ്റുവാങ്ങുന്നവയുമാണ്‌. ജീവജാതികളും പ്രകൃ 

തിയും ഉള്‍ക്കൊള്ളുന്ന കുട്ടികളുടെ ശുദ്ധവും നിഷ്കളങ്കവുമായ മനസ്സിലേക്ക്‌ 

എളുപ്പം ആഴ്ന്നിറങ്ങാന്‍ പര്യാപ്തമാണ്‌ ജന്തുകഥകള്‍. ക്രൂരരും കരുത്തരുമായ 

മൃഗങ്ങള്‍ തോല്‍ക്കുന്നതും ദുര്‍ബലര്‍ ജയിക്കുന്നതുമായ കഥകള്‍ കേള്‍ക്കു 

മ്പോള്‍ കുഞ്ഞുങ്ങള്‍ക്ക്‌ എന്തെന്നില്ലാത്ത ആഹ്്‌ളാദമുണ്ടാകുന്നു. മുത്തശ്ശിമാര്‍ 

കുഞ്ഞുങ്ങള്‍ക്ക്‌ പറഞ്ഞുകൊടുക്കുന്ന നാടോടിക്കഥകളും കുട്ടികള്‍ക്ക്‌ 

വേണ്ടി പുനരാഖ്യാനം, ചെയ്യുന്ന ചെയ്യപ്പെടുന്ന ജന്തുകഥകളും സരളവും ലളിത 

വുമായ ആഖ്യാനത്തിലുടെയാണ്‌ നിര്‍മ്മിക്കപ്പെടുന്നത്‌. 

ജന്തുകഥകളില്‍ എല്ലാ കഥാപാത്രങ്ങളും പക്ഷികള്‍, മൃഗങ്ങള്‍ ജലജീവി 

കള്‍ ഉള്‍പ്പെടെയുള്ള ജന്തുക്കളായിരിക്കും. ഇപ്രകാരം കഥാപാത്രങ്ങളൊക്കെ 

രുപംകൊണ്ട്‌ ജന്തുക്കളാണെങ്കിലും ചെയ്തികള്‍കൊണ്ടും മനോഭാവംകൊണ്ടും 

മനുഷ്യരെപോലെയായിരിക്കും. മനുഷ്യരുടെ വാക്കും വാശിയും പ്രവര്‍ത്തനങ്ങളും 

്രതിപ്രവര്‍ത്തനങ്ങളും വഴക്കും മത്സരവുമെല്ലാം ജന്തുക്കളില്‍ ആരോപിച്ച്‌ 

ആഖ്യാനം ചെയ്യുകയാണ്‌ പൊതുരീതി. മനുഷ്യര്‍ കഥാപാത്രങ്ങളായി കഥ പറ 

ഞ്ഞാല്‍ കിട്ടാവുന്നതിലും ആനന്ദവും കൌതുകവും രസനീയതയും അതേ 

സ്ഥാനത്ത്‌ ജന്തുക്കള്‍ വരുമ്പോള്‍ കുഞ്ഞുങ്ങള്‍ക്ക്‌ ലഭിക്കും. ജന്തുകഥാപാത്ര 

ങ്ങള്‍ കഥയുടെ ഘടനയിലും ഭാഷയിലും വഹിക്കുന്ന പങ്കും അതുവഴി കഥയുടെ 

രൂപപരമായ ്രത്യേകതകളും വര്‍ഗ്ഗപരമായ റ്രത്യേകതകളുമെല്ലാം ജന്തുകഥകളെ 

വിശേഷവല്‍ക്കരിക്കുന്നു. 

നാടോടിക്കഥകളിലെ മറ്റൊരു വിഭാഗം കഥകളാണ്‌ “സദാചാരകഥകള്‍'. 

ജന്തുകഥകളില്‍ സന്ദേശം കഥയില്‍ നിലീനമായിക്കിടക്കുകയാണെങ്കില്‍ സദാചാ 

രകഥയില്‍ സന്ദേശം പ്രത്യക്ഷമായി കാണാവുന്നതാണ്‌. ഇവയിലും ജന്തുക്കള്‍ 

കഥാപാത്രമായി കടന്നുവരുന്നുണ്ടെങ്കിലും മനുഷ്യകഥാപാത്രങ്ങളും ഭാഗഭാക്കായി 

രിക്കും. “പഞ്ചതന്ത്രം കഥകളും” “ജാതകകഥകളും ഇവ്വിധമുള്ള സദാചാരകഥ 

കള്‍ക്ക്‌ മികച്ച മാതൃകകളാണ്‌. സദാചാരകഥകള്‍ക്ക്‌ രണ്ടുതരം ആഖ്യാനരീതി 

കാണാം. 1. കഥയുടെ സമഗ്രഘടനയ്ക്ക്‌ പുറത്തുനിന്നുകൊണ്ടുള്ള പങ്കാളിത്തം. 

2. കഥയുടെ ഘടനയില്‍തന്നെ തനത്‌ ധര്‍മ്മമുള്ള കഥാപാത്രങ്ങളുടെ പങ്കാളിത്തം. 

ഇന്ത്യന്‍ സദാചാരകഥകളില്‍ പൊതുവെ ആദ്യവിഭാഗത്തില്‍പെടുന്ന ഭാഗഭാഗിത്വ 

മാണ്‌ കണ്ടു വരുന്നത്‌. പഞ്ചതന്ത്രത്തിലും മഹാഭാരതത്തിലുമൊക്കെയുള്ള സദാ 

ചാരകഥകളില്‍ ഇവ്വിധം കഥാപാത്രങ്ങള്‍ ഉണ്ട്‌. മുഖ്യകഥപറയുന്നതിനിടയില്‍ 

ഏതെങ്കിലും മൂല്യമോ നീതിയോ അതുപോലുള്ള ചിന്തകളോ സ്ഥാപിക്കുന്നതിന്‌ 

വേണ്ടി ഒരു മനുഷ്യകഥാപാത്രം ആനുഷംഗികമായി പറയുന്ന രീതിയിലാണ്‌ ഈ 

കഥകള്‍ സ്കരിയമാവുക. കഥാപാത്രങ്ങള്‍ക്കും അവര്‍ മുന്നോട്ടുവെക്കുന്ന അനു 

ബന്ധങ്ങള്‍ക്കും കഥയുടെ സമഗ്രഘടനയുമായി വലിയ ബന്ധമില്ല. നാടോടിക്കഥ 

കളില്‍ ഭാഷകൊണ്ടും ആഖ്യാനംകൊണ്ടും ഇതിവ്ൃത്തംകൊണ്ടും വ്യത്യസ്തമായി 

രിക്കുന്ന ഒരു ജനവിഭാഗമാണ്‌ അലരനകിക കഥകള്‍. വന്യവും വിചിത്രവുമായ 

സംഭവങ്ങളും കഥാപാത്രങ്ങളും കടന്നുവരുന്ന കഥകളാണിവ. മന്ത്രവാദികളും 

രാക്ഷസന്‍മാരും പിശാചുക്കളും അപ്സരകന്യകകളുമെല്ലാം വിസ്മയജനകമായ 

അന്തരീക്ഷമൊരുക്കുന്നു. കഥാനായകന്‍ ഒറ്റയ്ക്കോ ഏതെങ്കിലും അലനകിക 

കഥാപാത്രങ്ങളുടെ സഹായം സ്വീകരിച്ചോ അതിവിചിത്ര കഥാപാത്രങ്ങളെ കീഴട 

ക്കുന്നതായിരിക്കും മിക്കവാറും കഥാഘടന. “മാക്ഹീിന്‍', “ടോള്‍ടേയില്‍', “Gano 

ടെയ്ല്‍” എന്നിങ്ങനെ പേരുകളുള്ള മാന്ത്രിക കഥകളെല്ലാം അലാകികകഥകള്‍ക്ക്‌ 

മാതൃകയാണ്‌. ഇത്തരം കഥകളില്‍ അലരകികവും മാന്ത്രികവുമായ സവിശേഷത 

കള്‍ കഥാശരീരത്തില്‍ സമ്പൂര്‍ണ്ണമായും നിലനില്‍ക്കുന്നുണ്ട്‌. പുരാവ്യത്ത 

ത്തില്‍നിന്ന്‌ “പാവനത്വം” എന്ന ഭാവം ഒഴിവാക്കിയാല്‍ അത്‌ അലനകിക കഥ 

യായി മാറും. കഥാപാത്രങ്ങളിലും ഇതിവ്ൃത്തത്തിലും ധര്‍മ്മത്തിലും അലരകിക 

നിറഞ്ഞുനില്‍പ്പുണ്ടാവും. എന്നാല്‍ മിക്കപ്പോഴും മനുഷ്യനായിരിക്കും കഥ തുട 

ങ്ങുന്നത്‌ ഭൂമിയിലാണെങ്കിലും ബാക്കിയെല്ലാ സംഭവങ്ങളും അലരകികമോ മാന്ത്രി 

കമോ ആയ ഇടത്തിലായിരിക്കും. മറ്റൊരു ലോകത്ത്‌ നടക്കുന്ന സംഭവങ്ങളുടെ 

ഉയര്‍ച്ച താഴ്ചകള്‍ക്ക്‌ ശേഷം കഥ അവസാനിക്കുന്നത്‌ ഭുമിയില്‍ വെച്ചായിരിക്കും. 

നായകനും പ്രതിനായകനും നായകനെ സഹായിക്കുന്ന ദാതാവും ആണ്‌ അലാ 

കികകഥയിലെ കഥാപാത്രങ്ങള്‍. മാന്ത്രികകഥകളിലെ പ്രതിനായകന്‍ അലരകിക 

ശക്തിയുള്ളവനാണ്‌. പ്രതിനായകന്റെ ശക്തിയെ അതിജീവിക്കാനാണ്‌ നായകന്‍ 

ദാതാവില്‍നിന്ന്‌ മാന്ത്രിക ശക്തി സ്വീകരിക്കുന്നത്‌. കഥയുടെ ഒടുവില്‍ നായകന്‍ 

ഗ്രതിനായകനെ/പ്രതിനായകന്‍മാരെ കൊല്ലുകയോ പരാജയപ്പെടുത്തി തന്റെ 

ആജ്ഞാനുവര്‍ത്തിയായി മാറ്റുകയോ കൊല്ലുകയോ ചെയ്യുന്നു. അതിസങ്കീര്‍ണ്ണ 

മായ അലരകികകഥകളില്‍ അമാനുഷികവും അത്ഭുതകരങ്ങളുമായ അനുഭവ 

ങ്ങളും വിവരിക്കുന്നു. അതുകൊണ്ടുതന്നെ അത്തരം ഭാവതലം നല്‍കാനായി 

അതിന്റെ ആഖ്യാനവും വൃത്യസ്തമാണ്‌. വിചിത്രകല്പനകളും വിസ്മയജനക 

മായ സംഭവങ്ങളും ഉള്‍ക്കൊള്ളുന്ന ആഖ്യാനഭാഷ അലാകിക കഥകളില്‍ കാണു 

ന്നു. 

ജന്തുകഥകളെയും സദാചാരകഥകളെയും അലനകികകഥകളെയും അപേ 

ക്ഷിച്ച്‌ നോക്കുമ്പോള്‍ ലാകികകഥകള്‍ തീരെ കുറവാണ്‌. ഫലിതകഥകള്‍ 

എന്നൊരു വിഭാഗം ഏത്‌ സംസ്കൃതിയിലും ഉണ്ടാവും. നിര്‍ദ്ദോഷരീതിയിലുള്ള 

ഫലിതവും ആക്ഷേപഹാസ്യമട്ടിലുള്ള ഫലിതവും ഇവയില്‍ വ്രവര്‍ത്തിക്കുന്നു. 

ഇന്ത്യന്‍ ലരകികകഥകളില്‍ ഭൂരിപക്ഷവും ജാതിയെയും ജാതിക്കാരുടെ വിഡ്ഡ്ിത്ത 

ത്തെയും കളിയാക്കുന്നവയാണ്‌. അതുപോലെതന്നെ ഫലിതകഥകളില്‍ വലി 

യൊരു വിഭാഗം ലൈംഗികതയുമായി ബന്ധപ്പെട്ടതാണ്‌ അടിച്ചമര്‍ത്തപ്പെട്ട വൈകാ 

രികതകളെ കഥ പറച്ചിലുമായും കേള്‍വിയിലൂടെയും പുറത്തേക്ക്‌ ഒഴുക്കിവിടാന്‍ 

സാധിക്കുന്നു എന്നതാണ്‌ ഈ കഥകളുടെ ധര്‍മ്മപരമായ പ്രയോജനം. സാധാ 

രണ ജീവിതത്തിലെ സംഭവങ്ങളെ അസാധാരണമായി ആവിഷ്കരിക്കുന്ന ആഖ്യാ 

നതന്ത്രങ്ങളാണ്‌ ലനകികകഥകളില്‍ കണ്ടുവരാറുള്ളത്‌. മര്‍മ്മസ്പര്‍ശിയായ 

നര്‍മ്മത്തെ സംവഹിക്കുന്ന ഒരു ഭാഷയും ആഖ്യാനവും ഈ കഥകളെ ആസന്ധപാദ 

കര്‍ക്ക്‌ (്രിയപ്പെട്ടതാക്കി മാറ്റുന്നു. 

11,7 നാടോടി ഗദ്യാഖഴ്യാനം 

നാടോടിക്കഥയായാലും ഐതിഹ്യമായാലും പുരാവ്യത്തമായാലും നാടോ 

ടിഗദ്യാഖ്യാനത്തിന്‌ ആഖ്യാനപരമായും ഘടനാപരമായും ചില സവിശേഷതകളു 

ണ്ട്‌. പ്രശ്നവും പ്രശ്നപരിഹാരവുമാണ്‌ ഈ കഥകളുടെ ആന്തരിക ഘടനയില്‍ 

്രവര്‍ത്തിക്കുന്ന വസ്തുത ഇല്ലായ്മയും ഇല്ലായ്മയുടെ പരിഹാരവും എന്ന തര 

ത്തിലും അതിനെ വ്യഖ്യാനിക്കാം. കഥാരംഭത്തില്‍ അനുഭവപ്പെടുന്ന ഇല്ലായ്മ കഥ 

യുടെ അവസാനമാകുമ്പോഴേക്കും പരിഹരിക്കപ്പെടുന്നരീതിയിലാണ്‌ ഗദ്യാഖ്യാന 

ത്തിന്റെ സഞ്ചാരം, പ്രശ്നം പരിഹരിക്കാനെടുക്കുന്ന സമയത്തിനും സാഹചര്യ 

ത്തിനും അനുസരിച്ചാണ്‌ ഈ കഥാഖ്യാനങ്ങള്‍ ലളിതമോ സങ്കീര്‍ണ്ണമോ എന്ന്‌ 

തീരുമാനിക്കുന്നത്‌. ന്യൂുനത്തില്‍ നിന്ന്‌ അധികത്തിലേക്കുള്ള ഗതിയാണ്‌ വാസ്ത 

വത്തില്‍ നാടോടിഗദ്യാഖ്യാനം. അതോടൊപ്പം സംഭവപരമ്പരയാണ്‌, ഈ സംഭവ 

പരമ്പരയുടെ അനുക്രമഗതിയാണ്‌ കഥാഖ്യാനം എന്നു വിശകലനം ചെയ്യാവുന്ന 

താണ്‌. 

ആരോഹണാവരോഹണങ്ങളുടെ അനുക്രമമായി വികസിച്ച്‌ അവസാനബി 

ന്ദുവിലെത്തുന്നതാണ്‌ നാടോടി ഗദ്യാഖ്യാനങ്ങള്‍. കഥയില്‍ സംഭവിക്കുന്ന ഈ 

ഉയര്‍ച്ച താഴ്ചകള്‍ കഥാഗതിക്കും കഥാപാത്രങ്ങള്‍ക്കും ബാധകമാവുന്നു. ചില 

സന്ദര്‍ഭത്തില്‍ പ്രധാന കഥയുടെ സഞ്ചാരത്തിനിടയില്‍ നായകനെ മന്ത്രവാദി തട 

വിലാക്കുകയോ രാക്ഷസന്‍ പിടിച്ചുകൊണ്ടു പോവുകയോ ചെയ്താല്‍, അവിടന്ന്‌ 

വിമോചിപ്പിക്കുന്ന സംഭവങ്ങളെല്ലാം ഉപകഥാരീതിയില്‍ നടക്കുന്നതാണ്‌. കഥയെ 

മുന്നോട്ട നീക്കാതെ സങ്കീര്‍ണ്ണതയ്ക്കുവേണ്ടി സൃഷ്ടിക്കപ്പെടുന്ന ഇത്തരം ഭാഗ 

ങ്ങളെ പാര്‍ശ്വകഥകള്‍ എന്നാണ്‌ വിശേഷിപ്പിക്കാറുള്ളത്‌. അപൂര്‍വ്വം സന്ദര്‍ഭങ്ങ 

ളില്‍ പാര്‍ശ്വകഥകള്‍ മുഖ്യകഥയെ പോഷിപ്പിക്കാറുണ്ട്‌. ന്യുനത്തില്‍ നിന്ന്‌ അധിക 

ത്തിലേക്കുള്ള സഞ്ചാരമാണ്‌ ഗദ്യാഖ്യാനം എന്നിരിക്കെ പരിഹരിക്കാന്‍ ഇറങ്ങി 

ത്തിരിക്കുന്ന കഥാപാത്രത്തെ നായകന്‍ എന്നും തടസ്സും നില്‍ക്കുന്നയാളെ (alo 

നായകന്‍ എന്നും നായകനെ അധികം കൊണ്ടും ഗ്രൃതിനായകനെ ന്യൂനം 

കൊണ്ടും സഹായിക്കുന്നയാളെ ദാതാവ്‌ എന്നും തിരിച്ചറിയുന്നു. പ്രശ്നം നായ 

കന്റെ സ്വന്തമോ അല്ലെങ്കില്‍ ്രശ്നം പരിഹരിക്കാന്‍ അയാള്‍ നിയോഗിക്കപ്പെ 

ട്തോ ആകാം. കഥ നടന്നുകൊണ്ടിരിക്കെ ഏതെങ്കിലും കഥാപാത്രം ഒരു 

വ്യവസ്ഥ നിര്‍ദ്ദേശിച്ചിട്ടുണ്ടെങ്കില്‍ തൊട്ടടുത്ത സന്ദര്‍ഭത്തില്‍ അത്‌ ലംഘിക്കപ്പെട്ടി 

രിക്കും ആ ലംഘനം കഥയെ സങ്കീര്‍ണ്ണതയിലേക്ക്‌ നയിക്കുകയും വായനക്കാ 

രില്‍/കേള്‍വിക്കാരില്‍ ആകാംക്ഷ ജനിപ്പിക്കുകയും ചെയ്യും. യഥാര്‍ത്ഥത്തില്‍ 

ഗദ്യാഖ്യാനം എന്നത്‌ സംഭവങ്ങളില്‍നിന്ന്‌ സംഭവങ്ങളിലേക്കുള്ള ഗതിയാണ്‌. 

അനുക്രമമായ ഭാഷാസംവിധാനമാണ്‌ അവിടെ നടക്കുന്നത്‌. ഓരോ സംഭവവും 

കണ്‍മുന്നില്‍ കാണുന്നത്‌ പോലെയാണ്‌ ഭാഷയില്‍ സന്നിവേശിപ്പിക്കപ്പെടുക. ഒരു 

സംഭവം മറ്റൊന്നിലേക്കും ആ സംഭവം വേറൊന്നിലേക്കും നയിക്കുന്ന മട്ടിലാണ്‌ 

കഥ സഞ്ചരിക്കുക. സംഭവപരമ്പര മാത്രമല്ല, സംഭവങ്ങളുടെ അനുശ്രമവും ഗദ്യാ 

ഖ്യാനത്തിന്റെ സവിശേഷതയാണ്‌. ആരോഹണാവരോഹണങ്ങളിലൂടെ 

സ്വയം പൂര്‍ണ്ണമാകുന്ന രീതി ്രധാനമാണ്‌. പരസ്പരം ബന്ധിതമായ സംഭവങ്ങ 

ളുടെ കണ്ണികള്‍ക്ക്‌ ഓരോന്നിനും അതിന്റെതായ ധര്‍മ്മം നിര്‍വ്വഹിക്കാനുണ്ടാവും. 

ആ അര്‍ത്ഥത്തില്‍ ഓരോ സംഭവവും നിര്‍ണ്ണായകമാണ്‌. 

ഗദ്യാഖ്യാനത്തിന്റെ പ്രധാന പ്രത്യേകതകളിലൊന്ന്‌ അത്‌ വൈരുദ്ധ്യങ്ങ 

ളുടെ സമതുലനം സാധ്യമാക്കുന്നു എന്നതാണ്‌. ബാഹ്യമായും ആന്തരികമായും 

സമതുലനാവസ്ഥ കൈവരിക്കാനുള്ള ്രവണത കഥ പ്രകടമാക്കുന്നു. ക്രമീക്ൃ 

തവും സ്വയം പൂര്‍ണ്ണവുമായ ഘടനയുണ്ടെങ്കിലേ കഥ കഥയാവുകയുളളൂ; 

അതിന്റെ ആസ്വാദനം ശരിയായ രീതിയില്‍ നടക്കുകയുള്ളൂ. ഏതെങ്കിലും 

സംഭവത്തിനോ ഘടകത്തിനോ താളപ്പിഴവ്‌ സംഭവിച്ചാല്‍ രൂപപരമായ വികല 

തയും ഘടനാപരമായ വിള്ളലും സംഭവിക്കും. കഥാരംഭത്തിലുള്ള ്രശ്നം കഥാ 

വസാനം പരിഹരിക്കപ്പെടുമ്പോള്‍ തുലനം സംഭവിക്കുന്നു. ന്യൂനം 

അധികംകൊണ്ട്‌ തുല്യമാവുന്നു. 

ഓരോ ഭാഷയ്ക്കും അതിന്റെതായ ഘടനയുണ്ട്‌ എന്നത്‌ പോലെ ഓരോ 

ഗദ്യാഖ്യാനത്തിന്‌ രൂപപരമായ ബാഹൃഘടനയും അര്‍ത്ഥപരമായ ആന്തരഘട 

നയും ഉണ്ട്‌. ഭാഷയെപ്പറ്റി ആ ഭാഷ സംസാരിക്കുന്നവര്‍ക്ക്‌ ഒരു ബോധമുള്ളത്‌ 

പോലെ കഥയുടെ ഭാഷയെപ്പറ്റിയും ആസ്വാദകര്‍ക്ക്‌ നല്ല ബോധമുണ്ട്‌. ഭാഷ 

തെറ്റി പ്രയോഗിച്ചാല്‍ തിരിച്ചറിയുന്നത്‌ പോലെ കഥയുടെ ഘടന തെറ്റിച്ചാലും 

തിരിച്ചറിയും. ആന്തരഘടനയെ നിലനിര്‍ത്തിക്കൊണ്ട്‌ തന്നെ കഥയ്ക്ക്‌ രുപം മാറാ 

നുള്ള അനന്തസാധ്യതയുണ്ട്‌. അങ്ങനെയുള്ള അവസരം ലഭിക്കുന്നത്‌ 

കൊണ്ടാണ്‌ ആന്തരഘടന പരിമിതിമാവുമ്പോഴും ലോകത്തില്‍ വൈവിധ്യമുള്ള 

അനേകം കഥകള്‍ രൂപപ്പെടുന്നത്‌. ആന്തരിക ഘടനയാവുന്ന അസ്ഥികൂടം മാറാ 

തിരിക്കുകയും ഉപരിതലഘടനയാവുന്ന ബാഹൃശരീരം മാറുകയും ചെയ്യുന്ന 

രീതി കഥയുടെ വ്യത്യസ്തതയ്ക്ക്‌ കാരണമായിത്തിീരുന്നു. 

1.1.8 രാമായണത്തിന്റെ സാഹിത്യാഖ്യാനങ്ങള്‍ 

രാമായണത്തിന്റെ പ്രാദേശിക ആഖ്യാനങ്ങള്‍ ഇന്ത്യയ്ക്ക്‌ 

അകത്തും പുറത്തും വിവിധഭാഷകളില്‍ സംഭവിച്ചിട്ടുണ്ട. നടോടിയായി പ്രചരിച്ച 

രാമകഥയ്ക്ക്‌ ഇന്ത്യയിലുടെനീളമുള്ള ഭാഷാ സാഹിത്യങ്ങളില്‍ വിവിധ പാഠാന്തര 

ങ്ങള്‍ സൃഷ്ടിക്കപ്പെട്ടു. ഓരോ നാടിന്റെയും കൂട്ടായ്മയുടെയും എഴുത്തുകാരു 

ടെയും ലോകവീക്ഷണത്തിനും സാമുഹ്യസാംസ്കാരിക പരിതോവസ്ഥകള്‍ക്കനു 

സരിച്ചുമാണ്‌ ഈ ആവിഷ്കാരഭേദങ്ങള്‍ ഉണ്ടായിട്ടുളളതെന്ന്‌ കാണാം. ആഖ്യാന 

ത്തിലും പ്രമേയത്തിലും ഭാഷാരീതിയിലുമായി രാമായണം വിസ്തൃതമാക്കപ്പെട്ടു. 

തമിഴിലെ ഏറ്റവും ശ്രദ്ധേയവും ജനകീയവുമായ രാമായണപാഠം കമ്പര്‍ രചിച്ച 

“കമ്പരാമായണ'മാണ്‌. പതിനാലാം ശതകത്തില്‍ ഉണ്ടായിട്ടുള്ള “ദീപദരാമായണ്‌ 

മാണ്‌ തെലുങ്കിലെ രാമകഥ. നാഗേന്ദ്രരചിച്ച “രാമചന്ദ്രചരിതപുരാണം', “കുമുധേ 

ന്ദൂരാമായണം, വാല്‍മീകി, “തൊറവി രാമായണം” എന്നിവ കര്‍ണ്ണാടകത്തിന്റെ 

സംഭാവനയാണ്‌. മഹാരാഷ്ട്രയിലെ “ഭാവാര്‍ത്ഥരാമായണം” പതിനാറാം ശതക 

ത്തിലാണ്‌ രചിച്ചത്‌. ആസാമിലെ ‘“സപ്തകണ്ഠരാമായണ വും ബംഗാളിലെ 

“കൃതിവാസി രാമായണവും സുഗ്രധാനമാണ്‌. പതിനഞ്ചാം നുറ്റാണ്ടില്‍ കൃഷണ 

ദാസന്‍ രചിച്ചതാണ്‌ “ഗോവയിലെ രാമായണം”. പതിനാറാം നൂറ്റാണ്ടില്‍ ബലറാം 

ദാസ്‌ രചിച്ച രാമായണമാണ്‌ ഒറിയയിലെ ‘ദണ്ഡിരാമായണം” ജമ്മുകാശ്മീരിലെ 

“കാശ്മീരി രാമാവതാരചരിത വും പ്രധാനമാണ്‌. ഇപ്രകാരം ഇന്ത്യയിലെ 

വിവിധ ഭാഷകളില്‍ കാലത്തിനും സംസ്കാരത്തിനും എഴുത്തുകാരുടെ വ്യക്തിസ 

ത്തയ്ക്കുമനുസരിച്ചു രാമായണത്തിന്‌ വിവിധ ആഖ്യാന പാഠങ്ങള്‍ ഉണ്ടായിട്ടുണ്ട്‌. 

ആശയത്തിലും ആഖ്യാനത്തിലും ഇവയെല്ലാം വൈവിധ്യങ്ങള്‍ പുലര്‍ത്തുന്നു. 

മലയാളത്തിലെ ആദ്യകാവ്യമായ “രാമചരിതം” രാമകഥയെ ആധാരമാക്കി 

യാണ്‌ രചിക്കപ്പെട്ടിട്ടുള്ളത്‌. 1814 പാട്ടുകളില്‍ രാമായണം ഉള്‍ക്കൊള്ളിച്ച ഈ 

വലിയ കാവ്യം ഭാഷയുടെ ഈടുവെപ്പുകളില്‍ സുപ്രധാനമാണ്‌. ആളുകളില്‍ 

യുദ്ധവീര്യം ജ്വലിപ്പിച്ചെടുക്കാന്‍ ഉദ്ദേശിച്ച്‌ രചിക്കപ്പെട്ട ഈ കൃതി കാവ്യഗുണം 

കൊണ്ടും ഭാഷ കൊണ്ടും ആഖ്യാനം കൊണ്ടും സവിശേഷ വ്യക്തിത്വം പുലര്‍ത്തു 

ന്നു. പതിനാലാം ശതകത്തില്‍ രചിക്കപ്പെട്ട “കണ്ണശ്നൂരാമായണമാണ്‌' ഭാഷയെ 

സമ്പന്നമാക്കിയ മറ്റൊരു രാമകഥ. രാമായണകഥയെ പരിപൂര്‍ണ്ണമായും പുനരാവി 

ഷ്ക്കരിച്ച കാവ്യം അയ്യമ്പിള്ളി ആശാന്റെ ‘രാമകഥപ്പാട്ട്‌ ആണ്‌. രാമായണത്തിന്റെ 

ഒൌചിതൃപൂര്‍ണ്ണമായ സംക്ഷേപവും രചനാത്മകതയും നവീനതയും ആഖ്യാന 

ത്തിലെ പുതുമകളും രാമകഥാപ്പാട്ടിനെ മികച്ച കാവ്യാനുഭവമാക്കി മാറ്റു 

ന്നു. പുനം നമ്പൂതിരിയുടെ ‘രാമായണം ചനമ്വു'വും മറ്റൊരു ശ്രദ്ധേയമായ 

കാവ്യോപലബ്ധിയാണ്‌. മണി(ര്പവാള ഗ്രസ്ഥാനത്തില്‍നിന്ന്‌ മലയാളഭാഷയ്ക്കും 

സാഹിത്യത്തിനും ലഭിച്ച വലിയ സംഭാവനയാണ്‌ “രാമായണം ചനമ്വു്‌. രാമായ 

ണത്തെ ആധാരമാക്കി രചിക്കപ്പെട്ട ഏറ്റവും ശ്രദ്ധേയവും ഏറ്റവും ജനകീയവുമായ 

കൃതി തുഞ്ചത്ത്‌ രാമാനുജന്‍ എഴുത്തച്ഛന്റെ “അദ്ധ്യാത്മരാമായണം കിളിപ്പാട്ട്‌ 

ആണ്‌. മലയാളഭാഷയും സംസ്കൃതഭാഷയും സമഞ്ജസമായി ചേര്‍ത്ത്‌ നവീന 

മായൊരു ഭാഷാനുഭവവും കാവ്യാനുഭവവും സമ്മാനിക്കാന്‍ ഈ കൃതിക്ക്‌ സാധി 

ച്ചു. മനുഷ്യനായ രാമനെയല്ല അലനകിക പ്രഭയുള്ള ദൈവമായ രാമനെയാണ്‌എ 

ഴുത്തച്ഛന്‍ തന്റെ കാവ്യത്തില്‍ പ്രതിഷധഠിച്ചത്‌. 

കഥകളിയുടെ പൂര്‍വ്വരൂപമായ രാമനാട്ടത്തിന്‌ വേണ്ടി രചിക്കപ്പെട്ട “പുത്രി 

കാമേഷടി', “സീതാസ്വയംവരം”, “വിച്ചിന്നാഭദിഷേകം', ഖരവധം”, “ബാലിവധം, 

“തോരണയുദ്ധം”, “സേതുബന്ധനം തുടങ്ങിയ കഥകള്‍ രാമായണത്തെ ആധാര 

മാക്കി കൊട്ടാരക്കര തമ്പുരാന്‍ രചിച്ചതാണ്‌. കുഞ്ചന്‍ നമ്പ്യാര്‍ രചിച്ച “അഹല്യാ 

മോക്ഷം, രാവണോദ്ഭവം' തുടങ്ങിയ കാവ്യങ്ങള്‍ രാമകഥയുടെ ജനകീയ കാവ്യ 

പാഠങ്ങളാണ്‌. പില്‍ക്കാലത്ത്‌ കുമാരനാശാന്‍ രചിച്ച ‘ചിന്താവിഷ്ടയായ സീത 

മലയാള ഭാഷയിലുണ്ടായ പ്രശസ്തവും പ്രബുദ്ധവുമായ കാവ്യാഖ്യാനമാണ്‌. 

ആണധികാരത്തെ ചോദ്യം ചെയ്യുന്ന സ്ത്രൈണസത്തയുടെ ആത്മബോധത്തെ 

ഈ കാവ്യം ഏറ്റവും ആധുനികബോധ്യത്തോടെ ആവിഷകരിക്കുകയുണ്ടായി. 

രാമായണത്തില്‍ പറയാതെ പോയ അനുഭവരാശികളെ സമരോത്സുകമായി 

വീണ്ടെടുക്കുകയും അര്‍ത്ഥപൂര്‍ണ്ണമായി ആവിഷക്കരിക്കുകയും ചെയ്തിരിക്കുന്ന 

ഖണ്ഡകാവ്യമാണിത്‌. 

രാമായണനാടകത്രയം എന്ന്‌ പ്രശസ്തമായ മുന്ന്‌ നാടകങ്ങള്‍ - 

“സാകേതം “ലങ്കാലക്ഷ്മി”, “കാഞ്ചനസീത” - എന്നിവ രചിച്ചത്‌ സി.എന്‍. ശ്രീക 

ണ്ഠന്‍ നായരാണ്‌. നാടകഭാഷയിലും ആഖ്യാനത്തിലും ്രമേയപരിചരണ 

ത്തിലും വ്യത്യസ്തത പുലര്‍ത്തിയ ഈ നാടകങ്ങള്‍ ഭാഷയെയും രംഗഭാഷ 

യേയും ഒരുപോലെ സമ്പന്നമാക്കി. വയലാറിന്റെ കവിതയായ “രാവണപുത്രി, 

കെ. സുരേന്ദ്രന്റെ നോവലായ “സീതായനം, സാറാജോസഫിന്റെ കഥാസമാഹാര 

മായ “അശോക്‌ എന്നിവയും രാമായണത്തിന്റെ ആധുനികമായ സാഹിത്യാഖ്യാന 

ങ്ങളാണ്‌. 

1.1.9 മഹാഭാരതത്തിന്റെ സാഹിത്യാഖ്യാനങ്ങള്‍ 

മഹാഭാരതത്തെ ആധാരമാക്കി നിരവധി സാഹിത്യകൃതികള്‍ 

വിവിധ ഇന്ത്യന്‍ ഭാഷകളില്‍ രചിക്കപ്പെട്ടിട്ടുണ്്‌. ഭാരതകഥ ഇതിവൃത്തമായി 

വരുന്ന മലയാളത്തിലെ ആദ്യകൃതി നിരണത്ത്‌ ശങ്കരപ്പണിക്കരുടെ “ഭാരതമാല്‌യാ 

ണ്‌. വിസ്തൃതമായ മഹാഭാരതകഥയെ 1363 ശീലുകളില്‍ കുറുക്കി എഴുതിയ 

കൃതിയാണിത്‌. മഹാഭാരതത്തില്‍ നിന്ന്‌ കവിതയ്ക്കാവശ്യമായത്‌ മാത്രം ഈചിതൃയ 

പൂര്‍വം സ്വീകരിക്കുകയും മഹാഭാരതത്തെ ആശ്രയിക്കുമ്പോള്‍തന്നെ രചനാത്മക 

സ്വാതന്ത്യം ഉപയോഗപ്പെടുത്തുകയും ചെയ്ത പ്രതിഭയാണ്‌ ശങ്കരപ്പണിക്കര്‍. 

കണ്ണശ്ശ രാമപ്പണിക്കരുടെ ഭാരതം എന്ന കൃതിയില്‍ മഹാഭാരതകഥ വിസ്തരിച്ച്‌ 

്രതിപാദിക്കുന്നു. മാധവപ്പണിക്കരുടെ ഭാഷാഭഗവദ്ഗീതയും അയ്യമ്പിള്ളി 

ആശാന്റെ ഭാരതം പാട്ടും ഭാഷയിലും ആഖ്യാനത്തിലും നവീനത പുലര്‍ത്തു 

ന്നു. പുനം നമ്പൂതിരി രചിച്ച “ഭാരതം ചമ്പു” ശ്രദ്ധേയമായ ഉപലബ്ധിയാണ്‌. മഴ 

മംഗലത്തിന്റെ ഭാഷാനൈഷധം ചമ്പു” സര്‍ഗ്ഗലാത്മകതയും ആഖ്യാനസവിശേഷ 

തയും നിറഞ്ഞ കൃതിയാണ്‌. 

ചെറുശ്ശേരിയുടെ “കൃഷ്ണഗാഥ യാണ്‌ മഹാഭാരതകഥയെ സരളമനോഹര 

മായി ഭാഷയിലേക്ക്‌ ആവാഹിച്ച കാവ്യം. ശ്രീകൃഷ്ണന്റെ പിറവി മുതല്‍ സ്വര്‍ഗ്ഗാ 

രോഹണം വരെയുള്ള കഥയാണ്‌ സ്വാതന്ത്ര്രത്തോടെ സമുജ്ജ്വലമായി ആവിഷ്ക 

രിച്ചിരിക്കുന്നത്‌. വ്യാസമഹാഭാരതത്തിന്റെ മനോഹരവും പ്രഡോജ്വലവു 

മായ പുനരാഖ്യാനമാണ്‌ എഴുത്തച്ഛന്റെ “മഹാഭാരതം കിളിപ്പാട്ട്‌ കാവ്യഭാഷയിലും 

ആഖ്യാനത്തിലും ദര്‍ശനത്തിലും ഏറെ നവീനത സ്യഷ്ടിച്ച ഭാരതപാഠമാണ്‌ ഈ 

കൃതി. മഹാഭാരതകഥയെ സമകാലികവും നവിീനവുമാക്കി ആഖ്യാനം ചെയ്ത 

മഹത്തായ ഗ്രന്ഥമാണിത്‌. പ്രാദേശികവും പ്രചലിതവുമായ ആഖ്യാനം സാധ്യമാ 

ക്കിയ രാമപുരത്തുവാരൃരുടെ “കുചേലവൃത്തം വഞ്ചിപ്പാട്ട്‌ ഭാഗവത 

ത്തിന്റെ പുനര്‍വായനയാണ്‌. 

കഥകളിക്ക്‌ രംഗപാഠമൊരുക്കാന്‍ സഹായകമായ ആട്ടക്കഥകള്‍ മിക്കതും 

മഹാഭാരതത്തെ അധാരമാക്കി രൂപപ്പെട്ടതാണ്‌. കോട്ടയത്തുതമ്പുരാന്റെ “കല്യാണ 

സനഗന്ധികം', കാര്‍ത്തികതിരുനാള്‍ രാമവര്‍മ്മയുടെ “രാജസൂയം, “സുഭദ്രാഹ 

രണം, “പാഞ്ചാലിസ്വയംവരം, “ബകവധം, “കല്യാണസൌനഗന്ധികം” തുടങ്ങിയ 

കൃതികളെല്ലാം മഹാഭാരതത്തിന്റെ സവിശേഷ പുനസൃഷ്ടിയാണ്‌. ഉണ്ണായിവാര്യ 

രുടെ “നളചരിതം ആട്ുക്കഥ' യാണ്‌ ഇവയില്‍ ഏറെ ശ്രദ്ധേയം. മഹാഭാരതത്തിലെ 

32



“നളോപാഖ്യാന മാണ്‌ ഈ മഹത്തായ കൃതിക്ക്‌ ആധാരമായത്‌. ഭാഷയിലും 

ആഖ്യാനത്തിലും ശില്പചാതുരിയിലും അഭ്യുതീയമാണ്‌ “നളചരിതം”. കാവ്യഭാഷ 

യിലും ആഖ്യാനപദ്ധതിയിലും മനലികതയുടെ തിളക്കമുള്ള ഈ കൃതി ആടിക്കാ 

ണാനും പാടിക്കേള്‍ക്കാനും കൊള്ളാവുന്ന കഥ എന്ന്‌ വിലയിരുത്തപ്പെട്ടു. 

മഹാഭാരതത്തെ ഉപജീവിച്ച്‌ ഇരയിമ്മന്‍തമ്പി രചിച്ച ആട്ടക്കഥകളാണ്‌ 

“ഉത്തരാസ്വയംവരവും” “കീചകവധ വും. സാഹിതൃ ഭംഗിയോടൊപ്പം ഗാനസനകു 

മാര്യവും ആഖ്യാനമികവും പുലര്‍ത്തുന്നവയാണ്‌ ഇരയിമ്മന്‍ തമ്പിയുടെ ആട്ടക്കഥ 

കള്‍. വയസ്‌ക്കരമുസ്സിന്റെ “ദുര്യോധനവധം ആട്ടക്കഥ്യും മഹാഭാരതത്തിന്റെ 

പ്രത്യേക പാഠമാണ്‌. ഇതിഹാസപുരാണസന്ദര്‍ഭങ്ങളെ സമകാലികമാക്കി പുനസ്യ 

ഷടിച്ച സ്വതന്ത്ര കൃതികളാണ്‌ കുഞ്ചന്‍നമ്പ്യാരുടെ “തുള്ളല്‍. മഹാഭാരതകഥ 

യാണ്‌ ആധാരമെങ്കിലും കേരളീയപശ്ചാത്തലത്തില്‍ കഥാപാത്രങ്ങള്‍ക്കെല്ലാം മല 

യാളിത്തം ചാര്‍ത്തിക്കൊടുക്കുംവിധമാണ്‌ ഇവ രചിച്ചിട്ടുള്ളത്‌. “കല്യാണസനഗന്ധി 

കം, “കിരാതം” എന്നിവ മഹാഭാരതത്തെ അടിസ്ഥാനമാക്കി രചിച്ചവയാണ്‌. 

കൊടുങ്ങല്ലൂര്‍തമ്പുരാന്റെ “പാണ്ഡവോദയം, അമ്പയാറ്റപണിക്കരുടെ 

“കൃഷ്ണാര്‍ജ്ജുനവിജയം', വെണ്‍മണിമഹന്റെ “പാഞ്ചാലീസ്വയംവരം, കുഞ്ഞിക്കു 

ട്ടന്‍ തമ്പുരാന്റെ “മഹാഭാരതവിവര്‍ത്തനം' വടക്കുംകൂറിന്റെ മഹാകാവ്യമായ “ഉത്ത 

രഭാരതം' തുടങ്ങിയ കൃതികളെല്ലാം മഹാഭാരതകഥയെ മുന്‍നിര്‍ത്തി ആഖ്യാനം 

ചെയ്തവയാണ്‌. 

1.2 ആഖ്യാനപഠനം 

സാഹിത്യകലയിലെ ആഖ്യാനത്തെ സംബന്ധിച്ചും ആഖ്യാനഘടനയെ 

സംബന്ധിച്ചുമുളള പഠനമാണ്‌ ആഖ്യാനശാസ്ത്രം. ഈ ജ്ഞാനാന്വേഷണത്തിന്‌ 

സൈദ്ധാന്തികമായ ഒരിടം ലഭിക്കുന്നത്‌ അരിസ്റ്റോട്ടിലിന്റെ പോയറ്റിക്സ്‌ 

(Poeticട)ല്‍ ആണ്‌. എന്നാല്‍ ആധുനിക ആഖ്യാനശാസ്ത്രപദ്ധതി രുപപ്പെട്ടുവരു 

ന്നത്‌ 1910-30 കാലത്ത്‌ റഷ്യന്‍ ഫോര്‍മലിസവുമായി ബന്ധപ്പെട്ടാണ്‌. വ്ളാഡിമര്‍ 

പ്രോപ്പ്‌, മിഖായേല്‍ ബക്തിന്‍, റോമന്‍ യാക്കോബ്സണ്‍, ബോറിസ്‌ 

തോഷേവ്സ്കി, യൂറിടൈനാനോവ്‌ തുടങ്ങിയ പണ്ഡിതരിലൂടെയാണ്‌ റഷ്യന്‍ 

ഫോര്‍മലിസം ഒരു ബൃഹദ്‌ ജ്ഞാനമണ്ഡലമായിത്തീര്‍ന്നത്‌. പ്രോപ്‌ “മോര്‍ഫോ 

ളജി ഓഫ്‌ ഫോക്ടേലും', ബക്തിന്‍ ‘ദി ഡയലോജിക്‌ ഇമാജിനേഷന്‍” (The 

dialogic imagination) എന്ന ഗ്രന്ഥത്തിലുമാണ്‌ ഈ ആശയപരിസരം സാധ്യമാ 

ക്കിയത്‌. ജോനാഥന്‍ കള്ളര്‍ ആഖ്യാനപഠനത്തെ ഇങ്ങനെ വ്യാഖ്യാനിക്കുന്നു. 

““ആഖ്യാനസിദ്ധാന്തത്തിന്‌ കഥയെയും വ്യവഹാരത്തെയും വിഭിന്നമായി 

കാണേണ്ടതുണ്ട്‌. കഥയെന്നത്‌ പ്രവൃത്തിയുടെയും സംഭവങ്ങളുടെയും ശ്രേണിയാ 

ണ്‌. ഇത്‌ തികച്ചും വ്യവഹാരങ്ങളുടെ സ്വതന്ത്രമായ സാക്ഷാത്ക്കാരങ്ങളില്‍നിന്ന്‌ 

വിമുക്തമായ ഒന്നാണ്‌. വ്യവഹാരമെന്നത്‌ സംഭവങ്ങളുടെ വിവരണം അല്ലെങ്കില്‍ 

ക്രമം പാലിക്കാതെയുള്ള അവതരണം ആണെന്നുള്ളതാണ്‌. 3 

ആഖ്യാനം ചെയ്യപ്പെട്ട കൃതിയെ മുന്‍നിര്‍ത്തി ആഖ്യാന പ്രകിയയെ വിശക 

ലനംചെയ്യാനും വ്യാഖ്യാനിക്കാനുമാണ്‌ ആഖ്യാനശാസ്ത്രം ശ്രമിക്കുന്നത്‌. 

ആഖ്യാനശാസ്ത്രത്തിലെ രണ്ട്‌ പ്രബലമായ വഴികളെ സംബന്ധിച്ചും ഗവേഷകര്‍ 

സൂചിപ്പിട്ടുണ്ട. “ആഖ്യാനപഠനങ്ങളിലെ യുറോപ്യന്‍ - അമേരിക്കന്‍ സ്മ്്രദായ 

ങ്ങള്‍ വ്യത്യസ്തമാണ്‌. ഘടനാവാദത്തില്‍ അധിഷ്ഠിതമായ പഠനരിീതികള്‍ക്ക്‌ 

സൈദ്ധാന്തികമായ അടിത്തറയുണ്ടാക്കുന്നത്‌ യൂറോപ്പാണ്‌. അമേരിക്കന്‍ രീതി 

ഘടനാവാദത്തെ സ്വീകരിക്കുന്നേയില്ല. വെയ്ന്‍ ബുത്തിന്റെ (Wayne Clayson 

Booth, 1921-2005) “ദ റിട്ടറിക്‌ ഓഫ്‌ ഫിക്ഷന്‍” (The Rheteric of Fiction) എന്ന 

കൃതി ഇതിന്‌ ഉദാഹരണമാണ്‌. ഘടനാവാദത്തെ ആശ്രയിക്കാതെ എഴുത്തി 

നെയും എഴുത്തുകാരനെയും വിശകലനം ചെയ്യുന്ന സമീപനമാണ്‌ ഇതിലുള്ളത്‌” 

3 "Implicity united in the recognition that narrative theory requires a distinction 

between story a sequence of action or events conceived as independent of their 
manifestation in discourse, and "discourse". the discursive presentation or 

narration of events.” (https://en.mwikipedia.org/narratology) 

(ജിനേഷ്‌, 2017: 35). ആഖ്യാനശാസ്ത്രമെന്ന ജ്ഞാനവിഷയത്തില്‍ ഒരു ഭാഗത്ത്‌ 

കൃതിയുടെ ഘടനയെ വിശകലനം ചെയ്ത്‌ കഥാഖ്യാനസവിശേഷത വെളിപ്പെടു 

ത്തുമ്പോള്‍ മറുഭാഗത്ത്‌ എന്താണോ പ്രത്യക്ഷമായി കൃതിയില്‍ കാണുകയും 

അനുഭവവേദ്യമാവുകയും ചെയ്യുന്നത്‌ അവയെ തിരിച്ചറിഞ്ഞ്‌ വ്യാഖ്യാനിക്കുക, 

മനുഷ്യാനുഭവങ്ങളെ ഫലപ്രദമായി അടയാളപ്പെടുത്തുന്നതിന്‌ ആവശ്യമായതെന്ന്‌ 

കണ്ട്‌ എഴുത്തുകാരന്‍ / എഴുത്തുകാരി സ്വീകരിക്കുന്ന തന്ത്രങ്ങളെക്കുറിച്ച്‌ പഠിക്കു 

കയും അതിനായി ഉപയോധഗപ്പെടുത്തുന്ന വസ്തുതകളെ സൂക്ഷ്മമായി അന്വേഷി 

ക്കുകയും അവയൊക്കെ എപ്രകാരമാണ്‌ പ്രസ്തുത കൃതിയുടെ ആസ്വാദ്ൃതയെ 

നിര്‍ണ്ണയിച്ചതെന്ന്‌ കണ്ടെത്തുകയുമാണ്‌ ആഖ്യാനശാസ്ത്രത്തിന്റെ സുഗ്രധാന 

ലക്ഷ്യം. കൃതിയുടെ പാഠത്തെ മാത്രമല്ല അതിന്റെ ചരിശ്രാത്മകതയെയും പാറഠാന്ത 

രതയെയും സന്ദര്‍ഭത്തെയും മാധ്യമാwരത(Inter mediality)യെയും ആഖ്യാനശാ 

സ്ത്രപഠനപരിധിയില്‍ കൊണ്ടുവരുന്നുണ്ട്‌. ആസ്വാദകരില്‍ ആനുഭുതികമായ ചല 

നങ്ങള്‍ സൃഷടിക്കാന്‍ പര്യാപ്തമായി നില്‍ക്കുന്ന ആഖ്യാന നവീനതകളെ 

സസുക്ഷമം പഠിക്കാന്‍ ശ്രമിക്കുന്നു. 

1.3 ആഖ്യാനശാസ്ര്തവും വി.ജെ.പ്രോപ്പും 

ആഖ്യാനശാസ്ത്രത്തില്‍ നിര്‍ണ്ണായക സംഭാവന നല്‍കിയ പണ്ഡിതനാണ്‌ 

വ്ളാഡിമര്‍ പ്രോപ്പ്‌. അദ്ദേഹത്തിന്റെ “മോര്‍ഫോളജി ഓഫ്‌ ഫോകടെയ്ല്‍' 

(Morphology of Folktale) എന്ന ഗ്രന്ഥത്തിലാണ്‌ നാടോടിക്കഥയുടെ നിര്‍മ്മിതി 

യില്‍ സവിശേഷമായ ചില ഏകകങ്ങൾ പ്രവര്‍ത്തിക്കുന്നുണ്ട്‌ എന്ന്‌ വെളിപ്പെടു 

ത്തിയത്‌. റഷ്യന്‍ നാടോടിക്കഥകള്‍ ഉള്‍പ്പെടെ ലോകത്തിലെ പല ദേശങ്ങളി 

ലെയും കഥാപാരമ്പര്യങ്ങളെ സൂക്ഷ്മമായി പഠിക്കുകയും ഘടനാപരമായി വിശക 

ലനം ചെയ്യുകയും ചെയ്തു അദ്ദേഹം. വൃത്ൃയസ്തവും വൈവിധ്യപൂര്‍ണവുമായ 

കഥകളെ അടുത്തറിഞ്ഞാല്‍ അവയില്‍ ഘടനാപരമായി വൃത്ൃയസ്തതകള്‍ കുറവാ 

ണെന്ന്‌ കാണാം എന്ന്‌ പ്രോപ്പ്‌ വ്യക്തമാക്കുന്നു. പ്രോപ്പിന്റെ പഠനത്തിന്റെ പ്രസ 

ക്തിയെ സംബന്ധിച്ച്‌ പണ്ഡിതര്‍ ചുണ്ടിക്കാട്ടിയിട്ടുണ്ട. “മുന്‍കാല പഠനങ്ങ 

ളില്‍നിന്ന്‌ വ്യത്യസ്തമായി വളരെ വൈവിധ്യം പുലര്‍ത്തുന്ന “സ്കാസ്കി” കഥക 

ളിലെ സ്ഥിരങ്ങളെയും ചരങ്ങളെയും വേര്‍തിരിക്കാന്‍ സാധിച്ചു എന്നുള്ളതാണ്‌ 

പ്രോപ്പിന്റെ പഠനത്തിന്റെ സവിശേഷത. വ്ൃയത്യസ്തരൂുപങ്ങളില്‍ പ്രത്യക്ഷപ്പെടുന്ന 

ഏകകങ്ങളില്‍ പലതും ധര്‍മ്മപരമായി ഒന്നാണെന്നും കഥാപാത്രങ്ങളും ്രവര്‍ത്ത 

നത്തിന്റെ രീതികളും മാ്രമാണ്‌ മാറുന്നത്‌ എന്നും അദ്ദേഹം കണ്ടെത്തി” (രാഘ 

വന്‍, 1999 : 94). ലോകത്തിലെ കഥകളില്‍ ആകെക്കൂടി മുപ്പത്തിയൊന്ന്‌ ഫങ്ങ്ഷന്‍ 

മാത്രമേയുള്ളൂ എന്നും അവയുടെ പലതരത്തിലുള്ള ആവിഷ്കാരങ്ങളാണ്‌ കഥ 

യില്‍ വൈവിധ്യമുണ്ടാക്കുന്നത്‌ എന്നും പ്രോപ്പ്‌ വെളിപ്പെടുത്തുന്നു. കഥയിലെ 

മാറുന്ന പുറംരുപത്തില്‍നിന്ന്‌ മാറാതെനില്‍ക്കുന്ന അകംഘടനയുടെ പ്രവര്‍ത്തനം 

വിശകലനം ചെയ്താണ്‌ “ഫങ്ഷന്‍” (function) എന്ന സങ്കല്പനം അദ്ദേഹം 

മുമ്പോട്ടുവെച്ചത്‌. മുപ്പത്തിയൊന്ന്‌ ധര്‍മ്മങ്ങളില്‍ (Functions) എല്ലാം എല്ലാ കഥക 

ളിലും പ്രതൃക്ഷപ്പെടണമെന്നില്ല. രണ്ടോ നാലോ ജോഡി ധര്‍മ്മങ്ങള്‍ പ്രവര്‍ത്തി 

ക്കുന്ന ലളിത കഥകള്‍ മുതല്‍ മുപ്പത്തിയൊന്ന്‌ ഫങ്ങഷനുകളും ്രചലിതമാകുന്ന 

ദീര്‍ഘകഥകള്‍ വരെയുള്ള കഥാപാരമ്പര്യങ്ങള്‍ നിലനില്‍ക്കുന്നുണ്ട്‌. ഒന്നു മുതല്‍ 

ഏഴ്‌ വരെയുള്ള ധര്‍മ്മങ്ങള്‍ കഥയുടെ പ്രാരംഭാവസ്ഥയാണ്‌ പ്രോപ്പ്‌ കരുതുന്നത്‌. 

“ഒരിക്കല്‍ ഒരിടത്ത്‌ ഒരു രാജാവുണ്ടായിരുന്നു” എന്നോ പണ്ട്‌ പണ്ടൊരു കാട്ടില്‍ 

ഒരു സിംഹമുണ്ടായിരുന്നു എന്നോ മട്ടില്‍ കഥയുടെ പ്രമേയത്തിലേക്ക്‌ പ്രവേ 

ശിക്കും മുമ്പുള്ള കഥയൊരുക്കത്തിനാണ്‌ പ്രാരംഭാവസ്ഥ എന്നതുകൊണ്ട്‌ പ്രോപ്പ്‌ 

ഉദ്ദേശിക്കുന്നത്‌. ‘ഇല്ലായ്മ’ അഥവാ (Lack) ആണ്‌ എട്ടാമത്തെ ധര്‍മ്മം 8 മുതല്‍ 

19ാമത്തെ ധര്‍മ്മമായ ഇല്ലായ്മയുടെ നിവാരണം (Liquidation) വരെ ഒന്നാംഘട്ട 

മായാണ്‌ അദ്ദേഹം നിര്‍ദ്ദേശിക്കുന്നത്‌. 20 മുതല്‍ 31 വരെ രണ്ടാംഘട്ട ധര്‍മ്മങ്ങള്‍ 

പ്രവര്‍ത്തനസജ്ജമാവുന്നു. 

പ്രാരംഭഘട്ടം കഴിഞ്ഞാല്‍ അസാന്നിധ്യം (Absence), വിലക്ക്‌ 

(Interdiction), ലംഘനം (Violation), രംഗനിരീക്uണം (Reconnairssance), 

വിമുക്തി (Delivery), സൂത്രവിദ്യ (Trickery), കുറ്റവാളിക്ക്‌ കുട്ടുനില്‍ക്കല്‍ 

(Complicity), e്േദോഹവൃത്തി (Villaനy), ഇല്ലായ്മ അഥവാ അഭാവം (Lack), 

സംയോജക സ്വഭാവം (The connective incident), നായകന്റെ പ്രതിക്രിയ (The 

seeker agrees to or disides upon counter action), നായകന്‍ വീട്‌ വിട്ടുപോകുന്നു 

(The hero leaves home), നായകന്‍ പരീക്ഷിക്കപ്പെടുന്നു (The hero tested), നായ 

കന്റെ പ്രതികരണം (The hero react to the actions of the future donor), ഒരു 

മാന്ത്രിക വസ്തുവിന്റെ ലദ്y)ത (The hero aquires the use of a magical agent), 

മാര്‍ഗ്ഗനിര്‍ദ്ദേശം (ദuidence), സമരം (Struggle), aewslencs (The hero 

branded), അഭാവപരിഹാരം (Lack liquidation), നായകമടക്കം (The hero 

returns), അനുധാവനം (Persuit), മോചനം (Rescue of the hero frew Pursuit), 

തിരിച്ചറിയല്‍ (The hero recognized), വ്യാജനായകന്റെ അവകാശവും (A false 

hero presents unfounded claims), ദുഷ്ക്കര കര്‍മ്മം (A difficult task is 

proposed to the hero), പരിഹാരം (Solutions), അംഗീകാരം (Recognition), തുറ 

ന്നുകാട്ടല്‍ (Expose), രൂപാന്തരീകരണം (Transfiguration), വില്ലന്‍ ശിക്ഷിക്കപ്പെ 

ടുന്നു. (The Villain is punished), വിവാഹവും സിംഹാസനാവരോഹണവും (The 

hero is married and Ascents the throne) എന്നിങ്ങനെ വ്യത്യസ്ത ധര്‍മ്മം നിര്‍വ്വ 

ഹിക്കുന്ന തലങ്ങള്‍ കഥയില്‍ പ്രോപ്പ്‌ ചുണ്ടിക്കാട്ടുന്നുണ്ട്‌. 

ലോകത്തിലെ നാടോടിക്കഥകളുടെ ആഖ്യാനപദ്ധതികളെ മനസ്സിലാക്കാ 

നുള്ള സങ്കല്പനോപാധികളായി ഇവ്വിധമുള്ള 31 ധര്‍മ്മങ്ങളെ പ്രോപ്പ്മുന്നോട്ട 

വെയ്ക്കുന്നു. സാഹിതൃത്തിലെ ആഖ്യാനത്തെ സംബന്ധിച്ച്‌ ധാരണകളെ ആഴ 

ത്തില്‍ വിശകലനം ചെയ്യാനുള്ള ആദ്യകാല ശ്രമങ്ങളില്‍ പ്രബലമായതാണ്‌ 

പ്രോപ്പിന്റെ തിരശ്വീനതല പഠനം. 

നാടോടിക്കഥയുടെ ആഖ്യാനഘടനയെ വിശദീകരിക്കാനും ആവഴിക്ക്‌ 

കുറെക്കുടി ശാസ്ത്രീയമായി വര്‍ഗ്ഗീകരിക്കാനുമുള്ള ശ്രമത്തിന്റെ ഭാഗമായിരുന്നു 

പ്രോപ്പിന്റെ പഠനം. കഥയുടെ ഉള്ളടക്കത്തേക്കാള്‍ കഥയുടെ രൂപപരമായ സവിശേ 

ഷതയില്‍ ഉന്നിയാണ്‌ പ്രോപ്പ്‌ ആഖ്യാനസംബന്ധിയായ കാഴ്ചപ്പാട്‌ രുപീകരിച്ചി 

രുന്നത്‌. കഥ ഒരു ഭാഷയാണെന്നും അതിനെ സൂക്ഷ്മമായി വിശകലനം ചെയ്യണ 

മെങ്കില്‍ അതിന്റെ അടിസ്ഥാനഘടകത്തെ തിരിച്ചറിയണമെന്ന ദര്‍ശനമാണ്‌ 

പ്രോപ്പ്‌ മുന്നോട്ട വെയ്ക്കുന്നതെന്ന്‌ ഫോകലോര്‍ ഗവേഷകര്‍ ചുണ്ടിക്കാട്ടുന്നുണ്ട്‌. 

“ഒരു ഭാഷയെക്കുറിച്ച്‌ വസ്തുനിഷ്ഠമായി പഠിക്കണമെങ്കില്‍ അതിന്റെ അടിസ്ഥാ 

നഘടകത്തെയും ആ ഘടകങ്ങള്‍ തമ്മില്‍ യോജിക്കുന്നതിന്റെ നിയമത്തെയും മന 

സ്റിലാക്കാന്‍ കഴിയണം. അതിനാണ്‌ നാം സാമാന്യമായി വ്യാകരണം എന്ന്‌ പറയു 

ന്നത്‌. വ്യാകരണത്തില്‍ അമൂര്‍ത്തവല്‍ക്കരണത്തിലൂടെ നാമെത്തിച്ചേരുന്നതാണ്‌. 

ഇതേവിധം നാടോടിക്കഥയുടെ വ്യാകരണം നമുക്ക്‌ മനസ്സിലാക്കാന്‍ കഴിയണം. 

അതിന്‌ ശാസ്ത്രീയമായ വഴികള്‍ വപിന്തുടരേണ്ടതുണ്ട. ഈ സങ്കല്പനമാണ്‌ 

പ്രോപ്പിനെ മോര്‍ഫോളജി എന്ന ആശയത്തിലെത്തിച്ചത്‌” (അനില്‍, 2015: 95). 

കഥയെ മനസ്സിലാക്കാനുള്ള പ്രബലമായ യൂണിറ്റായി പ്രോപ്പ്‌ കരുതുന്നത്‌ 

ഫങ്ങ്ഷനെയാണ്‌ - ഡ്രമാറ്റിക്‌ പേഴ്സണ്‍ (Dramatic person) എന്ന്‌ പേരിട്ടിരി 

ക്കുന്ന പുറം വസ്തുതകള്‍ - കഥാപാത്രങ്ങള്‍ - ഭനതികവസ്തുക്കള്‍ തുടങ്ങിയവ 

മാറി മാറി വരുമെങ്കിലും അവയെ ഉള്ളില്‍നിന്ന്‌ നിയന്ത്രിക്കുന്ന ധര്‍മ്മങ്ങള്‍ക്ക്‌ 

(Function) മാറ്റമില്ല. കഥാഖ്യാനത്തിന്റെ പിന്‍ബലത്തിലാണ്‌ ധര്‍മ്മങ്ങള്‍ നില 

നില്‍ക്കുന്നത്‌. ക്രിയാംശത്തിന്‌ കഥാഖ്യാനത്തിലുള്ള സ്ഥാനത്തെ പരിഗണി 

ക്കാതെ കഥയെ മനസ്സിലാക്കാനോ പഠിക്കാനോ കഴിയില്ല എന്നതും പ്രോപ്പിന്റെ 

കാഴ്ചപ്പാടാണ്‌. കഥയില്‍ ആവര്‍ത്തിക്കുന്ന അംശങ്ങളെ സ്ഥിരാംശങ്ങളായും 

(contents) ആവര്‍ത്തിക്കപ്പെടാത്തവയെ ചരാംശങ്ങളായും (Variable) എന്ന്‌ വ്യവ 

ച്ഛേദിച്ച്‌ സ്ഥിരാംശത്തെ ധര്‍മ്മമെന്ന്‌ വിളിക്കുകയും അതാണ്‌ കഥയുടെ സുപ്ര 

ധാന യാഥാര്‍ത്ഥ്യമെന്ന്‌ കണ്ടെത്തുകയും ചെയ്തു. കഥകളില്‍ ചലനം (Move) 

എന്ന അനുഭവരാശിയുണ്ടെന്നും ഒരു കഥയുടെ ഓരോ വികാസവും ഈ ചല 

നത്തെ ആശ്രയിച്ചിരിക്കുന്നു എന്നും ഒരു കഥയില്‍ അനേകം ചലനങ്ങളുണ്ടെന്നും 

പ്രോപ്പ്‌ കണ്ടെത്തുന്നുണ്ട. കഥയുടെ അനന്തവൈവിധ്യങ്ങളെയും ആഖ്യാനബഹു 

ലതകളെയും ഇ്പകാരം അടിസ്ഥാന ഏകകങ്ങളിലേക്ക്‌ ചുരുക്കുന്ന പ്രവണത 

പ്രോപ്പിന്റെ പഠനത്തിനുണ്ടെങ്കിലും പില്‍ക്കാലത്ത്‌ നാടോടിക്കഥയുടെ സുക്ഷ്മാ 

ന്വേഷണങ്ങള്‍ക്ക്‌ അത്‌ നിദാനമായിട്ടുണ്ട്‌. കഥയെ വിലയിരുത്തുമ്പോള്‍ അതിന്റെ 

ആഖ്യാനപദ്ധതിയിലെ സവിശേഷതകളിലേക്ക്‌ സഞ്ചരിക്കാന്‍ പ്രോപ്പ്‌ മുന്നോട്ട 

വെച്ച സങ്കല്പനങ്ങളും ആശയങ്ങളും സഹായകമായിത്തീര്‍ന്നു. കഥ ന്യുന 

ത്തില്‍നിന്ന്‌ അധികത്തിലേക്കുള്ള ഗതിയാണെന്നും അത്‌ സംഭവപരമ്പരയാ 

ണെന്നും സംഭവങ്ങളുടെ അനുക്രമമാണെന്നും കഥ ധര്‍മശ്യംഖലയാണെന്നും 

കഥ സവിശേഷഭാഷയാണെന്നും അതിന്‌ അനന്തസാധ്യതയുണ്ടെന്നും കഥയിലെ 

കഥാപാത്രങ്ങള്‍ക്കും അവരുടെ പ്രവൃത്തികള്‍ക്കും സവിശേഷതയു 

ണ്ടെന്നും പില്‍ക്കാലത്ത്‌ കുറെക്കൂടി തെളിമയില്‍ തിരിച്ചറിയാന്‍ പ്രോപ്പിന്റെ 

കാഴ്ചപ്പാടുകളില്‍ നിന്നുള്ള ര്‍ജ്ജം വഴിസാധിച്ചു. വാമൊഴിയിലൂടെ തലമുറ 

തലമുറ കൈമാറിവന്ന, ഓരോ പാരമ്പര്യസമൂഹവും അവരുടെ ഈടവെപ്പുമായി 

കരുതിയ നാടോടിക്കഥകളുടെ വ്യവഹാരമണ്ഡലത്തെയും ആഖ്യാനവ്ൃതിരിക്തത 

യേയും വെളിപ്പെടുത്തുന്ന കഥാവിചാരമായി പ്രോപ്പിന്റെ പഠനം മാറിത്തീര്‍ന്നു. 

1.4 റഷ്യന്‍ രുപവാദവും (Russian Formalisടത) ആഖ്യാനശാസ്ര്തവും 

ആഖ്യാനശാസ്ത്രത്തിന്റെ സൈദ്ധാന്തികമായ ആധാരതത്ത്വങ്ങളിലേ 

ക്കുള്ള അന്വേഷണത്തിന്‌ വലിയ സംഭാവന നല്‍കിയവരാണ്‌ റഷ്യന്‍ഫോര്‍മലി 

സ്റ്റുകള്‍. 20-ഠം നൂറ്റാണ്ടിന്റെ തുടക്കകാലത്ത്‌ റഷ്യയില്‍ വലിയ ചലനങ്ങളുണ്ടാ 

ക്കിയ പഠനപദ്ധതിയാണ്‌ രുപവാദം (formaിടസത). വിക്ടര്‍ ഷ്ളോവ്സ്കി, യൂറി 

ടൈനാനോവ്‌, ബോറിസ്‌ തോംഷേവ്സ്കി, ബോറിസ്‌ എയ്ഷെന്‍ബോം, 

റോമന്‍യാക്കോബ്സണ്‍ എന്നിവരായിരുന്നു രുപവാദവക്താക്കള്‍. വ്ളാദിമര്‍ 

പ്രോപ്പ്‌ നാടോടിക്കഥ പഠനവുമായി വ്യത്യസ്തവും ശാസ്ത്രീയവും ഘടനാവിശക 

ലനവുമായി ഈ പണ്ഡിതരുടെ സങ്കല്പനത്തോട്‌ ചേര്‍ന്നുതന്നെ മറ്റൊരു 

സൈദ്ധാന്തികധാര സൃഷ്ടിച്ച ആളാണ്‌. 

സാഹിത്യസഷ്ടാക്കള്‍ എന്ന നിലയില്‍ ലോകം വലിയ പദവിമൂല്യം 

നല്‍കിയ നിരവധി എഴുത്തുകാര്‍ റഷ്യയിലുണ്ടായിട്ടുണ്ട. മനുഷ്യാനുഭവങ്ങളെ 

ആനുഭുതികമായി ആവിഷകരിച്ച്‌ മനുഷ്യവംശത്തിന്റെ ലോകാവബോധത്തെ 

സ്വാധീനിച്ച മികച്ച കൃതികള്‍ ഇവര്‍ രചിച്ച ഒരു സാംസ്കാരിക വിഭവം എന്ന നില 

യില്‍ മാത്രമല്ല സമകാലികവും സാര്‍വൃലാകികവുമായ രാഷ്ട്രീയാന്തര്‍ഗതങ്ങളെ 

ഈ കൃതികള്‍ സംവദിച്ചു എന്നത്‌ സുപ്രധാനമാണ്‌. ലിയോ ടോള്‍സ്റ്റോയി, 

മാകസിം ഗോര്‍ക്കി, ദസ്തയേവ്സ്കി, ആന്റോണ്‍ ചെഖോവ്‌ തുടങ്ങി ധാരാളം 

എഴുത്തുകാര്‍ റഷ്യന്‍ എഴുത്തുകാരെ പ്രതിനിധീകരിക്കുന്നു. അതോടൊപ്പം 

വിമര്‍ശകരും നിരൂപകരും സാഹിത്യപണ്ഡിതരുമായവരുടെ സൈദ്ധാന്തിക സംഭാ 

വനകളും റഷ്യ ലോകസാഹിത്യാന്വേഷണങ്ങള്‍ക്ക്‌ നല്‍കി. രുപവാദം എന്ന 

ചിന്താപദ്ധതി അക്കൂട്ടത്തില്‍ സുപ്രധാനമാണ്‌. രുപവാദം റഷ്യയ്ക്ക്‌ പുറമെ മ 

റ്റൊരു രീതിയില്‍ അമേരിക്കയിലും രൂപപ്പെട്ടിട്ടുണ്ട്‌. 

ഇരുപതാം നൂറ്റാണ്ടുവരെ ലോകസാഹിത്യത്തെ കാര്യമായി സ്വാധീനിച്ച 

കാലല്‍്പനികതാപ്രസ്ഥാനത്തിന്‌ എതിരായ നീക്കമെന്ന നിലയിലായിരുന്നു രൂപവാദ 

്രധാനമായ ചിന്താസരണിക്ക്‌ തുടക്കമിട്ടത്‌. കര്‍ത്താവിന്റെ അധികാരപരിസര 

ത്തില്‍നിന്ന്‌ അടര്‍ത്തിമാറ്റി ഒരു കൃതിയുടെ പദവിമൂല്യം തീരുമാനിക്കേണ്ടത്‌ 

കൃതിയെതന്നെ ആധാരമാക്കിയായിരിക്കണമെന്ന്‌ രൂപവാദം വെളിപ്പെടുത്തി. 

കര്‍ത്താവോ ഉള്ളടക്കമോ അല്ല കൃതിയുടെ രൂപമാണ്‌ രൂപത്തെ നിര്‍ണ്ണയിച്ച 

ആഖ്യാനരീതിയാണ്‌ പരിശോധിക്കപ്പെടേണ്ടത്‌ എന്നും അതാണ്‌ പരിശോധിക്ക 

പ്പെടേണ്ടതെന്നും അതാണ്‌ ആസ്വാദനത്തെ നിര്‍ണ്ണയിക്കുന്നതെന്നും രൂപ 

വാദം പറഞ്ഞു. ഭാഷയിലാണ്‌ കൃതി ആവിഷകരിക്കപ്പെടുന്നതെങ്കിലും സാഹിത്യ 

ഭാഷയും സാഹിത്യേതരഭാഷയും തമ്മിലുള്ള വ്യത്യാസത്തിന്റെ അടിസ്ഥാനവ്യ 

ത്യാസങ്ങളും സാഹിത്യത്തെ സാഹിതീയമാക്കുന്ന ഘടകങ്ങളെന്തെല്ലാമാ 

ണെന്നും അന്വേഷണമുണ്ടായി. സൈദ്ധാന്തികതയുടെ മുന്‍വിധിയല്ലാതെ നിഷ്പ 

ക്ഷമായിട്ടാകണം കൃതിയെ മനസ്സിലാക്കേണ്ടത്‌ എന്നും രൂപവാദികള്‍ വ്യാഖ്യാനി 

ച്ചു. ആസ്വാദകരുടെ മുന്‍ധാരണകള്‍ മാറ്റിവെച്ച്‌ കൃതിയുടെ ആവിഷകാരരുപങ്ങളി 

ലൂടെയും അതിന്റെ ആഖ്യാനരീതിയിലൂടെയും വെളിപ്പെടുന്ന കര്‍ത്താവിന്റെ ഭാവ 

നയേയും ചിന്തയേയും തിരിച്ചറിയുകയാണ്‌ വേണ്ടതെന്ന്‌ ഫോര്‍മലിസ്റ്റുകള്‍ വാദി 

ച്ചു. ഒരു വസ്തു കലാവസ്തുവാണെങ്കില്‍ അതിന്റെ മുല്യം ഉള്ളടക്കമല്ല മറിച്ച്‌ 

ബാഹൃരുപമാണ്‌. സ്വര്‍ണ്ണം കൊണ്ടുണ്ടാക്കിയ മേന്‍മയുള്ള ശില്പമാണ്‌ കലാപര 

മായി മുല്യമുള്ളത്‌. ഒരു കലയുടെയോ കൃതിയുടെയോ കാലാത്മ 

കത(Artfulneടട)യാണ്‌ പ്രധാനമെന്ന്‌ രൂപവാദം അടിവരയിടുന്നു. അനുഭവങ്ങ 

ളെയും യാഥാര്‍ത്ഥ്യങ്ങളെയും സവിശേഷമായി പ്രതിനിധീകരിക്കേണ്ടതാണ്‌ 

സാഹിത്യം ഉള്‍പ്പെടെയുള്ള കലകള്‍. രൂപകങ്ങളിലൂടെയും ബിംബകല്‍പനകളിലു 

ടെയും അമൂര്‍ത്തസങ്കല്പങ്ങളെ വെളിപ്പെടുത്തുകയാണ്‌ സാഹിത്യം ചെയ്യുന്നത്‌. 

ഒരനുഭവത്തെ വൈകാരികമായും സനന്ദര്യാത്മകമായും ആനുഭൂതികമായും മറ്റൊ 

രാളിലെത്തിക്കാനുള്ള ഫലപ്രദമായ ഏതേത്‌ ഉപാധികളാണ്‌ സാഹിത്യസ്ഷ്ടാവ്‌ 

പ്രയോഗിച്ചിരിക്കുന്നത്‌ എന്നത്‌ പ്രധാനമാവുന്നു. ബോറിസ്‌ എയ്ഷെന്‍ബോം 

ഇ(ര്പകാരം പറയുന്നു - “ൌപചാരികരീതി ഗവേഷണമണ്ഡലത്തിന്റെ വ്യാപനവും 

വികാസവും പരിപോഷിപ്പിക്കുന്നത്‌ എങ്ങിനെ എന്നു കാണിക്കുക എന്നുള്ളതാണ്‌ 

എന്റെ പ്രധാന ലക്ഷ്യം. ഗവേഷണം സാധാരണ രീതിശാസ്ത്രപരിധിക്കപ്പുറം 

വ്യാപിക്കുകയും സാഹിത്യത്തിന്റെ ്രത്യേകശാസ്ത്രം എന്ന രീതിയില്‍ പരിണ 

മിച്ചു വസ്തുതകളിലെ ഒരു പ്രത്യേകക്രമവും ഈ പ്രത്യേകശാസ്ത്രപരിമിതിക 

ളില്‍ നിന്നുകൊണ്ടുതന്നെ, ഒപ്പം വൈവിധ്യപൂര്‍ണമായ രീതികളുടെ വികസിപ്പിച്ചെ 

ടുക്കലും സാധ്യമാക്കാവുന്നതാണ്‌. പക്ഷെ ഇതെല്ലാം സാധ്യമാക്കാന്‍ നമ്മള്‍ 

സ്ഥൂലവസ്തുക്കളുടെ അനുഭവകേന്ദ്രീകൃതമായ പഠനം നടത്തേണ്ടതുണ്ട്‌ എന്നു 

ള്ളതാണ്‌ ഒരു വസ്തുത. അടിസ്ഥാനപരമായി അത്തരമൊരു പഠനം ആയിരുന്നു 

ഫോര്‍മലിസ്റ്റുകള്‍ ഗ്പാരംഭഘട്ടത്തില്‍ത്തന്നെ ലക്ഷ്യമിട്ടിരുന്നത്‌.”* സാഹിത്യത്തെ 

സംബന്ധിച്ച്‌ ഇക്കാലമത്രയും നടന്നിട്ടുളള പഠനങ്ങള്‍ സവിശേഷമായ സാഹിത്യ 

ശാസ്ത്രത്തെ അതിന്റെ ആന്തരികതയില്‍ പോയി അന്വേഷിക്കുക എന്നതായി 

രുന്നു എന്നും അതിന്‌ പരിമിതികള്‍ പലതും ഉള്ളതിനാല്‍ പുതിയ അന്വേഷണം 

ആരംഭിക്കണമെന്നുമുള്ള ഇച്ഛയുടെ ഫലമാണ്‌ വാസ്തവത്തില്‍ രൂപവാദം. അത്‌ 

ആന്തരികതയില്‍നിന്ന്‌ ന്നല്‍മാറ്റി ഭതികതയുടെയും ഗ്രതൃക്ഷീകരണങ്ങളു 

ടെയും സൂക്ഷ്മപഠനം സാധ്യമാക്കുന്നു. കൃതിയിലെ കഥപറച്ചിലില്‍ സ്വഭാവത്തെ 

നിര്‍ധാരണം ചെയ്ത്‌ ആഖ്യാനപ്രക്രിയയില്‍ സംഭവിക്കുന്ന സംഗതികള്‍ കൃതിയെ 

എ(്പകാരം (പ്രവര്‍ത്തിക്കാന്‍ പ്രേരിപ്പിക്കുന്നു എന്ന അന്വേഷണമായി ഈ നീക്കം 

മാറിത്തീരുന്നു. 

രുപവാദികളുടെ സവിശേഷസംഭാവനയായി കരുതുന്നത്‌ അപരിചിത 

വല്‍ക്കരണം ആണ്‌. ഫോര്‍മലിസ്റ്റുകളില്‍ പ്രമുഖനായ വികടര്‍ 

ഷ്ളോവ്സ്കിയാണ്‌ ഈ പദം നാണയപ്പെടുത്തിയത്‌. അപരിചിതവല്‍ക്കരണ 

ത്തിന്റെ സാമാന്യമായ അര്‍ത്ഥവും യുക്തിയും അപരിചിതമാക്കല്‍ തന്നെയാണ്‌. 

ചിരപരിചിതത്വം കൊണ്ട്‌ സാമാന്യജീവിതത്തില്‍ സാധാരണവും നിരുന്മേഷവു 

+ "My chief purpose here is to show how the formal method by gradually evolving 

and broadening its field of research, spread beyond the usual ‘methodological’ 
limits nand became a special science of literature a specific ordering of facts 

with in the liits of this science, the most diverse methods may develop, if only 

because we focus on the empirical study of the material. Such study was, 
essentially, the aim of formalists from the very beiginning" 

(https://www.shmoop.com Boris EithenbQum) 

മായി നാമനുഭവിക്കുന്ന കാര്യങ്ങളെ പുതുക്കി നവീനഭാവുകത്വത്തോടെ തിരിച്ചുത 

രുന്നത്‌ സാഹിത്യമാണ്‌. സാധാരണ മനുഷ്യാനുഭവങ്ങളെ അപരിചിതത്വത്തോടെ 

യുള്ള ആഖ്യാനം വഴി സാഹിത്യത്തിന്‌ സനന്ദര്യാത്മകമായ ആവിഷ്കാര 

മായി പുതുമയുടെ ലോകത്തേക്ക്‌ ആസ്വാദകമനസ്സിനെ നീട്ടിക്കൊണ്ടുപോകുന്നു. 

നിര്‍ജ്ജീവ യാഥാര്‍ത്ഥ്യത്തെ നവിന പ്രതിപാദ്യമാക്കി മാറ്റുന്ന രസതന്ത്രം 

പ്രവര്‍ത്തിക്കുന്നു. അര്രകാരം കൃതി മാറിത്തീരാന്‍ എഴുത്തുകാരന്‍ തിരഞ്ഞെടു 

ക്കുന്ന വാക്കുകളും ്രയോഗങ്ങളും കല്പനകളും ശൈലികളുമെല്ലാം കഥാഖ്യാന 

ത്തിന്റെ വിഷയമായിത്തീരുന്നു. അതുകൊണ്ട്തന്നെ മുന്‍പ്‌ ആരും ആവിഷകരിച്ചി 

ട്ടില്ലാത്ത ഭാഷയിലും ആഖ്യാനപദ്ധതിയിലുമാണ്‌ ഏത്‌ മികച്ച കൃതിയും അടയാള 

പ്പെടുത്തുന്നത്‌. കൃതിയില്‍ എന്ത്‌ പറയുന്നു എന്നതും, എങ്ങനെ പറയുന്നു 

എന്നതും തമ്മില്‍ ഇവ്വിധം ആഴത്തിലുള്ളതും സവിശേഷവുമായ ബന്ധമുണ്ട്‌. 

രൂപവാദികളുടെ അപരിചിതവല്‍ക്കരണംപോലെത്തന്നെ മറ്റൊരു പ്രധാന 

സങ്കലല്‍്പനമാണ്‌ സാഹിതീയത (literiness). റഷ്യന്‍ ഫോര്‍മലിസത്തിന്റെയും 

്രാഗ്സ്കൂള്‍ ഘടനാവാദത്തിന്റെയും വക്താവായ റോമന്‍യാക്കോബ്സണ്‍ ആണ്‌ 

ഈ ആശയം വപരിചയപ്പെടുത്തിയത്‌. ഒരു സാഹിത്യകൃതിയുടെ സ്വച്ചുന്ദ്യം 

അതിന്റെ ആന്തരിക നിയമങ്ങളില്‍ നിന്നുരിയുന്നതാണെങ്കിലും അത്‌ ബാഹ്യഘട 

കങ്ങളോട അതിസുക്ഷ്മമായും അതിസങ്കീര്‍ണ്ണമായും ദ്യഡ്ധബന്ധം സൂക്ഷിക്കുന്നു 

എന്ന അഭിപ്രായമാണ്‌ യാക്കോബ്സനുള്ളത്‌. ഒരു കൃതിയെ സാഹിത്യമാക്കുന്ന 

തെന്തോ അതാണ്‌ സാഹിതീയത. സാഹിതൃഭാഷയുടെയും ആഖ്യാനവിശേഷത്തി 

ന്റെയും കലാപരമായ സവിശേഷതയിലേക്കാണ്‌ യാക്കോബ്സണ്‍ സാഹിതീ 

യതയെ ചേര്‍ത്തുവെയ്ക്കുന്നത്‌. സാഹിത്യമെഴുത്ത്‌ സാധാരണ എഴുത്തുക 

ളില്‍നിന്നും വൃത്സ്തമാണെന്നിരിക്കെ, ആ വൃത്യാസത്തിന്റെ ആധാരതത്ത്വ 

ങ്ങളെന്തെന്ന്‌ അന്വേഷിക്കലാണ്‌ സാഹിതൃപഠനം ചെയ്യേണ്ടതെന്ന്‌ രൂപവാദം 

വാദിക്കുന്നു. യാക്കോബ്സണ്‍ ഇങ്ങനെ എഴുതുന്നു. “ഒരു വാര്‍ത്താലേഖനവും 

കവിതയും തമ്മില്‍ വ്ൃത്യാസമുണ്ടെന്നുള്ളത്‌ അവിതര്‍ക്കമായ സംഗതിയാണല്ലോ? 

ഒരു കവിതയെവാര്‍ത്താലേഖനത്തില്‍നിന്ന്‌ വൃത്സ്തമാക്കുന്നത്‌, അത്‌ മാന്ത്രി 

കവും ഗംഭീരവുമായ “സാഹിതീയത മുന്നോട്ടുവെക്കുന്നു എന്ന വസ്തുതയാ 

ണ്‌.” 

മറ്റ്‌ ഭാഷാവ്യവഹാരങ്ങളില്‍നിന്ന്‌ സാഹിതൃകലയെ വൃതിരിക്തമാക്കുന്ന 

സവിശേഷവും മാന്ത്രികവും അതിഗംഭീരവുമായ അനുഭവത്തെയാണ്‌ സാഹിതീ 

യത എന്നത്കൊണ്ട്‌ അദ്ദേഹം അര്‍ത്ഥമാക്കുന്നത്‌. അത്കൊണ്ട്തന്നെ രൂപവാദിക 

ളുടെ പ്രഥമകര്‍ത്തവ്യം ഇത്തരം സാഹിതീയതയെ സൂക്ഷ്മമായി 

അതിന്റെ പിന്നില്‍ പ്രവര്‍ത്തിക്കുന്ന തത്ത്വശാസ്ത്രപരവും രാഷ്ട്രീയവും 

സാംസ്കാരികവുമായ യുക്തികളെ പുറത്തുകൊണ്ടുവരികയും ചെയ്യണമെന്ന്‌ 

അദ്ദേഹം വെളിപ്പെടുത്തുകയും ചെയ്യുന്നുണ്ട. സാഹിതീയതയെ ഭാഷാശാസ്ത്രപ 

രമായി വിശദീകരിക്കുകയാണ്‌ കാവ്ൃശാസ്ത്രത്തിന്റെ ദയൃത്യം. റഷ്യന്‍-ചെക്ക്‌ 

കവിതകളില്‍ സൂക്ഷ്മമായ പരിശോധന നടത്തി യാക്കോബ്സണ്‍ സാഹിത്യത്തെ 

രൂപപ്പെടുത്തുന്ന ഉപാധികള്‍ വെളിപ്പെടുത്തുകയുണ്ടായി. വൃത്തം, താളം, പ്രാസം, 

സമാന്തരീകരണം, സമമിതി, സാദൃശ്യം എന്നിവയുടെ സംവിധാനക്രമമാണ്‌ കവി 

തയില്‍ നിര്‍ണ്ണായകമാകുന്നതെന്ന്‌ അദ്ദേഹം ചുണ്ടിക്കാട്ടുന്നു. പില്‍ക്കാലത്ത്‌ 

സാഹിതീയത എന്നതിന്‌ പകരം കാവ്യാത്മകത (poeticalness) എന്ന്‌ കാവ്യഭാഷ 

നിറവേറ്റുന്ന ധര്‍മ്മത്തെ സൂചിപ്പിക്കാന്‍ രൂപവാദികള്‍ ഉപയോഗിക്കുന്നു. ബിംബ 

ങ്ങള്‍, പ്രതീകങ്ങള്‍, പദങ്ങള്‍ ഇവയുടെ പരസ്പരബന്ധം സാഹിത്യത്തിന്റെ 

അര്‍ത്ഥശബ്ദ വ്യാകരണതലങ്ങളില്‍ സാമാന്യ ഭാഷയുടെ ശ്രമത്തെയും ഫല 

ത്തെയും അഴിച്ചുപണിയുന്നു. 

> "We probably all agree that there's a difference between a news article and a 
poem, right? Well what makes a poem different from a news article is that it 
possessos, this special, magical, magnificient thing called literiness', which a 

news article doesnot have" (https://www.shaop.com.Roman Jakobson Quotes) 

1.5 ഘടനാവാദവും ആഖ്യാനശാസ്ത്രവും 

ആഖ്യാനശാസ്ത്രമെന്നത്‌ ഘടനാവാദത്തിന്റെ ഒരു ശാഖയാണെങ്കിലും പഠ 

നരീതിയിലും പഠനലക്ഷ്യത്തിലും സവിശേഷസ്വാതന്ത്ര്രം അത്‌ നേടിയെടുത്തിട്ടു 

ണ്ട്‌. ഘടനാവിശകലനം അടിസ്ഥാനതത്ത്വമായെടുത്തിട്ടുളള ഭാഷാശാസ്ത്ര 

ത്തില്‍നിന്ന്‌ ചില സങ്കല്പനങ്ങളും സിദ്ധാന്തങ്ങളും സ്വീകരിക്കുകയും പരിഷ്ക 

രിച്ച്‌ പഠനത്തിനായി ഉപയോഗിക്കുകയും ചെയ്തിട്ടുണ്ട്‌. റോമന്‍ യാക്കോബ്സനെ 

പ്പോലുള്ള പണ്ഡിതര്‍ ഭാഷാശാസ്ത്രത്തിലും സാഹിതൃപഠനത്തിലും ചിഹശാ 

സ്ത്രത്തിലും വ്യവഹരിക്കുമ്പോള്‍തന്നെ ആഖ്യാനശാസ്ത്രത്തിന്റെ വക്താവ്‌ കൂടി 

യാണ്‌. അപ്രകാരം പഠനോപാധികളും പഠിതാക്കളും ആഖ്യാനശാസ്ത്ര 

ത്തിന്‌ പുറത്തുനിന്ന്‌ ഈ ജ്ഞാനമണ്ഡലത്തെ ശക്തിപ്പെടുത്തിയിട്ടുണ്ട്‌. 

ഭാഷാ/സാഹിത്യ/സാംസ്ക്കാരിക നിര്‍മ്മിതികളുടെ ഘടന എങ്ങനെ 

ഗ്രവര്‍ത്തിക്കുന്നു എന്നതിന്റെ അടിസ്ഥാനത്തിലുള്ള വ്യാഖ്യാനങ്ങളും വിലയിരു 

ത്തലുമാണ്‌ ഘടനാപരമായ പഠനത്തില്‍ മുഖ്യമായും കാണുന്നത്‌. ഒരു കൃതി 

യുടെ/പാഠത്തിന്റെ ആഖ്യാനം എപ്രകാരമാണ്‌ അര്‍ത്ഥം ഉല്‍പാദിപ്പിക്കുന്നത്‌ 

എന്നാണ്‌ ആഖ്യാനശാസ്ത്രം അന്വേഷിക്കുന്നത്‌. കഥ പറച്ചിലിലെ പൊതുവായ 

പ്രവര്‍ത്തനവും പ്രകിയയും എന്താണ്‌ എന്ന്‌ അത്‌ വിശകലനം ചെയ്യുന്നു. സാഹി 

ത്യത്തെ/കൃതിയെ കഥയെ ഒരു സങ്കല്പനം എന്ന തരത്തിലും സാംസ്കാരിക 

ഗ്രയോഗം എന്ന തരത്തിലും അതിന്റെ സ്വഭാവത്തെ സാഹിതീയതയെ അല്ലെങ്കില്‍ 

കഥാത്ത്വത്തെ (Nature of story itself) പഠിക്കുന്നു. ഘടനാവാദമാകട്ടെ ഒരു 

കൃതിയെ അതിന്റെ ബാഹ്യ/ആന്തരികഘടനയുടെ അടിസ്ഥാനത്തില്‍ നിര്‍ധാ 

രണം ചെയ്യുന്നു. സാഹിത്യത്തിലെ സാകല്ൃതയില്‍നിന്ന്‌ അതിനെ അഴിച്ചെ 

ടുത്ത്‌ പരിശോധിക്കുന്ന ഘടനാവാദ സമീപനത്തില്‍ നിന്ന്‌ വൃത്യസ്തമായി 

സഹൃദയകരമായിത്തീര്‍ന്ന കൃതിയുടെ ആവിഷ്കാരസ്വഭാവത്തിലെ നിര്‍ണായക 

അനുഭവമായ ആഖ്യാനസവിശേഷതകളെ തിരിച്ചറിയുന്നു. 

ഭാഷാശാസ്ത്രത്തിന്റെയും നരവംശശാസ്ത്രത്തിന്റെയും പശ്ചാത്തലത്തില്‍ 

ആവിര്‍ഭവിച്ച ചിന്താപദ്ധതിയാണ്‌ ഘടനാവാദം. 1950 കളില്‍ ്രാന്‍സില്‍ തുടക്കം 

കുറിച്ച ഈ ബൌദ്ധിക മുന്നേറ്റത്തിന്റെ പേര്‍ ജനീവാ സര്‍വകലാശാലയിലെ ഭാഷാ 

ശാസ്ത്രജ്ഞന്‍ ഫെര്‍ഡിനാന്റ്‌ ഡി.സൊസൂര്‍ ഭാഷാശാസ്ത്രരംഗത്ത്‌ അവതരിപ്പിച്ച 

ചില നിര്‍ണ്ണായക പരികല്പനകളിലാണുള്ളത്‌. ആധുനിക ഭാഷാശാസ്ത്ര 

ത്തിന്റെ പിതാവെന്നും ഘടനാവാദത്തിന്റെ ആചാര്യനെന്നും വിശേഷിപ്പിക്കപ്പെട്ട 

സൊസൂര്‍ 1907 മുതല്‍ 11 വരെയുള്ള അധ്യാപനകാലത്ത്‌ തയ്യാറാ 

ക്കിയ ക്ലാസ്നോട്ടുകളാണ്‌ പിന്നീട്‌ വലിയ ചിന്താവിപ്ലവത്തിന്‌ കാരണമായത്‌. 

സൊസുറിന്റെ മരണശേഷം “കോഴ്‌സ്‌ ഇന്‍ ജനറല്‍ ലിംഗ്വസ്റ്റിക്സ്‌” (Course in 

General Linguistics) എന്നപേരില്‍ പ്രസിദ്ധീകൃതമായ പുസ്തകത്തില്‍ സുപ്രധാ 

നമായും ഭാഷയെ സംബന്ധിച്ച്‌ നാല്‌ സങ്കല്പനം മുന്നോട്ട വെയ്ക്കുന്നു. (1) 

ഭാഷ/ഭാഷണം (langue/parole) (2) ചിഹ്നം സൂചകം + സുൂചിതം (ട1ള്n = 

Signifier + Sigmified) (3) ്രതലഘടന x അധോഘടന (Singtamatic structure 

x paradiagmatic structure) (4), ഏകകാലികം x ബഹുകാലികം (Synchronic x 

piachronic) ഭാഷയ്ക്ക്‌ രണ്ട്‌ ആധാരതത്ത്വങ്ങളുണ്ടെന്നും അവയാണ്‌ ഭാഷയും 

ഭാഷണവും. ഒന്ന്‌ സാമൂഹികതലവും മറ്റൊന്ന്‌ വ്യക്തിതലവും. ഒരു ഭാഷാസമുഹം 

പൊതുവായി പങ്കുവെയ്ക്കുന്ന ഭാഷയെ സംബന്ധിച്ചുളള അമൂര്‍ത്ത ഘടനയാണ്‌ 

ഭാഷ. അഥവാ ഭാഷാബോധം. ഭാഷാബോധം പ്രസ്തുത ഭാഷാസമൂഹത്തിലെ 

വ്യക്തികളിലൂടെ പുറത്ത്വരുന്നതാണ്‌ ഭാഷണം. ഭാഷയില്‍ ഓരോ പദവും ചിഹന 

ങ്ങളാണ്‌. ചിഹ്നമെന്നത്‌ സൂചകത്തിന്റെയും സൂചിതത്തിന്റെയും സമഗ്രതയാണ്‌. 

കുതിര എന്ന ശബ്ദബിംബം കുതിര എന്ന ജീവിയിലേക്ക്‌ അര്‍ത്ഥബിംബമായി 

മാറുമ്പോള്‍ മാത്രമേ അത്‌ ചിഹ്നപദവിയിലെത്തുകയുളളു. ഈ ശബ്ദത്തിന്‌ ഈ 

അര്‍ത്ഥമാണുള്ളതെന്ന്‌ ഒരു ഭാഷണസമൂഹത്തിലെ ആളുകള്‍ പരസ്പരം പങ്കുവെ 

യ്ക്കുന്ന കരാറിലാണ്‌ ചിഹത്തിന്റെ നിലനില്‍പ്‌. സൊസ്ുറിന്റെ മുന്നാമത്തെ സങ്ക 

ല്പനമാണ്‌ ഏകകാലികം/ബഹുകാലികം ഒരു പ്രത്യേകകാലത്തെ ഭാഷയുടെ 

ആകെത്തുകയെ പഠിക്കുന്ന രീതിക്കാണ്‌ ഏകകാലികപഠനം എന്നു പറയുന്നത്‌. 

വര്‍ത്തമാനകാലത്തില്‍നിന്നോ അല്ലെങ്കില്‍ ഏതെങ്കിലും ഒരു പ്രത്യേകകാല 

ത്തില്‍നിന്നോ മുന്നോട്ടും പിന്നോട്ടും സഞ്ചരിച്ച്‌ ഭാഷയെ മനസിലാക്കുന്ന രീതി 

യാണ്‌ ബഹുകാലികപഠനം. ഭാഷയെ കാലനിരപേക്ഷമായി ഒരു പ്രത്യേക 

മുഹൂര്‍ത്തത്തിലെ പരസ്പരബന്ധങ്ങളുടെ ആകെത്തുകയായി ഏകകാലികപഠ 

നത്തെ സമീപിക്കുമ്പോള്‍ ഭാഷയുടെ ആദ്യത്തെ അക്ഷരത്തിലെ ഘടകങ്ങളെ 

അവയുടെ കാലാനുസൃതമായ മാറ്റങ്ങളോടെ പരിശോധിക്കുന്നു. സൊസൂര്‍ 

മുന്നോട്ടുവെയ്ക്കുന്ന മറ്റൊരു ആശയമാണ്‌ തിരശ്ചവീനതലവും ലംബമാനതലവും. 

ഭാഷയിലെ ഏത്‌ വാകൃത്തിനും അതിന്റേതായ തിരശ്ചീനതലം ഉണ്ടായിരിക്കും. 

ഒരു വാക്യം ഒരു യൂണിറ്റായി കണക്കാക്കിയാല്‍ അതിലെ ഓരോ പദവും പരസ്പ 

രബന്ധം പുലര്‍ത്തുമ്പോള്‍ മാത്രമേ ആ വാക്യത്തിന്‌ അര്‍ത്ഥമുണ്ടാവുകയുള്ളൂ. 

ഇതാണ്‌ ഭാഷയുടെ തിരശ്ചീനഘടന. തിരശ്ചവിനഘടനയ്ക്ക്‌ സമാന്തരമായി വാക്യ 

ങ്ങളുടെ അനന്തസാധൃത തുറന്നിടുന്ന ഒരു അബോധതലഘടനയും ഭാഷയ്ക്കു 

ണ്ട്‌. “രാമന്‍ പശുവിനെ അടിച്ചു” എന്ന വാക്യത്തിന്റെ തിരശ്വീന ഘടനയിലൂടെ 

സഞ്ചരിക്കുമ്പോള്‍ അതിന്റെ അര്‍ത്ഥം ബോധ്യമാവും എന്നാല്‍ ഈ വാക്യത്തിന്റെ 

ലംബമാനതലത്തെ ശ്രദ്ധിക്കുമ്പോള്‍ ‘ദാസന്‍ കുഞ്ഞിനെ എടുത്തു” എന്ന്‌ തുടങ്ങി 

അസംഖ്യം വാക്യങ്ങള്‍ അദൃശ്യമായി ഇതിനിടയില്‍ ഒളിഞ്ഞിരിപ്പുണ്ടെന്ന്‌ കാണാം. 

ഫെര്‍ഡിനാന്റ്‌ സൊസൂറിന്റെ ഭാഷയെക്കുറിച്ചുള്ള ഇവ്വിധമുള്ള വിശകലനം 

ഭാഷാശാസ്ത്രത്തില്‍മാത്രം ഒതുങ്ങിയില്ല. മനുഷ്യസംസ്കാരത്തിന്റെ എല്ലാതലങ്ങ 

ളിലും കടന്ന്ചെന്ന്‌ വ്യാഖ്യാനത്തിന്റെ പുതിയ തുറസ്സുകള്‍ സ്ൃഷടിച്ചു. ഭാഷയെ 

എന്നപോലെ സംസ്‌കാരത്തിന്റെ അംശങ്ങളെയും ഒരു ചിഹ്നവ്യവസ്ഥയായി 

(Semiological System) വിശകലനം ചെയ്യാമെന്ന്‌ പിന്നീടുളള പണ്ഡിതര്‍ തെളിയി 

ച്ചു. ലെവിസ്ട്രോസ്‌ ആരംഭിച്ച ഘടനാവാദപരമായ സാംസ്കാരിക നരവംശ 

47



ശാസ്ത്ര വിശകലനങ്ങളും പ്രോപ്പ്‌ പരിചയപ്പെടുത്തിയ നാടോടിക്കഥയുടെ തിര 

AM ഘടനാപഠനങ്ങളും വാസ്തവത്തില്‍ സൊസൂറിന്റെ ചിന്തകളുടെ സൂക്ഷമ 

മായ തുടര്‍ച്ചകളാണ്‌. 

റഷ്യയില്‍നിന്ന്‌ പ്രാഗിലേക്ക്‌ താമസം മാറ്റിയ റോമന്‍ യാക്കോബ്സണ്‍ 

ആഖ്യാനശാസ്ത്രത്തെയും ഘടനാവാദത്തെയും ഒരുപോലെ മുന്നോട്ടുകൊണ്ടു 

പോയ പണ്ഡിതനാണ്‌. റഷ്യന്‍ കലാസൈദ്ധാന്തികനായ മിഖായേല്‍ ബക്തിനാണ്‌ 

സസൂറിന്റെ ചിന്തകളെ സാഹിത്യപഠനരംഗത്ത്‌ ഗംഭീരതുടര്‍ച്ച സൃഷ്ടിച്ച പണ്ഡി 

തന്‍. അദ്ദേഹം 1929-ല്‍ “പ്രോബ്ളംസ്‌ ഓഫ്‌ ദെസ്തേവ്കിസ്‌ പോയറ്റികസ്‌ 

(Problems of Dostoevsky's Poetics) എന്ന കൃതിയില്‍ ആവിഷ്കരിച്ച ചിന്തകള്‍ 

1959 ലും 1940 ല്‍ റാബലേയ്സ്‌ ആന്റ്‌ ഹിസ്‌ വേള്‍ഡ്‌ (Rabelais and his World) 

എന്ന കൃതിയില്‍ അടയാളപ്പെടുത്തിയ ആശയങ്ങള്‍ 1965 ലുമാണ്‌ പുറം ലോകമറി 

യുന്നതും വിപുലമായി ഏറ്റെടുക്കുന്നതും. ഭാഷയേയും ദസ്തയേവിസ്കിയുടെ 

നോവലിനെയും ആധാരമാക്കിയുള്ള അന്വേഷണം പില്‍ക്കാലത്തെ സാഹിത്യ 

ത്തിന്റെ ആഖ്യാനശാസ്ത്രത്തിന്‌ മികച്ച സംഭാവനകള്‍ നല്‍കി. ബഹുസ്വരത 

(Polyphony), ഉത്സവീകരണം (Caസഴal) എന്നീ ആശയങ്ങള്‍ സുപ്രധാനമാണ്‌. 

ബഹുഭാഷണസ്വഭാവത്തെ തിരിച്ചറിയുകയും മേല്‍ക്കോയ്മയുടെ അധികാരസൂച 

നകള്‍ കലരാതെ എല്ലാ ശബ്ദങ്ങള്‍ക്കും പ്രാധാന്യം കൊടുക്കുകയും ചെയ്യുന്ന 

നോവല്‍കലയെ അദ്ദേഹം പഠിക്കുന്നു. ഈദ്യോഗികവും ആധികാരികവുമായ സക 

ലതിനെയും ധിക്കരിക്കാനും ചോദ്യംചെയ്യാനുമുള്ള ജനകീയ ഇച്ഛയാണ്‌ ദസ്തയേ 

വ്സ്കിയുടെ നോവലിന്റെ ഘടനയെ നിര്‍ണ്ണയിച്ചതെന്ന്‌ ബക്തിന്‍ ചുണ്ടിക്കാട്ടു 

ന്നു. ഏകസ്ധ്വരപ്രധാനമായ വ്യവഹാരത്തെ അദ്ദേഹം മോണോലോജിക്കല്‍ (Mono 

ogi) എന്ന പദംകൊണ്ടാണ്‌ സൂചിപ്പിക്കുന്നത്‌. ബഹുസ്വരതയെ ബക്തിന്‍ 

ഇങ്ങനെ നിര്‍വചിക്കുന്നു “ഓരോ കഥാപാത്രത്തെയും പ്രതിനിധാനം ചെയ്യുംവിധ 

മുള്ള അവരുടെ സംഭാഷണം മറ്റ്‌ കഥാപാത്രങ്ങളില്‍നിന്ന്‌ വ്യത്യസ്തമാവും വിധം 

48



സവിശേഷ വ്ൃക്തിസത്തയ്ക്ക്‌ വേണ്ടിയുള്ളതാണ്‌.” ഓരോരുത്തരുടെ ശബ്ദം 

വേറിട്ടുകേള്‍പ്പിക്കുന്ന മഹത്തായ സാഹിതൃരുപമാണ്‌ നോവല്‍ എന്ന ദര്‍ശനമാണ്‌ 

ഇവിടെ വ്യക്തമാവുന്നത്‌. “കാര്‍ണിവല്‍ അഥവാ ഉത്സവീകരണം, ഡയലോജിക 

ഇമാജിനേഷന്‍ (Dialogic Imagination) ദ്കോണോടേോഐപ (Chronotope), 

ഹെറ്റ്റോഗ്ലോസിയ (Heteroglossia) തുടങ്ങിയ സങ്കല്പനങ്ങളും ബക്തിന്‍ വെളി 

പ്പെടുത്തുന്നു. ദസ്തയേവ്സ്കിയുടെയും റാബെലയുടെയും കൃതികളെ 

മുന്‍നിര്‍ത്തിയുള്ള ഈ പര്യാലോചനകള്‍ ആഖ്യാനശാസ്ത്രത്തെ പരിപോഷിപ്പി 

ക്കുന്നു. 

1.6 ആഖ്യാനശാസ്രതവും ജെറാര്‍ദ്‌ ജാനറ്റിന്റെ ആശയലോകവും 

ഗ്രഞ്ച്‌ സാഹിതൃനിരുപകനായിരുന്ന ജെറാര്‍ദ ജാനറ്റ്‌ ലോകത്തെ ഏറ്റവും 

പ്രശസ്തനായ ആഖ്യാന ശാസ്ത്രകാരന്മാരിലൊരാളായിരുന്നു. 1972-ല്‍ പുറത്തിറ 

ങ്ങിയ “നറേറ്റീവ്‌ ഡിസ്കോഴ്സ്‌: ആന്‍ എസ്റ്റേ ഇന്‍ മെത്തേഡ്‌” (Narrative 

Discourse: An Essay in Method) എന്ന ഗ്രന്ഥത്തില്‍ ആണ്‌ ആഖ്യാനശാസ്ത്ര 

സംബന്ധമായ തന്റെ ധാരണകള്‍ അദ്ദേഹം വെളിപ്പെടുത്തിയത്‌. ഘടനാവാദിക 

ളില്‍ പ്രമുഖരായ ക്ലോദ്‌ ലവിസ്ട്രോസ്‌, റൊളാങ്ങ്‌ ബാര്‍ത്ത്‌ എന്നിവരുടെ പഠനാ 

ന്വേഷണങ്ങളില്‍ പ്രചോദിതനായാണ്‌ അദ്ദേഹം തന്റെ സൈദ്ധാന്തിക പഠനത്തെ 

മുന്നോട്ട കൊണ്ടുപോയത്‌. ആഖ്യാനശാസ്ത്രത്തെ സുക്ഷമമാക്കാനായി സുപ്ര 

ധാന സങ്കല്പനങ്ങളിലൂടെ അന്വേഷണത്തെ തരംതിരിച്ചു. കഥയില്‍ മാത്രമല്ല, 

സംസാരം, പറച്ചില്‍, പറച്ചിലിന്റെ പ്രകിയകള്‍ എന്നീ സംഗതികളും എങ്ങനെ ഒരു 

കൃതിയുടെ ആഖ്യാനത്തെ നിര്‍ണ്ണയിക്കുകയും ആസ്വാദനത്തെ ത്വരിപ്പിക്കുകയും 

ചെയ്യുമെന്ന്‌ ഈ ഗ്രന്ഥം പര്യാലോചിക്കുന്നുണ്ട്‌. ആഖ്യാനഘടനയ്ക്ക്‌ കൃതിയുടെ 

ഇതിവൃത്തം, പ്രമേയം എന്നിവയ്ക്ക്‌ തുല്യമായ പ്രാധാന്യമുണ്ടെന്ന്‌ അദ്ദേഹം പറ 

6 "Each character represents a voice that speaks for an individual self distinct 
from others." 

